
TZOTI' C'UL YET COLBANILE
TZ'IBNEBILCANO YU NAJ SAN

MATEO

Istxolal isbi yichmam Comam Jesucristo
(Lc3:23-38)

1 Ha' icham Abraham yeb naj rey David, ha' yichmam
Comam Jesucristo. Hac ti' ye istxolal yichmam Comam haca'
ti":

2Icham Abraham, ha' icham ismam naj Isaac, naj Isaac ha'
naj ismam naj Jacob, naj Jacob, ha' naj ismam naj Juda yeb
huntek'anxa yuxtaj.

3 Naj Jud4, ha' naj ismam naj Fares yeb naj Zara, ha' xin
ismi' ebnaj cawari tu' ha' ton ix Tamar. Naj Fares ha' naj
ismam naj Esrom, naj Esrom ha' naj ismam naj Aram.

4 Naj Aram, ha' naj ismam naj Aminadab, naj Aminadab,
ha' naj ismam naj Naason, naj Naason, ha' naj ismam naj
Salmon.

5 Naj Salmon, ha' naj ismam naj Booz, wal ismi' naj Booz,
ha' ton ix Rahab. Naj Booz, ha' naj ismam naj Obed, wal ismi'
naj Obed tu', ha' ton ix Rut. Naj Obed, ha' naj ismam naj Isai.

6 Naj Isai, ha' naj ismam naj rey David.* Haxa naj David,
ha' naj ismam naj Salomon, ismi' naj Salomon tu' xin, ha' ton
ix yixaltic'a naj Urias yet yalaritocanoj.

7Wal naj Salomdn, ha' naj ismam naj Roboam, naj Roboam,
ha' naj ismam naj Abias, naj Abias, ha' naj ismam naj Asa.

8 Naj Asa, ha' naj ismam naj Josafat, naj Josafat ha' naj
ismam naj Joram, naj Joram, ha' naj ismam naj Uzias.

9 Naj Uzias, ha' naj ismam naj Jotam, naj Jotam, ha' naj
ismam naj Acaz, naj Acaz ha' naj ismam naj Ezequias.

10 Naj Ezequias, ha' naj ismam naj Manasés, naj Manasés,
ha' naj ismam naj Amon, naj Amdén ha' naj ismam naj Josias.

11 Naj Josias, ha' naj ismam naj Jeconias yeb huntek'anxa
yuxtaj. Ha' yiri istiempohal naj Jeconias tu' ilaxto ebnaj Israel
preso yul coriob Babilonia.™

12 Hayet yelti ebnaj yalari yip Babilonia tu' xin ha' naj
Jeconias, ha' najismam naj Salatiel, naj Salatiel, ha' najismam
naj Zorobabel.

13 Naj Zorobabel, ha' naj ismam naj Abiud, naj Abiud, ha'
naj ismam naj Eliaquim, naj Eliaquim, ha' naj ismam naj
Azor.

* 1:61Cr2:1-15;Rt4:1822  * 1:11 2Re 24:14-15; 2Cr 36:10; Jer 27:20

14 Naj Azor, ha' naj ismam naj Sadoc, naj Sadoc ha' naj
ismam naj Aquim, haxa naj Aquim, ha' naj ismam naj Eliud.

15 Naj Eliud, ha' naj ismam naj Eleazar, naj Eleazar, ha' naj
ismam naj Matan, haxa naj Matan, ha' naj ismam naj Jacob.

16 Naj Jacob, ha' naj ismam naj José, naj José tu' ha' naj
yichamil ix Maria. Ix Maria tu' ha' ix ismi' Comam Jesus, ha'
ton Comam Cristo.”

17 Wal xin ay carilahoriwari mame yiri istxolal yichmam
Comam Jesucristo chiichiti yiri icham Abraham masanta yiri
naj rey David. Tzujanilo yinta naj rey David tu' yichipaxti
carilahoriwari mame istxolal yichmam Comam masanta yet
yilaxto ebnaj Israel preso bey Babilonia. Tzujanxa yet yi-
laxto ebnaj Israel preso yul cotiob Babilonia tu' yichipaxti
carilahoriwarixa ebnaj mame yin istxolal yichmam Comam
Jesucristo masanto yiri istiempohal yet ispitzc'a Comam.

Yet ispitzc'a Comam Jesucristo
(Lc2:1-7)

18 Hac ti' ye istzoti'al yiri yet ispitzc'a Comam Jesucristo.
Wal ix Maria tak'webilxa yu ix ismohyi yeb naj José, yaja'
yet maxto chiyik' isbha, ispitzc'ati' nich'an unin yin ix yu yip
Comam Espiritu Santo.

19 Wal naj José waxatrica caw yijem naj tet isley naj Moisés,
yaja' mach isje isc'ul naj isk'ana' yiri ix Maria tu', yoc yiri
isnabal naj ishejnicano ix yiri ewantajil.

20 Hayet larian yec' hune' tu' yiri isnabal naj, isyeni isba
hune' yangel Comam Dios' tet naj yul iswayic; yalni naj angel
tu' haca' ti":

—José, hach titnajach yiri yuninal naj rey David, mach
chinanon hac'ul hamohyi yeb ix Maria, yuto ha' nich'an unin
ijbilico yu ix yet Comam Espiritu Santo.

21 Nich'an unin chipitzc'a tu', Jestist chawaco isbihoj, yuto
ha' naj chicolnilti yet coriob yalari ismul, Xi naj dngel.

22 Hac tu' yu yijni isba tzet yalcano Comam Dios tet hune'
ischejab$ yet payat, yet istz'ibriencano haca' ti':

23 Ay hune' ix k'opo maxto hunu winaj chik'le, yaja' chip-
itzc'ati nich'an winaj unin yifi ix, nich'an unin chip-
itzc'a tu' Emanuel chiyij isbi, Xiayoj. Emanuel, ha'
chaliloj ayco Comam Dios coxol.”

24 Lahwi tu' yel iswayari naj José, isyijen naj yiri tzet yal
yangel Comam Dios, ismohyi naj yeb ix Maria.

* 1:16 Hune' bihe Mesias ayco yiri abxubal hebreo, chalpaxilo Cristo yiri abxubal
griego; haxapaxo yiti jabxubal xin ha' chalilo Jahawil. 1 1:20 Hune' tzoti' dngel
chal yelapno chejab; espiritu yehi, ha' ton ischejab Comam Dios ay yul satcari
chicolwajiri. * 1:21 Hune'bihe Jestisha' chalilo Colwawom. § 1:22 Profeta,

yiti castilla ha' chaliloj, ischejab Comam Dios yet payat. * 1:231s7:14

25 Yaja' mach ishunba isba masanto yet ispitzc'a nich'an
yunin ix. Ha' nich'an unin pitzc'a tu' xin, Jesus yaco naj
ishihoj.

2

Yet isbey huntek'an ebnaj mago yila' nich'an Jests

1Bey yul coriob Belén ayco yul ismajul tx'otx' Judea, ha' tu'
pitzc'a nich'an Jesus. Yet hune' tiempohal tu' ha' naj Herodes
ayco isreyalo tx'otx' Judea. Ay xin huntek'an ebnaj caw ay
ishelanil chicuyni yiri tzettaj ye tx'umel,” ispeto ebnaj yiri
yetc'ulal bay chiahilo tz'ayic. Yet yapni ebnaj bey coriob
Jerusalén,

Zisk'amben ebnaj:

—¢Baytu'wal ay hune' naj nich'an xapitzc'ahi, naj chioc is-
reyalo anma Israel ti'? Jilari yahilo hune' tx'umel yifi yetc'ulal
bay chiahilo tz'ayic, ha' xin ak'ni cotxumulojari tato xapitzc'a
naj. Yuxin macotfititari jik'ayo cobahari tet naj, i ebnaj.

3 Yet yaben naj rey Herodes hune' tu', caw somchacari yul
iswi' naj yeb sunil anma ay yul coriob Jerusalén.

4 Yuxin yawte naj Herodes tu' ebnaj yahawil yifi ebnaj
sacerdotet Israel, yeb ebnaj cuywawom yiri isley naj Moisés;
isk'amben naj tet ebnaj:

—¢Baytaxca tu' chipitzc'a naj Cristo? Xi naj.

5Istak'wi ebnaj tet naj:

—Yul coriob Belén yul ismajul Judea chipitzc'a naj, yuto
hac tu' yu istz'ibtielaxcanayo yul Yum Comam Dios yu hune'
ischejab yet payat, bay chal haca' ti':
6Coriob Belén, ha' caw nich'anch'an sata hunuxa coriob ay yul

ismajul tx'otx'Judea, yaja' caw ec'balto yelapno ye sata
huntek'an coriob tu', yuto ha' bey tu' chipitzc'a hune'
naj yahaw. Ha' naj xin chioc tatieno cotiob Israel,*
Xiayoj, Xi ebnaj.

7 Lahwi tu' xin, yawten naj rey Herodes ebnaj mago yiri
ewantajil, yoc naj isk'ambeno tet ebnaj yiri tzet tiempohal
isye isha hune' tx'umel tu' tet ebnaj.

8 Lahwi tu' xin ischejnito naj Herodes tu' ebnaj bey coriob
Belén, yalni naj tet ebnaj:

* 2:1 Ebnaj chicuyni yiri tzettaj ye tx'umel tu', ha' ton ebnaj mago. 1 2:4 Cabeb
ismunil ebnaj sacerdote ak'lax yu Comam Dios, ha' yanico xahanbal yiri ismul
anma Israel tet Comam, yeb istzotel yiri anma Israel tet Comam. Ebnaj sacerdote
tu'yiri naj Levititna ebnaj. Heb 10:11; Jn 1:19; 7:32. ¥ 2:6 Hune'bihe Israel yaco
Comam Dios isbiho naj Jacob yet tzujanilxa, Gn 32:28. Ha' hune' bihe tu' occano
yiri anma pohcari yiri yuninal naj Jacob. Ha'tic'a anma Israel tu' chihallaxpaxo
Judio.

—Asiwe bey Belén tu', caw xin chek'ambe yifi tzet caw ye
nich'an unin tu'. Lahwi yilcha naj heyu cat heyul heyalno
wetan cat intopaxojan winayo inbahan tet naj, Xi naj.

9 Lahwi yalni naj Herodes hune' tu' isto ebnaj. Wal hune'
tx'umel yil ebnaj yiri yetc'ulal bay chiahilo tz'ayic babel sata
ebnaj, yoc lirino bay ay nich'an Jesus tu'.

10Hayet yilni ebnaj hune' tx'umel tu' caw tzalacari ebnaj.

11 Hayet yapni ebnaj xin yocto ebnaj yul ria. Yilni ebnaj
nich'an nene' tu' yeb ismi', yay jahno ebnaj sata nich'an
nene' tu', yalni ebnaj c'ulla tzoti' yiri. Lahwi tu' ishajni
ebnaj isc'uwanbal, yak'ni ebnaj ch'en oro, yeb te' pom, yeb
huntek'an ari caw xuk' sam chiyij mirra sabehal tet nich'an
Jesus tu'.

12 Yaja' xin hallax tet ebnaj yul iswayic tato matxa ch'ec'
ebnajyala' tetnajrey Herodes yiri nich'an Jesus tu', yuxin nan
behalxa bay to ebnaj yet ispaxto ebnaj bey iscoriob.

Yet yilaxto nich'an Jests bey coriob Egipto

13 Haxa yet xapaxto ebnaj mago hulic'o ilno nich'an Jesus,
isyeni isba hune' ydngel Comam Dios tet naj José yul iswayic,
yalni naj angel tu":

—Ahariwano yiri arie, ito nich'an unin ti' yeb ismi' cat hato
bey Egipto. Wal haweh bey tu' masanto haninan chiwalan
tawet bak'in chachmeltzohi, yuto chati naj Herodes issay-
omal nich'an unin ti' cat ispotx'ni naj yalni, Xi naj dngel tet naj
José.

14 Lahwi tu' yahwano naj José, yinito naj nich'an Jesus tu',
isto naj yiri isbel yeb ix Maria bey Egipto yiri ak'balil.

15 Ha' bey tu' xin ehayo naj yeb ix masanto cam naj rey
Herodes. Hac tu' yu yijnicano isba tzet halbilcano yu Comam
Dios tet hune' ischejab yet payat yet istz'ibriencano naj haca'

ti': “Bey Egipto chiwawteti Inc'aholan,”™ %iayoj.

Ischej naj Herodes potx'laxo nixte winaj unin
16 Hayet yilni naj rey Herodes tato matxa ec' ebnaj mago
yala' tet naj yiri naj nich'an Jesus, caw tit ishowal naj yuto
etli ebnaj yifi naj yabe. Ischejni naj potx'laxo sunil nixte
winaj unin, nene' masanta nixte yiri cab habil ay yul coriob
Belén yeb huntek'anxa coriob ayco yiri ishoyanil, yuto hac tu'
chielico istiempohal yiti tzet yal ebnaj mago tet naj.
17 Hac tu' yu yijnicano isba tzet tz'ibriebilcano yu naj
Jeremias, hune' ischejab Comam Dios yet payat bay chala:
18 Abelax hune' aw yul coriob Ramad, caw ay ok'il yeb nimeta
bisc'ulal. Ha' ton ix Raquel chiok' yiriej yunin, machi

FS
2:150s 11:1

xin chisje ix chiak'lax isnimanbal isc'ul ix, yuto cam-
naxa ej yunin ix tu',* iayoj.

19Haxa yet xacam naj rey Herodes, isyeni isba hune' yangel
Comam Dios tet naj José yul iswayic bey Egipto, yalni naj dngel

1.

20 —Ahariwanoj cat hameltzo yeb nich'an unin ti' yeb ismi'
bey hacoriob Israel, yuto xacam ebnaj ochen potx'no camo
nich'an unin ti', %i naj angel.

21 Haxa yet yaben naj José hune' tu' yahwano naj, yinito
naj naj nich'an Jesus tu' yeb ismi', ispaxti naj sat tx'otx' Israel
hunelxa.

22 Yaja' yabelo naj tato naj Arquelao, isc'ahol naj rey
Herodes tu' oc reyalo selelo bey Judea, yuxin xiw naj yapni
bey tu'. Yaja' xin hallax tet naj yul iswayic yu Comam Dios
tato chito naj yul ismajul Galilea.

23 Yet yapni naj bey tu' yehayo naj yeb ix Maria yeb naj
nich'an Jesus yul coriob Nazaret. Hac tu' yu yijni isba tzet
tz'ibriebilcano yu ebnaj ischejab Comam Dios yet payat bay
chala tato nazareno chihallax yiri Comam Jesus.

3

Yet yalninaj Juan anicari ha'iswi' anma Istzoti' Comam Dios
(Mr1:1-8; Lc 3:1-9,15-17; Jn 1:19-28)

1Yet hune' tiempohal tu' xin apni naj Juan anicari ha'iswi'
anma bey tx'otx' desierto, yul ismajul Judea.

2Yalni naj tet anma apni bey tu":

—Bejwecano hewatx'en istx'ojal, yuto yocxa Comam Dios
ay yul satcati yahawo teyifi, Xi naj.

3 Ha' ton yiti naj Juan ti' bay yal naj Isaias, hune' ischejab
Comam Dios yet payat, yet istz'ibriencano naj haca' ti":

Ay hune' naj chiawi yiri caw ip bey hune' tx'otx' desierto,
chalni naj: “Watx'eweco heyanma yuto chihul Comam
Dios Jahawil. Haca' chu istoholbarielax hunu beh yet
chihul hunu naj jahaw, hac tu' cheyute hayanma,” Xi
naj,” %i yul Yum Comam Dios.

4 Wal naj Juan tu', xil no' camello watx'ebilayo xilo isk'ap
naj, tz'um no' xin ayco istx'ambalo naj. Ha' tzet chislo naj ha'
ton no' niXte nok' haca' no' lit' yeb no' cab ay xolaj telaj.

5 Hantarie xin anma yul coriob Jerusalén yeb yul ismajul
Judea, yebpaxo anma ayayo istila ha' niman Jordan apni
abeno tzet yal naj.

6 Yet chalnati anma ismul xin, cat yahcano ha'iswi' yu naj
Juan yul ha' niman Jordan.

* *
2:18 Jer 31:15 3:31s40:3

7 Hayet yilni naj Juan tato tx'i'al ebnaj fariseo™ yeb ebnaj
saduceo apni isc'atari yu yah ha'iswi, yalni naj tet ebnaj:

—Hex ti' caw haca'tarie heyic'al heba yeb no' laba, caw
helanexhecolniheba. ;Machalniteyet ta yurie ch'ah ha' hewt'
yuxin chexcolcha tet hune' isya'tajil chati Comam Dios?

8 Tato caw yeli xaheyacano sunilal istx'ojal, yilal heyenilo
yuisc'ulal chewatx'e.

9Tajca chetxum haca' ti": “Harioriti'ari jichmamati ye icham
Abraham, yuxin xacoricolchahari yalati isya'tajil chati' Co-
mam Dios, tajca quexchi. Wal xin chiwalan teyet, tato choche
Comam Dios chu yanico Comam huntek'an ch'en ch'en ti'
yuninalo icham Abraham heseleloj.

10 Cawilxa yeti hune' isya'tajil chati Comam Dios, la-
han haca' yet yocxa ch'en eche yich xe' hunu te te' yu
istz'oc'laxayo te'. Yuxin sunil te te' mach c'ulo issatni chit-
zoc'laxayo te' cat isk'ojlaxto te' yul k'a'.

11Yiri caw yeli haninti'an harie ha ha' chiwak'an yahbalo
ha' hewi' yutie isyenicanilo isba tato caw yeli xahebejcano
istx'ojal. Yajay hune' naj tzujan yul wintajan, naj tu' chiyacari
naj ha' hewi', yaj yu isk'ak'al yip Comam Espiritu Santo. Ha'
naj tu' caw ec'balcano yelapno ye naj insatajan, walinan
Xin caw matzet welapnojan chiwabehan, nitam int'urinihan
isxariab naj.

12Naj chul tu'lahan naj haca' hunu naj chixunilo isk'al ixim
trigo, nan chak' naj ixim sat, nan chak'paxo naj ixim yoj, wal
ixim sat tu' chisc'ubato naj ixim yul isc'uria, haxa ixim yoj tu'
xin chisk'ojto naj ixim xol k'a k'a' mach istaribal,” Xi naj Juan
tu'.

Yet yah ha' iswi' Comam Jesus
(Mr1:9-11; Lc 3:21-22)

13Yet hune' tiempohal tu' el Comam Jesus bey Galilea, isto
Comam isti' ha' niman Jorddn isc'atari naj Juan, yu yah ha'
iswi' Comam yu naj.

14 Wal naj Juan tu' mach chisje naj yak'a'cari ha' iswi'
Comam. Yalni naj tet Comam:

—Machoj, wal xin ha' hawet hach yilal hawanicari ha'
inwi'an, maxtajach chachhul inc'atarian yu wanicarian ha'
hawi', Xi naj.

15Yaja' tak'wi Comam tet naj:

—Mach chu hamaric'on hune' ti', wal xin yilal coyijen tzet
chal Comam Dios, Xi Comam.

* 3:7 Ebnaj fariseo ha' ton huntek'an ebnaj Israel chiyijen hun majan ley
ak'bilcano tet naj Moisés yu Comam Dios. Chiscuy ebnaj anma Israel yiri
huntek'an chejbanile tu', yaja' ay huntek'anxa chejbanile ak'bilcano yu ebnaj,
ha' xin ayco yiti isnabal ebnaj isyijeni, caw tze' ebnaj yiri. Tit ishowal ebnaj yiri
Comam Jesucristo yu yal Comam ta mach c'ul isbeybal ebnaj.

Hac tu' xin yu isyijen naj Juan yanicari ha' iswi' Comam
Jesus.

16 Yet lahwi yah ha' iswi' Comam tu', yahti Comam xol ha',
yiritiena tu' ishajni isba satcafi. Yilni Comam yayilo Comam
Espiritu Santo yibari haca' hunu no' cuwis.

17Yabelax hune' yul nuk'e satcari, halni haca' ti':

—Ha' naj ti' Inc'aholan, caw xahan ay wuhan, caw chintza-
lahan yiri naj, Xiaytij.

4

Yet yilwelax Comam Jests yu naj matzwalil
(Mr1:12-13; Lc4:1-13)
1Lahwi tu' yilaxto Comam Jesus yu Comam Espiritu Santo
bey tx'otx' desierto yu yilwelax Comam yu naj matzwalil.
2 Caw xin yulbal cawina tz'ayic yeb cawina ak'bal mach wa'
Comam, lahwi tu' isriohchacari.

3 Yapni naj matzwalil yilweno Comam, yalni naj tet Co-
mam:
—TayeliIsc'ahol Dios hawehi, hal tet huntek'an ch'en ch'en

ti' meltzojabico ch'en wahil, Xi naj.

4Istak'wi Comam tet naj:

—Wal xin tz'ibriebilcano yul Yum Comam Dios tato
maxrietaj yu tzet chicolo yuxin ay cok'inal, to yupaxo Istzoti'
Comam,” Xiayoj, Xi Comam tet naj.

5 Lahwi tu' yinito naj matzwalil Comam yul coriob
Jerusalén, iscoriob Comam Dios, yinato naj Comam yiti iswi'
yatut Comam bey tu',

6 yalni naj tet Comam:

—Tato caw yeli Isc'ahol Dios hawehi k'ojayto haba bey ti',
yuto tz'ibriebilcano yul Yum Comam Dios haca' ti":

Chak'ati Comam Dios yangel chachistarie' yurie mach
chaxischayo ebnaj sat tx'otx', haxinwal mach chilahwi
hawoj yiri ch'en ch'en,” xiayoj, Xi naj.

7Istak'wi Comam Jesus tet naj:

—Tz'ibriebilpaxcanayo yul Yum Comam Dios haca' ti":
“Mach chinheyacojan yiri ilwebal yuto Heyahawil yeb
heDiosal wehan,”™ Xiayoj, Xxi Comam.

8Lahwi tu' yinito naj Comam yiri iswi' hune' witz caw nahat
yecanocati, isyeni naj sunilej coriob ay yul sat yibarik'inal ti'
yeb isk'alomal coriob tu' tet Comam.

9Yalni naj tet Comam:

—Sunil huntek'an chawil ti' chiwak'an tawet, yaj tato
chaxay jahno insatajan cat hawinayo haba wetan, %i naj tet
Comam.

* * *
4:4Dt 8:3 4:6 Sal91:11-12 4:7 Dt 6:16

10Tstak'wi Comam:_ o
—Ach matzwalil hitzariilo inc'atarian yuto chal yul Yum

Comam Dios haca' ti": “Iweyo heba tet Comam Dios yuto
Heyahawil yeb heDiosal ye Comam, harie tet Comam xin
cheyije tzet chala,” %iayoj, %i Comam.

11Yet yalni Comam Jesus haca' tu' isbejnicano naj Comam,
yapni huntek'an ebnaj dngel colwal yiri Comam.

Yicheco Comam Jesus ismunil yiri yalni Istzoti' Comam Dios
bey Galilea
(Mr 1:14-15; Lc 4:14-15)
12 Hayet yaben Comam Jesus tato alaxicto naj Juan anicari
ha'iswi' anma yul preso, isto Comam yul ismajul Galilea.
13Yaja' xin mach cancano Comam yul coriob Nazaret, wal
xin to Comam yul coriob Capernaum, ha' tu' xin ehayo Co-
mam. Hune' coriob tu'ayayo isti' ha' mar Galilea, tx'otx' chiyij

Zabulon yeb Neftali.

14 Hac tu' yu yijni isba tzet tz'ibtiebilcano yu naj Isafas,
ischejab Comam Dios yet payat, bay chala:

15 Tx'otx' Zabuldn yeb tx'otx' Neftali, tx'otx' ayic'to satac'to
ha'Jorddn, tx'otx' ayayo isti' ha' mar, yul ismajul tx'otx'
Galilea bay ay tx'i'al anma mach Israeloj.

16 Huntek'an anma tu' aytic'aco xol k'ejholo yaja' wal tinari
xin xaapni issajilk'inal tet. Huntek'an anma tu' iscam-
balxatic'a, yaja' wal tinari xaapniissajilk'inal yak'lobal
yanma,” Xiayoj.

17 Ha' bey tu' xin ichico Comam Jesus yalnic'o Istzoti' Co-
mam Dios, chalni Comam:

—Bejwecano hewatx'en istx'ojal yuto yocxa Comam Dios ay
yul satcari Yahawo teyiri, i Comam.

Yet yawten Comam Jestis cariwari ebnaj ik'omati cay
(Mr1:16-20; Lc 5:1-11)

18 Hayet larian isbelwi Comam Jesus isti' ha' lago Galilea,
yapni Comam isc'atari cawari ebnaj ik'omati cay, larian
yanayto ebnaj ishac' chiinahti no' cay xol ha'. Ebnaj cawatri ti'
yuxta isba ebnaj, ha' ton naj Simdn, naj chihallaxpaxo Pedro,
yeb xin naj Andrés.

19Yalni Comam tet ebnaj:

—Ocatiwe tzujno wintajan, wal tinari haxa anma chexoc
heyik'ahtij cat yoc yul ink'aban, %i Comam.

20Yet yaben ebnaj yalni Comam haca' tu', isbejnicano ebnaj
ishac', yoc tzujno ebnaj yinta Comam.

21 Haniq'uixto chito Comam Jesus xin yilnipaxo Comam
cawarixa ebnaj yuxta isba, ha' ton naj Jacobo yeb naj Juan,

* *
4:10 Dt 6:13 4:16 Is 9:1-2

ebnaj isc'ahol icham Zebedeo. Ayahto ebnaj yul isbarco yeb
ismam tu', larian xin isbujni ebnaj ishac'. Yalnipaxo Comam
tet ebnaj tato chioc tzujno ebnaj yinta Comam.

22 Yet yaben ebnaj hune' tu' yanicano ebnaj isharco yeb
ismam, yoc tzujno ebnaj yinta Comam.

Caw tx't'al anma iscuy Comam Jesus
(Lc6:17-19)

23 Caw sunil yul ismajul Galilea ec' Comam Jesus, iscuyni
Comam anma yul hunun iscapilla ebnaj Israel, yalni Comam
tzoti' c'ul yiri tzet chu yoc anma yulisk'ab Comam Dios. Yak'ni
cawxo Comam anma yiri sunilal yabil ayco yiri, yeb anma
chiec'ya' yanma.

24 Caw xin pujnacari isk'umal Comam yul ismajul Siria,
chiniti anma macta ayco yabil yiri. Ay mac ch'ec'ya' yanma
yu yabil, ay mac ayco ischejab naj matzwalil yiti, aypaxo mac
chilow yaxcamic yiri, yeb aypaxo mac camnajilo isnimanil.
Sunil huntek'an anma tu' yak' cawxo Comam.

25 Caw hantarie anma oc tzujno yinta Comam; ay anma ah
Galilea, ay anma ah Decdapolis,ay anma ah Jerusalén yeb anma
ah Judea, yebpaxo anma ay isk'axepic'to ha' niman Jordén.

)
Cuywa Comam Jesus yin istzalanil hune' worian yiri mac
sak'al yet
(Lc 6:20-23)

1 Hayet yilni Comam Jesus tato caw hantarie anma apni
isc'atari, yahto Comam vyiri istzalanil hune' worian, yay
tz'orino Comam, ishitzico ebnaj iscuywom Comam isc'atan.

2Yoc Comam iscuyno ebnaj iscuywom tu', yichico Comam
yalni haca' ti":

3—Sak'al yet mac chitxumchalo yu ta mach chu iscolni isba
ischuquil, yuxin yiririe Comam chicawxi isc'ul. Hune' mac tu'
yet ay yoc yul isk'ab Comam Dios.

4Sak'al yet mac chiyik' bisc'ulal yuistx'ojal chiswatx'e, yuto
chiak'lax yak'lobal isc'ul yu Comam Dios.

5 Sak'al yet mac chewchotarie chute isba yuto chischah
hune' tx'otx' haltebilcano yu Comam Dios.*

6 Sak'al yet mac choche isc'ul iswatx'e' tzet chal Comam
Dios yuto chij isba tzet choche.

7Sak'al yet mac chitz'ay isc'ul yiri yet anmabhil, yuto hac tu'
chu istz'aypaxo isc'ul Comam Dios yiri.

8 Sak'al yet mac sajxa ye yanma yul sat Comam Dios, yuto
ha' anma tu' chiapni isc'atari Comam.

* 5:5Sal 37:11; Dt 11:8-9; Sal 25:12-13

9Sak'al yet mac chisayni ak'anc'ulal yuto chal Comam Dios
yuninaloj.

10 Sak'al yet mac caj chiillaxi yu chiswatx'e istoholal haca'
choche Comam, yuto ayxaco yul isk'ab Comam Dios ay yul
satcari.

11 Sak'al heyet yet chexbahlaxi yeb yet chexetalaxi, cat

ishoblaxcari lek'ti'al teyiri yuto tzujanex wintajan.

12 Caw ak'we tzalaho heyanma ta hac tu' chexutelaxi yuto
ch'ak'lax ispaj selel teyet bey satcari. Yuto haca' heyilni
isya'tajil ti', hac tu' yu yec'ya' yanma ebnaj ischejab Comam
Dios ec'lena yet payat, Xi Comam.

Haca' atz'am atz'am yeb sajilk'inal je yul sat yibarik'inal
(Mr 9:50; Lc 14:34-35)

13Yalnipaxo Comam Jesus:

—Hex ti', haca' atz'am atz'am, hac tu' heye yul sat
yibarik'inal ti'. K'inalo ta chiel isc'achi'al atz'am matxa
chu yoc isc'achi'al atz'am hunelxa, hac' tu' xin matxa tzet
ch'ocnico atz'am, to chitirlaxtoj cat isxarilaxic'o yu anma, Xi

Comam. ;
14Yalnipaxo Comam Jesus:

—Hex ti' haca'paxo sajilk'inal heye yul sat yibarik'inal ti'.
K'inalo ta ay hunu coriob yiri iswi' hunu witz, caw haban
jilnilto nahat.

15 Yet chicotzujbanico k'a' yiri hunu cantil, mach
chicoriohbaco hunu almuh yibari, wal xin chicot'uribacari
yurie ismujli yiri anma ayicto yul ria tu'.

16 Hacojab tu' xin istzejla hune' sajilk'inal ayxaco teyiti yiri
sat anma, haxinwal chil anma isc'ulal chewatx'e. Hac tu' xin
c'ul istzotel anma yiri Comam ay yul satcatri, Xi Comam.

Cuywa Comam Jesus yiri isley naj Moisés

17Yalnipaxo Comam Jesus haca' ti':

—Tajca chetxumu ta yu intaritzenilojan isley naj Moisés
yeb cuybanile aycano yu ebnaj ischejab Comam Dios yuxin
quinhulan, machoj, walxinto yurie wak'nihan ohtarielaxilo
yiri tzet chaliloj yuxin quinhulan.

18Yir caw yeli chiwalan teyet ta caw yilal yijni isba sunil
tzet tz'ibriebilcano yul Yum Comam Dios. Yulbal yul sat
yibarik'inal ti' yeb satcari, machi hun tx'inano ayayo yiti ley
mach ch'ec'to yet yijni isbha.

19 Yuxin ha' mac mach chiyijen hunu chejbanile ayco yiri
ley, waxarica machi bin tzet chaliloj, machi xin chiscuypaxo
yet anmabhil isyijeni, ha' hune' mac tu' machi yelapno chuco
xo0l mac chioc yul isk'ab Comam Dios. Wal mac chiyijen xin
cat iscuynipaxo yet anmabhil isyijeni, ha' hune' mac tu' caw
ay yelapno chuco xol anma ch'oc yul isk'ab Comam Dios.

20 Yuxin chiwalan teyet tato mach ec'balto c'ul cheyute
heyijen yifi tzet halbilcano yu Comam Dios tu' sata ebnaj
chicuywa yiri ley yeb ebnaj fariseo, mach chexoc yul isk'ab
Comam Dios, Xi Comam Jesus.

Cuywa Comam Jesus yibariilo mac chichiwa isc'ul
(Lc 12:57-59)

21Yalnipaxo Comam Jesus:

—Hex ti' heyohtaj tato hallax tet ebnaj jichmam haca' ti':
“Mach chepotx'camo heyet anmahil, yuto ha' mac chipotx'ni
hunu yet anmahil yilal yilaxto sata naj juez cat yoc yiri
isya'tajil yu naj,” Xi.

22 Yaja' haninan chiwalan teyet, ha' mac chichiwa isc'ul
yiri yet anmabhil chiay isya'tajil yibari yu Comam Dios. Ha'
mac chibuchwa yiri yet anmabhil xin, ha' ebnaj iswi'ehal yiri
lahti' yul coriob™ chiilni tzet chielicoj. Haxa mac chibahni yet
anmabhil cat yak'ni taco isc'ul, ha' hune' mac tu' ay ismay isto

xol k'a k'a' mach istaribal. o
23 K'inalo tato yet larian heyinito heyofrenda tet Comam

Dios sat altart cat henanitij tato ay hemul tet hunu maca,

24 awecano heyofrenda tu' yich ismexahil bay chiak'lax
xahanbal tu', cat heto heyanoco heba yiri ak'anc'ulal yeb
hune' mac tu', tzujan tu' xin xaisje heyak'ni heyofrenda tu'

tet Comam Dios. ) ) ) ) )
25 Tato ay hunu mac chik'anni teyiti yu hunu istx'ojal

chewatx'e, watx'eweyo hune' tu' yiri ak'anc'ulal yeb hune'
mac tu' yet yalarito maxto chexto sata naj alcal. Yuto ta
chexapni sata naj, chexyaco naj yul isk'ab ebnaj mayor, haxa
ebnaj mayor tu' xin chexanicto yul preso.

26Yini caw yeli chiwalan teyet, mach chexelti yul preso tu'
ta mach tz'ajano cheyak' hemulta, Xi Comam.

Cuywa Comam Jests tato mach chu jochenico hunuxa ix ix

27Yalnipaxo Comam Jesus:

—Hex ti' heyohtaj tato hallax haca' ti': “Mach chexixli,” Xi.

28 Yaja' haninti'an chiwalan teyet, mac xarietic'a chiilni
hunu ix ix cat isnanico istx'ojal yiri ix cat yochenico ix, ha'
hune' mac tu' xayanaco ismul yul sat Comam Dios.

29 K'inalo tato isbak' hesat yiri hewatx'k'ab chexak'ni
ayc'ayoj yiri hunu istx'ojal, c'ulmi tato cheyilti hune' isbak'
hesat tu' cat hek'ojnito nahat. Wal xin ec'bal c'ul tato ayto

* 5:22 Concilio, Junta Suprema maca Sanhedrin, hac tu' chihallax yiri ebnaj
iswi'ehal yiri lahti' xol ebnaj Israel. Ox majan ebnaj Israel tu' ayco yiri hune'
lahti' tu'; ebnaj yahawil yiri ebnaj sacerdote, ebnaj ichamta winaj ak'bil ismunil
xol ebnaj Israel, yeb ebnaj cuywawom yiti isley naj Moisés, ha' ton ebnaj fariseo.
Ebnaj iswi'ehal yirti lahti tu', 72 ishisil ebnaj yiri sunil ¥ 5:23 Altar, ha' chalilo
mexa yet xahanbal. Yibari hune' meXa tu' chialaxato xahanbal chiak'lax tet
Comam Dios.

hunu tzet mach tz'ajano yirfi henimanil sata ta tz'ajan sunil
henimanil cat heyalaxto xol k'a k'a' mach istaribal.

30 K'inalo tato hewatx'k'ab chexak'ni ayc'ayo yiri hunu
istx'ojal, c'ulmi ta chetzoq'uilto hune' hek'ab tu', cat
hek'ojnito nahat. Wal xin ec'bal c'ul tato matxa hune' hek'ab
satato tz'ajan henimanil cat heyalaxto xol k'a k'a' mach
istaribal, %i Comam.

Cuywa Comam Jests yiri pohlebahil
(Mt19:9; Mr10:11-12; Lc 16:18)

31Yalnipaxo Comam:

—Hallaxpaxo yet payat haca' ti': “Ta ay hunu naj chispoh
isba yeb yixal, yilal iswatx'icano yumal cat yak'nicano naj
hune' hum tu' tet ix,” Xiayoj.

32Yaja' wal inti'an chiwalan, tato ay hunu naj chispoh isba
yeb yixal, yaja' ta mach yuho issayni ix ismul yeb hunuxa
winaj, hune'naj tu'larian istubtento naj ix issaya'ismul yik'ni
hunuxa yichamil. Ha' xin naj chiik'ni ix chispoh isba yeb
yichamil tu', ha' hun naj chahpaxico ismul, %i Comam.

Mach chu jak'ni binaho isbi Comam Dios yini tzet chijala
33Yalnipaxo Comam Jesus:

—Hex ti', heyohtapaxoj tato hallax tet ebnaj jichmam haca'
ti": “Ta cheyawte ishi Comam Dios yiri hunu tzet chetak'we
teyiri, yilal heyijen hune' tu',” Xiayoj.

34 Yaja' wal inti'an chiwalan teyet, mach cheyak' binaho
ishi Comam Dios yiri tzet chetak'weco teyibari. Mach cheyak'
binaho satcari™ yet chetak'wenico hunu tzet ye tu' teyibari,
yuto ha' bey tu' tz'orian Comam Dios Jahawil.

35 Mach cheyak'paxo binaho tx'o tx'otx' yet chetak'wenico
hunu tzet ye tu' teyibari, yuto tx'o tx'otx' isbatxobal yoj Co-
mam ye tx'otx'. Mach cheyak' binaho isbi cotiob Jerusalén yet
chetak'wenico hunu tzet ye tu' teyibari, yuto iscotiob Comam

Dios Jahawil caw ay yelapno yehi.*

36 Mach cheyak' binaho hewi' yiri tzet chetak'weco teyibari,
yuto mach chu hesajrien maca hek'ejrien hunu xil hewi'.

37 Wal xin tato cheyal ho', yelojab cheyala, taca machoj ta
quexchi, machojabi; yuto ta cheyak'binaho isbi huntek'an tu'
yak'ni isba yifi tzet cheyala, wal xin yiri naj matzwalil chitit
huntek'an tu', i Comam.

Mach chu jak'ni istx'ojal ispaj selelo tet mac chiwatx'en
istx'ojal jiri
(Lc6:29-30)
38 Yalnipaxo Comam Jesus haca' ti':

* 5:341566:1; Mt 23:22; Stg 5:12; Sal 48:2 5:35 Sal 48:2

—Hex ti' heyohtaj tato hallaxpaxo haca' ti': “Tato ay hunu
mac chimak'ni poho isbak'sat hunu maca, mak'laxojabpaxo
poho isbak'sat hune' mac tu'. Tato ay hunu mac chimak'nilti
yeh hunu maca, mak'laxojabpaxilti yeh hune' mac tu',”
Xiayoj.

39Yaja' wal inti'an chiwalan, mach chu hepajtzen istx'ojal
chiswatx'e hunu mac teyiri. Wal xin tato ay mac chipak'nilto
hecotx', meltzowepaxto k'axepxa tet.

40 Ta ay hunu mac chik'anni teyiri tet naj alcal, cat yinito
hecamix yalni, matzet cheyala ta chipaxto hechumpa.

41 Yeb xin ta ay hunu mac chalni teyet tato cheyijto yijatz
yictajo legua, colwahariwe yiri, iweto yijatz tu' hunu legua.

42 Ta ay mac chik'anni hunu tzet ye tu' teyet, ak'we tet.
Tato ay hunu mac chik'anni hunu tzet ye tu' c'amil teyet,
colwahatiwe yiri hune' mac tu', Xi Comam.

Xahan chijil mac ayco ishowal jiri
(Lc6:27-28, 32-36)

43Yalnipaxo Comam Jesus:

—Hex ti' heyohtaj tato hallax haca' ti": “Xahan cheyil mac
xahan chexilni. Mac ayco ishowal teyiti xin, ocojabpaxo
hehowal yiri,” Xiayoj.

44Yaja' wal inti'an chiwalan teyet, xahan cheyil mac ayco
ishowal teyiti. K'anwe isc'ulal Comam Dios yibati macta

chexetani. . '
45 Ta cheyije haca' tu', hac tu' chu heyeniloj tato quexyuni-

nal Comam Dios ay yul satcari, yuto ha' Comam Dios chiak'ni
aholo tz'ayic yibati anma c'ul yeb yibari anma tx'oj. Lahan
chapaxayo Comam ha' riab yibafi mac c'ul yeb yibari mac
tx'0j.

46 Wal xin tato haric'arie anma xahan chexilni, ha'rie Xin xa-
han cheyilpaxoj, ¢mataxca chechah ispaj hune' tu' tet Comam
Dios? Machoj, yuto hac tu' chute isbeybaltie ebnaj mulum,
haca' ebnaj ik'omilo tohlabal chito bey Roma.

47 Yeb xin tato haric'arie tet heyuxtaj chextioxli, ¢c'ulmi
hune' tu'? Machoj. Wal xin ha' anma mach ohtarieho Comam
Dios hac tu' chisbeybalrie.

48 Tz'ajanojab chu hebeybaltie sunil isc'ulal, yuto Comam
Dios ay yul satcari tz'ajan lahan yehi, i Comam.

6

Cuywa Comam Jesus yini tzet chu cocolwa yiri jet anmabhil
1Yalni Comam Jesus:
—Caw nantie heyu yiri tzet chewatx'e, machriehojab yiri
sat anma c'ul cheyute heba, yuto ta yurie heyillaxi yuxin

chewatx'e isc'ulal, mach chechah ispaj selel tet Comam Dios
ay yul satcari.

2Yuxin yet chexcolwa yiti hunu meba', mach chepujbac'o
haca' chute ebnaj chal isba c'ulal. Ebnaj tu' ch'ak' ebnaj
issabehal yulaj capilla yeb yulaj calle, yurie yallax ebnaj
c'ulal. Yiri caw yeli chiwalan teyet, yet chihallax c'ulla tzoti'
yiri ebnaj tu'larian ischahnina ebnaj ispaj selel.

3 Wal hex ti' xin, hayet chexcolwa yiri anma meba' machi
mac tet cheyala, nitam tet hunu heyamigo.

4Wal xin yiri ewantajil cheyak' tet, haxinwal Comam ay yul
satcari chiilni tzet chawatx'e yiri ewantajil, cat yak'ni Comam
ispaj selel teyet, i Comam.

Cuywa Comam Jesus yin tzet chu cotxahli
(Lc11:2-4)

5Yalnipaxo Comam Jesus:

—Hayet chextxahli tet Comam Dios, mach cheyute haca'
chute ebnaj chal isba c'ulal. Ha' ebnaj tu' yurie yillax ebnaj
yu anma, yuxin torietic'a choche isliriba isba istxahli yulaj is-
capilla ebnaj Israel, yebpaxo yirila istxiquin txoribal. Yiri caw
yeli chiwalan teyet, yet chitxahli ebnajhaca' tu' chischahnina
ebnaj ispaj selel tet anma.

6 Walex hex ti', mach cheyute haca' tu'. Wal xin hayet
chextxahli, chexocto yul heyatut cat hepeban ispultahil te',
cat hetxahli tet Comam Dios, Comam chiaben tzet cheyala.
Chil Comam sunil tzet cheyu yiri ewantajil cat yak'ni Comam
ispaj selel teyet.

7 Hayet chextxahli, machojab chexoc hecayerie tzoti'
matzet chaliloj haca' chute anma maxto ohtarieho Comam
Dios. Yuto chistxum ebnaj ta yu caw nimej chute ebnaj yoj
istxah, caw chabe Comam Dios tzet chal ebnaj yalni.

8 Wal xin mach cheyute haca'tu', yuto Comam Dios yohtaxa
tzet chiocnico heyu yalarito yet maxto chek'an tet Comam.

9 Hayet chextxahli, hac ti' cheyute heyalni haca' ti":

Hach Comam, hach coDios, ayach yul satcari, nimanojab
yelapno habi yul sat anma.

10 Hulari cat hawoc jahawilojari yul sat yibarik'inal ti'. Yijab
isba tzet chawoche sat tx'o tx'otx' ti' haca' chuyijniisba
yul satcari.

11 Mamin, chicok'anari tawet, ak' tzet chicolohari hunun
tz'ayic.”

12 Ak' nimanc'ulal yiri istx'ojal chicowatx'ehari, haca' chu
jak'nmi nimanc'ulalari yiri anma chiwatx'en istx'ojal
jiriari.

FS
6:11 Pr 30:8-9

13 Mach chorihachayojar xol ilwebal, caw coloriilojari yul
isk'ab naj matzwalil, quexchi yiri hetxah, %i Comam.
14Yalnipaxo Comam:

—Ta cheyak' nimanc'ulal yiri anma chiwatx'en istx'ojal
teyiri, ha' Comam Dios ay yul satcari ch'ak'nipaxo nimanc'ulal
teyiri.

15Yaj ta mach cheyak' nimanc'ulal yiri heyet anmabhil chi-
watx'en istx'ojal teyifi, mach chak'paxo nimanc'ulal Comam
Dios teyiri, Xi Comam.

Cuywa Comam Jesus yiri yet mach choriwa' yu cotxahli tet
Comam Dios

16 Lahwi tu' yalnipaxo Comam Jesus:

—Hayet mach chexwa' yu hetxahli tet Comam Dios,” mach
bisc'ulalo cheyute hesat haca' chute ebnaj chal isba c'ulal,
yuto ebnaj tu' caw bisc'ulal chute ebnaj sat yurie yillax ebnaj
yu anma tato ayco ebnaj yiri yet mach choriwahi yu cotxahli
tet Comam Dios. Yiri caw yeli chiwalan teyet chischahna
ebnaj ispaj selel yet chiillax ebnaj yu anma tu'.

17 Walex ti' xin, yet mach chexwa' yu hetxahli tet Comam
Dios, chetx'ahwe hesat cat hexinito xil hewi',

18yurie mach chaliloisba tato ayexico yiri yet mach chexwa'
yu hetxahli tet Comam Dios. Wal xin haric'artie Comam ewan
yehi, ha' chiilni tzet cheyu cat yak'ni Comam ispaj selel teyet,
Xi Comam.

Jak'aweto cok'alomal satcari
(Lc 12:33-34)

19Yalnipaxo Comam Jesus haca' ti":

—Mach chetenba hek'alomal sat tx'o tx'otx' ti', yuto chioc
no' ih yeta'toj, cat xin yocpaxo isk'uxewal. Macato chul ebnaj
elk'om yiri cat yinito ebnaj.

20 wal xin ha' hune' cheyute, tenbawe hek'alomal yul
satcari bay machi no' ih chietantoj, bay mach chiocpaxo
isk'uxewal, yeb bay mach chiapni ebnaj elk'om yiri.

21 Yuxin ha' bay ay hek'alomal ha' tu' cheyapaxico
heyanma, %i Comam.

Isbak' cosat haca' cantil yehico yiri conimanil
(Lc 11:34-36)

22 Tsbak' cosat cantil yehico yiri conimanil, yuxin ta
haric'aftie isc'ulal choche yila' hesat tu', sunil henimanil ayco
yiri sajilk'inal.

23Yaja' ta yiririe istx'ojal ayco hemujlubal; sunil henimanil
ayco yiri k'ejholo. Ta hune' issajilk'inal ayco teyiri tu' chimelt-
zoco yiri k'ejholohal, chexcancano xol k'ejholo, i Comam.

* 6:16 Yet mach choriwa' yu cotxahli, ha' chalilo ayune yiri castilla.

¢Aymico janma yiri Comam Dios mato yiri k'alomal?
(Lc16:13)

24Yalnipaxo Comam Jesus haca' ti":

—Machi hunu mac chu yoc chejabo tet cawati patron, yuto
ta chisyije naj tzet chal naj babel, chismaric'o naj tzet chal naj
iscab. Yeb xin tato xahan chil naj naj babel, chisyah naj naj
iscab. Hac tu' heye hex ti', mach chu heyijen tzet chal Comam
Dios tato ec'bal cheyaco heyanma yiri k'alomal, Xi Comam.

Yilal iscawxi coc'ul yiri Comam Dios
(Lc12:22-31)

25Yalnipaxo Comam Jesus:

—Yuxin chiwalan teyet, mach cheyaco yiri hec'ul yiri tzet
chelo, yeb yiri tzet chu yoc xil hek'ap yul sat yibarik'inal ti'.
Ta chak' Comam Dios cocawil, ¢ha' tom xin tzet chicolo mach
chak' Comam, heyalni? Ta ha' Comam ak'rie conimanil, ¢ha'
tom xil cok'ap mach chak' Comam?

26 lwec'anab no' ch'ic chiec' satcati, machi yawal no' cha-
coj, mach chihatx'wi no', machipaxo isc'uria no', yaja' xin
chiak'lax tzet chislo no' yu Comam ay yul satcari. jHajxamex
to caw ec'bal heyelapno sata no'!

27 ; Aymi hunujex ti' yu caw cheyaco yiri hec'ul yuxin chu
heyanico hanic'oxa yak'bil hak'inal yul sat yibarik'inal ti'?t

28 ;Tzet yiti xin caw cheyaco yiri hec'ul yiri tzet chu yoc
xil hek'ap? Ilwec'anab te' caj chich'ib xol k'ebtaj, mach
chimunla te', mach chichemlipaxo te',

29 yaja' chiwalan teyet, naj rey Salomon yet payat mach
apniisk'aptzen isba naj haca' isc'ulch'anil te'.

30 Walca caw c'ulch'an jilni isxumaquil te' tinari, yaja'
yet hecal cabe chiriuslaxto te' yul horno. Ta chak' Comam
isc'ulch'anil te' caj tu', ¢ha' tom xin xil hek'ap mach chak'
Comam? Hex ti' caw mach cheyaco heyanma yiri Comam
Dios.

31 Yuxin mach cheyaco yiri hec'ul cheyalni haca' ti': ¢Bay-
taxca chitit tzet chicolo yeb xil cok'ap?

32 Yuto ha' anma mach ohtatie Comam Dios chianico
huntek'an tu' yiri isc'ul. Yaja' wal Comam Dios ay yul satcari,

yohtaxa Comam tato chiocnico huntek'an tu' heyu.

33 Wal xin aweco yiri hec'ul hesaynilo Comam Dios babel
cat heyijen tzet chala, walpaxo tzet chiocnico heyu yul sat
yibarik'inal ti' xatic'a yak'a' Comam Dios teyet.

34Mach cheyaco yiri hec'ul yiti tzet chu yec' heyu yet hecal,
yuto yet hecal tu' nanto tzet cheyaco yiri hec'ul yiri tzet cheyu,
yuto masan ay isya'tajil yetbi hunun tz'ayic, Xi Comam.

 6:27 Ay manuscritos chalni: “; Aymi hunujex ti' yu caw cheyaco yiti hec'ul yuxin
chu heyanico hanic'oxa yak'bil hetel?”

7

Mach comono choriocjila' tzet ye hunu jet anmahil
(Lc6:37-38,41-42)

1Yalnipaxo Comam Jesus:

—Mach comono chexoc heyila' tzet ye hunu heyet anmahil,
ha' xin wal mach chiocpaxo Comam Dios yila' tzet heyehi.

2 Yuto haca'tic'a chu heyilni tzet ye heyet anmahil, hac
tu' chu quexyilnipaxo Comam. Wal xin haca'tic'a hemal
cheyacoj yet cheyilni tzet yeco hunu heyet anmahil, ha'tic'a
xin chexmalenpaxo yu Comam.

3 K'inalo tato ay hunu hawuxtaj ayicto isk'al te' ch'im yul
isbak'sat, wal hachpaxo xin patzab te' aypaxicto yul isbak'
hasat. Ta mach chawilti te' patzab ayicto yul isbak' hasat tu',
¢hatoc'anab nich'an isk'alemal te' ch'im ayicto yul ishak'sat
hawuxta tu' chu hawiniltij? jMachoj!

4 sMataxca Xin chu hawalni tet heyuxta tu' haca'ti': “Wuxtaj,
wik'altijan hune' isk'al te' ch'im ayicto yul isbak' hasat,” ta
cachi? Wal hachpaxo xin k'atanicto hune' te' patzab yul

ishak' hasat. ] ) o
5Tato hac tu' hawalni, jlek'ti'ach! Wal xin icanilti te' patzab

ayicto yul isbak' hasat babel, lahwi tu' cat hawinilti isk'al te'
ch'im ayicto yul isbak'sat hawuxtaj.

6 Istzoti' Comam Dios lahan yeb huntek'an ch'en ch'en
perla isbi, caw ay istohol. Yuxin mach chu jak'ni Istzoti'
Comam tet hunu mac machi yelapno Comam yul sat, yuto
lahan yeb metx tx'i' caw how, chitit lemna jifi. Aypaxo mac

haca' no' txitam, torie chioc isxaria'to tzet ch'ak'lax tet, Xi
Comam.

K'anwej cat yak'lax teyet
(Lc11:9-13;6:31)

7Yalnipaxo Comam Jesus:

—K'anwe tet Comam Dios cat yak'ni Comam teyet, saywej
cat yilcha heyu, elojabico heyaw sat pulta cat ishajlax teyet.

8 Yuto ha' mac chik'anni chischah, ha' mac chisayni chi-
ilcha yu. Ha' mac chielico yaw sat pulta chihajlax tet.

9 K'inalo tato chisk'an heyuninal tzet chislo teyet, ;tom
cheyak' hunu ch'en ch'en tet?

10 Maca tato chisk'an hunu no' cay isc'uxu', ;tom cheyak!
hunu no' laba tet?

11 Yaja' waxarica caw tx'ojex heyohta heyak'ni isc'ulal tet
heyuninal, hajxam xin Comam Dios ay yul satcari, ;tom mach
ch'ak'isc'ulal teyet, ta chek'ana?

12 Ta cheyoche c'ul chute isc'ul anma teyiri, hex babel c'ul
cheyute hec'ul yiri anma tu', yuto hac tu' yalni yiri ley yeb yiti

tzet tz'ibriebilcano yu ebnaj ischejab Comam Dios yet payat,
Xi Comam.

Yechel te' pulta txanrie sat
(Lc13:24)

13Yalnipaxo Comam Jesus:

—Wal ispultahil satcari bay ay Comam Dios, lahan haca'
hunu pulta nich'anch'an sat, ha' tu' xin chexoctoj. Yuto hune'
pulta yeb hune' beh caw nimajal sat, yul cambal chitohi. Caw
xin niman anma chito yul hune' pulta yeb hune' beh tu'.

14 Wal hune' pulta yeb hune' beh nich'anch'an sat xin
choriyito bay ay k'inale mach istaribal, yaja' haywaritie mac
chiocto yul hune' pulta tu', Xi Comam.

Ha'sat te te' chihalniloj tzet te'al te'
(Lc6:43-44)

15 Yalnipaxo Comam Jesus:

—Caw cheyil heba tet ebnaj lek'ti'wom chisbalico isha is-
chejabo Comam Dios, yuto hayet chitzotel ebnaj teyet, caw
c'ulch'an chute isc'ul ebnaj haca' no' me', yaja' wal yanma
ebnaj xin lahan haca' no' oj choric'uxnitoj.

16 Ixtari hetxumilo tzet nabil yu ebnaj yuto ha' tzet
chiswatx'e ebnaj chihalniloj. K'inalo te' uva tinari, ¢;tom chak'
te' sat te' tx'ix? Maca te' higo, ¢tom satpaxo te' tx'ix chak' te'?
iMachoj!

17Wal xin te' satnom te' c'ul, c'ul sat te' chak'a. Yaja' wal te'
mach c'uluj xin machiswalil sat te' chak'a.

18 Te' satnom te' c'ul, ;tom machiswalil sat te' chak'a? jMa-
choj! Yeb te te' machiswalil, ¢tom c'ul sat te' chak'a? jMachoj!

19-20 Yuxin ebnaj chal isba ischejabo Comam Dios, yiri tzet
chiswatx'e ebnaj ha' yiri chetxumiloj tzet nabil yu ebnaj.
Haca' chu istzoc'laxcari te te' mach c'ulo sat chak'a, chi-
lahwi tu' xin cat isriuslaxto te' xol k'a k'a', hac tu' chiutelax
huntek'an ebnaj tu', Xi Comam.

Mach sunilo mac chiapni yul satcari
(Lc13:25-27)

21Yalnipaxo Comam Jesus:

—Mach sunilo mac chihalni: “Mamin, Mamin,” wirian,
chioc yul isk'ab Comam Dios, wal xin harie mac chiyijen tzet
chal Inmaman ay yul satcari.

22 Hayet chiapni islahobal tz'ayic hantarie mac chihalni
haca' ti": “Mamin, Mamin, harioriti'ari coriec'ari jala'ari hat-
zoti' tet anma. Jinipaxilojari ischejab naj matzwalil yiri anma
yifi habi, yeb xin tx'i'al c'aybalc'ule coyehari tet anma,” xi
anma yini hune' tz'ayic tu'.

23Yaja' chintak'wihan tet haca' ti': “Mach quexwohtajojan,
hitzariwelo yiri insatan. Hex ti' istx'ojalrietic'a hewatx'e,”
quinchirietic'ahan, Xi Comam.

Yechel xe' cabeb te'ria
(Mr 1:22; Lc 6:47-49)

24Yalnipaxo Comam Jesus:

—Mac chiaben Intzoti'an cat isyijeni, lahan yeb hune' naj
caw ay yitz'atil iswi', yuto hayet yanicari naj yatut, yibari
ch'en ch'en yayto naj isxe'al te'.

25 Lahwi tu' xin istit hune' niman jak'ek’ riab, isnohcatri ha
ha',ismak'nico isba ha'yiri te' ria tu', yaja' xin mach ayc'ay te',
yuto caw c'ul yehayto xe' te' yibati ch'en ch'en.

26 Yaja' wal mac chiaben Intzoti'an, machi xin chisyije tzet
chala, lahan yeb hune' naj mach isnabal, yibari arena yayo
xe' yatut.

27 Lahwi tu', yak'ni hune' niman jak'ek' riab, isch'ibcati ha
ha', ismak'nico isba ha' yiri te' yayc'ay te', yuchc'acanto te', Xi
Comam.

28 Hayet lahwi istzotel Comam Jesus tu' xin, caw sunil anma
c'aycanocari isc'ul yaben iscuywa Comam,

29 yu caw ay yip Comam iscuywahi, mach haca'o chu is-
cuywa ebnaj cuywawom yiri isley naj Moisés.

8

Yak' cawxo Comam Jestus hune' naj ayco lepra yiri
(Mr 1:40-45; Lc 5:12-16)

1 Yet ispaxayti Comam Jesus iswi' hune' worian tu', caw
hantatie anma oc tzujno yinta Comam.

2 Yelilo hune' naj yul beh, ayco hune' yabil chiyij lepra
yifi. Ishitzico naj isc'atari Comam, yay jahno naj sata Comam,
yalni naj:

—Mamin, ta chawoche chu hawinilo hune' yabil ti' wirian,
Xinaj tet Comam.

3Yanayo Comam isk'ab yibari naj, yalni Comam:

—Ho', chiwochehan ta chiel hune' yabil ti' tawiri, i Comam.
Yiririena xin yel hune' yabil tu' yiri naj.

4Lahwi tu', yalni Comam tet naj:

—Machi mac tet chawalic'o hune' ti', wal xin as ye haba tet
naj sacerdote, cat hawak'ni haxahanbal haca' yalni isley naj
Moisés, yurie yohtatiencanilo anma tato xaelcano hune' yabil
ti' tawir, Xi Comam tet naj.

Yak' cawxo Comam Jesus ischejab hune' naj capitdn romano
(Lc7:1-10)

5 Hayet yoc apno Comam Jesus yul coriob Capernaum,
yapni hune' naj capitan romano isc'atari Comam, isk'anni naj
ta chak' cawxo Comam hune' ischejab naj.

6Yalni naj tet Comam:

—Mamin, ay hune' inchejaban caw ya'ay, mach chibili
isnimanil, caw xin ch'ec'ya' yanma naj yu hune' yabil tu', Xi
naj tet Comam.

7Yalni Comam tet naj:

—C'ultic'a, chintohan wak'a' cawxojan naj, Xxi Comam.

8]stak'winaj capitan tu' tet Comam:

—Mamin, caw mach chu hawapni yul watutan chiwabehan
yuto caw matzet welapnojan. Wal xin torie chachtzotelnato
yiri hacrie ti' cat iscawxicari inchejabtu'an.

9 Wohtajan hune' ti', yuto haninti'an ayinictojan yalari
ischejbanil ebnaj wahawan, aypaxo xin ebnaj soldado ayico
yalari wipan. Ta chiwalan tet hunu naj: “Asi' bey tu',” ta
quinchiyan, cat isto naj. Taca chiwalan tet hunuxa naj:
“Cata,” ta quinchiyan, cat istit naj. Yebpaxo xin ta chi-
walan tet hunuxa naj inchejaban: “Watx'e hune' tilah,” ta
quinchiyan, cat yoc naj iswatx'enoj, Xi naj.

10Hayet yaben Comam yalni naj haca' tu', caw c'ayilo isc'ul
Comam, yalni Comam tet anma tzujanico yinta tu':

—Yiri caw yeli chiwalan teyet, maxto hunu mac chiwilan
yanico yanma yiri Comam Dios yul coriob Israel haca' hune'
naj ti'.

11Wal xin chiwalan teyet, chitit anma bay chiahilo tz'ayic,
yeb bay chito tz'ayic cat iscutxbanico isba yeb naj Abraham,
naj Isaac yeb naj Jacob sat ismexa Comam Dios bey satcari.

12Ha' anma Israel yettic'a ay yoc sat hune' meXa tu', yaj ay
ebnaj chicancano yintajilo xol k'ejholo. Ha' bey tu' xin ch'oc
ok'oj cat istietx'la yeh yu isya'tajil, i Comam tet anma.

13Lahwi tu' xin, yalni Comam tet naj capitan:

—Paxarito hawatut, yubojab haca' chawoche yuto max-
awayto yul hawanma wirian, Xi Comam tet naj. Yiritic'a hune'
orahil tu' xin cawxicari ischejab naj capitan.

Yak' cawxo Comam Jesus ismi' yixal naj Pedro
(Mr 1:29-31; Lc 4:38-39)

14 Lahwi tu' xin, isto Comam Jesus yatut naj Pedro. Yet
yapni Comam yilni tato hilanto ismi' yixal naj Pedro tu' sat
tx'at yu hune' niman k'a'.

15 Yoc tzabno Comam yiri isk'ab ixnam, yelna hune' k'a' tu'
yiri ixnam, iscawxicari ixnam. Lahwi tu' yahwano ixnam, yoc
ixnam iswatx'eno tzet chislo Comam.

Caw tx'i'al anma cawxicari yu Comam Jestus
(Mr 1:32-34; Lc 4:40-41)

16 Hayet larianxa yay numnahi caw hantarie anma ayco
ischejab naj matzwalil yiri ilaxto isc'atari Comam. Caw
xin hune'riech'an tzoti' chal Comam cat yel ischejab naj
matzwalil yiri anma. Yak'nipaxo cawxo Comam anma ya'ay.

17Yiri huntek'an iswatx'e Comam tu' yijcano isba tzet hal-
bilcano yu naj Isafas, hune' ischejab Comam yet payat, yet
yalni naj haca'ti": “Yibari naj chitocano yabil ayco jir, cat xin
yabenpaxo isya'il coseleloj,”™ i naj Isaias tu'.

Huntek'an mac yoche oco tzujno yinta Comam Jesus
(Lc 9:57-62)

18 Hayet yilni Comam Jesus tato caw hantarie anma hoyan-
ico yiri, yalni Comam tet ebnaj iscuywom tato chiec'to ebnaj
yeb Comam isk'axepic'to ha'lago.

19Yaja' yet yalarito maxto chito Comam yeb ebnaj, ishitzico
hune' naj chicuywa yiri isley naj Moisés isc'atari Comam,
yalni naj:

—Mam cuywawom, chinoc tzujnojan tawintaj
bajxarietu'wal chachtohi, Xi naj.

20Yalni Comam tet naj:

—No' wech ay isriach'en no' bay chiwayi, yebpaxo no' ch'ic
ay yatut no'. Yaja' Hanin Ak'bilintijan texol yu Comam Dios,”
machi watutan bay chinxewninojan, %i Comam.

21Yalnipaxo hune'xa naj iscuywom Comam:

—Mamin, chinoc tzujnojan tawintaj, yaj estam chawak'
inhamanilan chito inmujcano inmaman babel, Xi naj.

22Yalni Comam tet naj:

—Wal xin ocari tzujno wintajan yuto ha' mac camom yul sat
Comam Dios, ha' chimujni yet camomal, Xi Comam tet naj.

Yet islinban Comam Jestis hune' jak'ek'yibari ha' mar
(Mr4:35-41; Lc 8:22-25)

23 Lahwi tu' xin, yocto Comam Jesus yeb ebnaj iscuywom
yul hune' te' barco.

24 Hayet larian yec'to Comam yeb ebnaj yibari ha ha' tu' xin,
yichico yec' hune' niman jak'ek' caw how. Toxarie chitixla
yah ha ha' tu' yiri te' barco, wal Comam Jesus xin wayo chu
yul te'.

25 Hayet yilni ebnaj iscuywom Comam hune' tu', yoc ebnaj
yinolo iswayari Comarm, yalni ebnaj:

—iMamin coloriari, yuto larian coto yich ha'l xi ebnaj tet
Comam.

* 8:17 Is 53:4 * 8:20 Hanin Ak'bilintijan texol yu Comam Dios, ha' chalilo
El Hijo de Hombre yini castilla. Ha' chalpaxilo ta ak'bil ismunil Comam Jesus
yu Comam Dios yet yulic'o Comam yul sat yibarik'inal ti' xol anma. Yuteco isba
Comam anmabhil yurie yoc Iscolomalo anma. Dn 7:13-14; Ap. 1:13; 1Ts 4:17.

26 Istak'wi Comam tet ebnaj:

—¢Tzet yini xin caw chexxiwi? jCaw mach cheyaco heyanma
yiri Comam Dios! %i Comam tet ebnaj. Lahwi tu' xin yahwano
Comam, iscachni Comam jak'ek' yeb ha ha'. Hac tu' yu
isliriban ishili ha ha' tu' yeb jak'ek', ispaxtz'ifinahi.

27 Wal ebnaj iscuaywom Comam tu', caw c'aycanilo isc'ul
ebnaj, yalni ebnaj tet hunun:

—iMacanmahil hune' ya' ti' yuxin chisyije jak'ek' yeb ha ha'
tzet chal ya'? %i ebnaj yiri Comam.

Cawari ebnaj ayco ischejab naj matzwalil yiri bey Gadara
(Mr 5:1-20; Lc 8:26-39)

28 Hayet yapni Comam Jesus yeb ebnaj iscuywom
isk'axepic'to ha' lago bey hune' tx'otx' chiyij Gadara, yapni
cawatiebnajaycoischejab najmatzwalil yiriisc'atari Comam;
ispeto ebnaj yul camposanto. Ebnaj cawati tu' caw chixiw
anma tet ebnaj yuto caw aycano yip ebnaj. Caw xin machi
hunu mac chiec' bay ay ebnaj tu'.

29Yah yaw ebnaj tet Comam yiri caw ip:

—¢Tzet hawoc jiriari hach Jesus Isc'ahol Dios?  ¢Tom
chachhul hawak'a' ec'oya' janmahati yalarito maxto chiapni
istiempohal? %i ebnaj tet Comam.

30Iscawilal tu', ay huntek'an no' txitam larian istarielaxi,

31yuxin isk'an ebnaj ischejab naj matzwalil tu' tet Comam
haca'ti"

—Tato chorihawilojari yifi ebnaj ti', chicok'anati tawet,
chejoritojari yiri no' txitam tu' lah, Xi ebnaj tet Comam.

32Tstak'wi Comam:

—C'ultic'a, asi'wej, Xi Comam.

Hac tu' xin yu yel ebnaj ischejab naj matzwalil yifi ebnaj
cawari tu', istocano ebnaj yiri no' txitam. Lahwi tu' xin yelcari
no' txitam tu', isk'ojnito isba no' sat pahaw, yay apno no' xol
ha ha', ishik'nito no' ha'.

33 Wal ebnaj tariem txitam xin elcati ebnaj. Hayet yapni
ebnaj yul coriob yalni ebnaj tet anma yiri tzet yu ebnaj cawati
bay aytic'aco ebnaj ischejab naj matzwalil.

34 Yuxin sunil anma yul coriob tu' to ilno Comam. Hayet
yapni anma isc'atari Comam tu' Xin, yoc anma isk'anno tet
Comam tato chiel Comam yul ismajul istx'otx' ebnaj tu'.

9

Yak' cawxo Comam Jesus hune' naj mach chibili isnimanil
(Mr2:1-12; Lc 5:17-26)
1Lahwi tu' xin yocto Comam Jesus yul te' barco, ismeltzoti
Comam isk'axepxac'ti ha'lago tu', yapni Comam yul iscoriob.

2Yilaxto hune' naj mach chibili isnimanil isc'atari Comam
sat batxte'. Hayet yilni Comam xin tato caw ayco yanma
ebnaj initi naj tu' yiri Comam, yalni Comam tet naj ya'ay tu':

—Hach wet anmahil aco yip hawanma, tinari chiak'laxcano
nimanc'ulal yiti hamul, Xi Comam tet naj.

3 Ay xin huntek'an ebnaj cuywawom yiti isley naj Moisés,
istxum haca' ti": “Hune' naj ti' caw tx'oj istzotel naj yiri
Comam Dios, yuto chaco isba naj Diosal,” Xi ebnaj yul yet
ischuquil.

4Wal Comam xin, yohta tzet chiec' yiri isnabal ebnaj, yuxin
yal Comam:

—¢Tzet yiri xin caw tx'oj chiec' yiti henabal?

5 ¢Baytet subuta walnihan heyalni, tom “ch'ak'lax ni-
manc'ulal yiri hamul,” mato “ahariwanoj cat hapaxtoj?”

6 Tinar xin chinyehan heyila' tato Hanin Ak'bilintijan texol
yu Comam Dios, ay wipan wak'nihan nimanc'ulal yiri ismul
anma yul sat yibarik'inal ti', Xi Comam. Yalni Comam tet naj
ya'ay tu':

—Ahariwanoj, icari habatxte' ti' cat hapaxto hawatut, xi
Comam tet naj.

7Yiririena tu' xin yahwano naj, ispaxto naj yatut.

8 Hayet yilni anma hune' tu' caw xiwcanocari, yoc anma
yak'no tzalaho isc'ul yiri Comam Dios, yuto caw tx'i'al yip
Comam isye tet anma.

Yet yawten Comam Jests naj Mateo iscuywomoj
(Mr2:13-17; Lc 5:27-32)

9Lahwi tu'isto Comam Jesus. Hayet yec'to Comam xin, yilni
Comam hune' naj ik'omilo tohlabal, Mateo isbi. Tz'orianayo
naj bay chiel ch'en tohlabal chialaxto bey Roma. Yalni Co-
mam Jesus tet naj:

—Ocati tzujno wintajan incuywomojan, Xi Comam.

Hayet yaben naj hune' tu', yahwano naj, yoc tzujno naj
yinta Comam.

10 Lahwi tu' yawtelax Comam wa'o yu naj yul yatut,
yoc Comam sat meXa yeb ebnaj iscuywom, yebpaxo xin
huntek'anxa ebnaj ik'omilo tohlabal, yeb huntek'an anma
tx'oj isbeybal.

11 Hayet yilni ebnaj fariseo hune' tu', yalni ebnaj tet ebnaj
iscuywom Comam:

—¢Tzet yiri xin chiwa' naj hecuywawom ti' xol ebnaj
ik'omilo tohlabal, yeb xol ebnaj tx'oj isbeybal? Xi ebnaj.

12 Hayet yaben Comam hune' tu' xin, yalni Comam tet
ebnaj:

—Ha'anma mach ya'o ay, matzet chiocnico naj arilom yu, to
ha'anma ya'ay ha' chiocnico naj arilom yu.

13 Yuxin chiwalan teyet, saywe yul Yum Comam Dios cat
hetxumni yiri bay chal haca' ti': “Ha' hune' chiwochehan ta
chitz'ay hec'ul yiri heyet anmahil, maxrietaj heyak'ni hexa-
hanbal wetan,”” %iayoj. Mach hulnajojinan wawte'an anma
chalni ta c'ul yecoj, jmachoj! Walxinto yu anma chistxumu ta
mulum, yuxin hulnajinan, yurie ishejnicano yanico ismul,* %i
Comam.

Mach chischah isha payat beybale yeb ac' beybale
(Mr 2:18-22; Lc 5:33-39)

14 Yet hunel apni ebnaj ischejab naj Juan anicari ha' iswi'
anma isc'atari Comam Jesus, isk'amben ebnaj tet Comam:

—Harioriti'ari yeb ebnaj fariseo caw chicoyijehari hune' yet
mach choriwa' cotxahli. Walpaxo ebnaj hacuywom xin, ¢tzet
yiri xin mach chisyije ebnaj hune' tu'? Xi ebnaj.

15 Yalni Comam tet ebnaj:

—K'inalo tato ay hunu mohyilal tinari, aypaxo xin anma
awtebil yiri mohyilal tu'. ;Tom xin chioc anma tu' yijle wahil
yet ayc'o naj mohyom tu'? jMachoj! Wal xin hato yet chiapni
istiempohal yilaxilo naj mohyom tu' xol anma, catto yoc
anma yin yijlen wahil, Xi Comam.

16 Yalnipaxo Comam:

—Mach chu yalaxico hunu k'ap k'ap ac'to isbujilo huno
xilk'ape xilxa, yuto hayet chitx'ahlax k'ap, chimoq'ui k'ap
ac' ayco isbujilo k'ap xilxa tu', cat xin istzilmocanto hune'
xilk'ape tu'.

17Hacpax tu' xin, mach chu yalaxayto ac' vino yul no' tz'um
xilxa yuto chilitfimono' catismalto vino tu', cat yetaxpaxcanto
no'tz'um tu'. Wal xin yul no' tz'um ac'to chialaxayto ac' vino,
hac tu' xin mach chietaxto te' vino yeb no' tz'um, Xxi Comam
Jesus tet ebnaj iscuywom naj Juan.

Hulcari isc'ul iscutz'in naj Jairo yeb xin aricha hune' ix pitni
xil isk'ap Comam Jesus
(Mr 5:21-43; Lc 8:40-56)

18 Hayet larian yalni Comam Jesus huntek'an cuybanile tu',
yapni hune' naj yahawil yiri ebnaj Israel isc'atati Comam,
yalni naj tet Comam:

—Mamin, ay hune' nich'an incutz'inan larianto iscamayoj,
yaj ta chachto wintajan cat hawanayo hak'ab yibari ix, chi-
hulcari isc'ul ix, Xi naj tet Comam.

19 Lahwi tu' yah lirino Comam, isto yinta naj yeb ebnaj
iscuywom.

* 9:130s6:6; Mt 12:7  9:13056:6

20 Xol anma tzujan yinta Comam tu' xin, ay hune' ix ya'ay,
cablahoriebxa habil mach chilirii yay istx'ahwobal ix. Yuxin
hitzico ix isc'atari Comamm, ispitni ix isti' xil isk'ap Comam,

21 yuto istxum ix haca' ti': “Walca harie isti' xil isk'ap
Comam chinpitan cat incawxocarian,” Xi ix.

22 Wal Comam xin, ismeltzo isba Comam, yoc t'atino Co-
mam yiri ix, yalni Comam haca' ti':

—Aco yip hawanma miyay. Macachcawxicari tinari yuto
maxawaco hawanma wirian, i Comam tet ix.

Yiririena tu' Xin iscawxicari ix.

23 Hayet yapni Comam Jesus bey yatut naj yahawil ebnaj
Israel tu' xin, yilni Comam tato ayxac'o ebnaj chianico te' su'
yiri ismujubal ix nich'an iscutz'in naj Jairo tu', yebpaxo xin
wejanxarie anma yok'i.

24Hayet yilni Comam hune' tu', yalni Comam tet anma:

—Elariwetoj, ix nich'an ti' mach camnajo ix, totie chiway ix,
Xi Comam. Wal anma tu' xin oc tzebo yiti tzet yal Comam.

25 Lahwi ischejni Comam eloti sunil anma yul ria, yocto
Comam isc'atari ix nich'an tu'. Yoc tzabno Comam yiri isk'ab
ix, yahwano ix.

26 Sunil anma ay yul ismajul hune' coriob tu', abenilo tzet
yuhi.

Yak' cawxo Comam Jestis cawari ebnaj mach chu yilni

27Yet yel Comam bey tu', ay cawari ebnaj mach chu yilni oc
tzujno yinta Comam. Chi-xin-awito ebnaj tet Comam haca'ti":

—Mamin, isc'ahol jichmam David, tz'ayojab hac'ul jiriari, Xi
ebnaj.

28 Hayet yapni Comam yul ria, yocpaxto ebnaj yul ria yinta
Comam, yalni Comam tet ebnaj:

—¢Chimheyayto yul heyanma tato chu wak'ni hajlojan hesat?
%Xi Comam. Istak'wi ebnaj tet Comam:

—Ho' Mamin, chijaytojari yul janmahari, %i ebnaj.

29 Yanico Comam isk'ab yiri isbak'sat ebnaj, yalni Comam
tet ebnaj:

—Yubojab haca' cheyoche yuto maxeyaco heyanma wirian,
Xi Comam tet ebnaj.

30 Hac tu' xin yu ishajlo isbak'sat ebnaj, yalnicano Comam
tet ebnaj:

—Tinari xin, machi mac tet cheyalic'o hune' ti', xi Comam.

31 Yaja' haniq'uixto chito ebnaj, yichico ebnaj yalni tet
anma yiri tzet yu ishajlo isbak'sat ebnaj.

Tzotelcari hune' naj maxtic'a chu istzoteli
32 Hayet caw larian ispaxto ebnaj hajlo isbak'sat yu Co-
mam Jesus tu', yapni huntek'an ebnaj yak'nocano hune' naj

isc'atari Comam. Hune'naj tu' mach chuistzotel naj yuto ayco
ischejab naj matzwalil yiri naj.

33 Hayet ischejnilo Comam ischejab naj matzwalil yiri
naj, yichico naj istzoteli. Wal anma ilni hune' tu' xin caw
c'aycanocari isc'ul. Yalni anma haca'ti':

—Maxto hunelo chijil yuni yul coriob Israel haca' hune' ti',
Xianma.

34 Wal ebnaj fariseo xin yal ebnaj haca' ti':

—Hune' naj ti' chilo naj ischejab naj matzwalil yifi anma yu
yip naj matzwalil, Xi ebnaj yiri Comam.

Caw tz'ay isc'ul Comam Jesus yin anma

35 Caw sunil yulajla coriob yeb yulajla aldea bay ec' Comam
Jesus, iscuyni Comam anma yulaj iscapilla ebnaj Israel yul
hunu coriob tu'. Yalnic'o Comam yir tzet chu yoc anma
yul isk'ab Comam Dios, yak'ni cawxo Comam anma tzijxarie
yabilal ayco yiri.

36 Hayet yilnico Comam yirti anma xin caw tz'aycari isc'ul
yiri anma tu', yuto bejbilcanoj, mach chitxumcha yu tzet wal

yuten isha. Haca' no' me' machi mac chitarieni, hac tu' ye
anma.
37Yuxin yal Comam tet ebnaj iscuywom:

—Huntek'an anma ti' lahan haca' ixim trigo larian
isk'anbiloj. Caw hantarie munil, yaja' haywaritie ebnaj
munlawom.

38 Yuxin k'anwe tet Comam Dios yahaw munil, haxinwal
chati Comam ismunlawom xol anma, %i Comam tet ebnaj.

10

Issayilo Comam Jesus cablahoriwari ebnaj chioc ischejaboj
(Mr 3:13-19; Lc 6:12-16)

1Lahwi tu', iscutxbanico Comam Jesus ebnaj cablahoriwari
iscuywom, yak'mi Comam yip ebnaj yinilo ischejab naj
matzwalil yiti anma, yebpaxo xin yu yak'ni cawxo ebnaj
anma ya'ay, yeb yu yinilo ebnaj tzettaj ya' yu anma.

2 Hac ti' xin ishi ebnaj cablahoriwari ischejab Comam™
haca' ti": Naj Simon chiyijpaxo Pedro, naj Andrés yuXta naj
Simon, naj Jacobo yeb naj Juan, ebnaj cawariti'isc'aholicham
Zebedeo ye ebnaj.

3 Naj Felipe, naj Bartolomé, naj Tomds, naj Mateo, naj
chitic'a inilo ch'en tohlabal chito bey Roma, naj Jacobo
isc'ahol icham Alfeo, naj Tadeo.

* 10:2 Apostol yiri castilla ha' ton ebnaj cablahoriwatri issiq'uilo Comam Jesus xol
ebnaj iscuywom, yu yoccano ebnaj ischejaboj. Chihallaxpaxo apostohal yiri naj
Pablo.

4Yebpaxo xin naj Simon, aytic'aco yiri hune' partido chiyij
cananista, yeb najJudasIscariote, najanico Comam yul isk'ab
camical.

Yet ischejnito Comam Jests ebnaj ischejab yalnoc'o Istzoti'
Comam Dios
(Mr6:7-13; Lc 9:1-6)

5 Ha' ebnaj cablahoriwari ti' ischejto Comam Jesus, yalni
Comam ischejbanil ebnaj haca' ti":

—Mach chexec' yulaj iscoriob anma mach Israeloj, yebpaxo
xin mach chexec' yulajla coriob ay yul ismajul Samaria.

6 Cachanrie xol jet coriob Israel chextohi, yuto lahan anma
haca' no' me' chic'ayic'oj.

7 Asi'we xin, cat heyalni tet anma tato Comam Dios ay yul
satcari yocxa yahawo yiri anma.

8 Ak'we cawxo anma ya'ay, ta ay mac chicami cheyak'
hulucari isc'ul, ta ay mac ayco lepra yiri cheyak' cawxoj, cat
heyinipaxilo ischejab naj matzwalil yiti anma. Hune' heyip
chiwak'ti'an matanil chechah, yuxin mach chek'an hetohol
yet cheyak'ni cawxo anma.

9Yin hebel tu' xin matzet cheyitoj; mach cheyito hemelyu,
nitam hunu centavo,

10 mach cheyipaxto hetz'ispa, yeb hehelbal, mach cheyi-
paxtoishelbal hexariab, yebpaxo xin mach cheyik' hek'ojoch.
Chiwalan huntek'an ti' teyet yuto naj munlawom chiak'lax
tzet chislo naj yiri ismunil.

11 Hayet chexapni yul hunu cotiob maca yul hunu aldea
chesay mac c'ulch'an isc'ul, ha' tu' xin chexcani masanto yet

chexmeltzohi.
12 Yet chexapni bey te' ria bay chexcancano tu', cheyal tet

anma tu' haca' ti": “Ayojab ak'anc'ulal texol,” quexchi.

13 Ta choche mac ay yul hune' ria tu' ak'anc'ulal, chiak'lax
ak'anc'ulal tu' tet, taca mach choche xin, mach chiak'lax tet.

14 Yaja' tato mach chexchahlaxi, yeb xin mach chiabelax
tzet cheyala, chexel yatut anma tu' maca yul hune' cotiob tu',
cat xin hetzicnilo pojoj yiri heyoj yurie heyeniloj tato matxa
heyoc yiri anma tu'.

15Yiri caw yeli chiwalan teyet, yet chilni Comam yiri tzet
chielico anma tu', caw ec'balto isya'tajil chischah sata anma
ay bey coriob Sodoma yeb coriob Gomorra, Xi Comam Jesus.

Yilalyak'lax ec'oya' yanma macta ayxaco yul isk'ab Comam
Jestis
16 Yalnipaxo Comam Jesus tet ebnaj iscuywom tu':
—Chexinchejtojan xol anma haca' no' me' chito xol no' oj.
Yuxin helan cheyute heba haca' no' laba, yaja' huncuentarie
cheyute hec'ul haca' no' cuwis.

17Caw cheyil heba, yuto chexilaxto sata ebnaj iswi'ehal yiri
lahti' yul cotiob. Chexmak'lax yulajla capilla.

18 Chexalaxico sata ebnaj gobernador, maca sat ebnaj
nimeta yahaw, yuto ayexico yul ink'aban. Hac tu' chu quin-
heyak'nihan yohtarielo ebnaj, yeb tet anma mach Israelo;j.

19 Hayet chexalaxico sata ebnaj yahaw tu', mach cheyaco
yifi hec'ul yiri tzet chu hetzoteli, yuto ha' Comam Dios chiak'ni

hehelanil hetzoteli. ) ]
20 wal xin maxtajex chextzoteli, to ha' Yespiritu Comam

chitzotel teyiri.

21 Yet chihul hune' tiempohal tu' ay ebnaj chianico yuxta
yul isk'ab camical, aypaxo ebnaj mame chianico isc'ahol yul
isk'ab camical, aypaxo xin ebnaj c'ahole chianico howal yiri
ismam cat ispotx'ni camo ebnaj ismam.

22 Sunil anma chichiwa isc'ul teyiri yuto ayexxaco yul
ink'aban, yaja' wal mac chitecha yu masanto yet islahobal,

chicolchahi. ]
23 Hayet chextzumbelaxilo yul hunu coriob, chexel bey tu'

cat heto yul hunuxa coriob, yuto yiti caw yeli chiwalan teyet;
maxtotic'a chilahwi heyec' yul sunil coriob Israel ti' cat wul
lemnahan, Hanin Ak'bilintijan texol yu Comam Dios.

24 Machi hunu naj larian iscuylaxi chipalc'onnacari
yibari naj chicuyni tu', yeb xin machi hunu naj chejab
chipalc'onnacari yibari ispatrén.

25Yaja' tato ay hunu naj chicuywi tu' chiapni yitz'atil iswi'
haca' naj cuywawom tu', caw c'ul hune' tu', yeb xin tato ay
hunu naj chejab chiapniislahanrie isha yebispatrdn, c'ulpaxo
hune' tu'. Ta chinhallaxan Beelzebu," naj yahawil yiti ebnaj
ischejab naj matzwalil, hajexxampaxoj, ¢tzet mach hallaxo
teyiri? xi Comam Jesus.

Haric'ariehojab tet Comam Dios chorixiwi
(Lc12:2-7)

26 Yalnipaxo Comam Jesus:

—Mach chexxiw tet anma, yuto machi hunu tzet ye tu'
ewan mach chiel yetiel, yeb xin machi hunu tzet chihallax yiri
ewantajil mach chiabchaloj.

27Sunil tzet chiwalan teyet yiri ewantajil tinari, pujbawec'o
tet anma. Yeb huntek'an totie chinsahan yul hetxiquin,
halwec'o yiri caw ip yulaj calle.

28 Mach chexxiw tet ebnaj chipotx'ni henimanil, yuto wal
heyanma mach chik'oji ebnaj ispotx'ni. Wal xin hatrie tet Co-
mam Dios bay wal hexiwi, yuto chu yanito Comam henimanil
yeb heyanma xol k'a k'a' mach istaribal.

T 10:25 Beelzebii, ha' hunxa isbi naj matzwalil yu ebnaj Israel. Hune' bihe
chaliloj yahaw lek'ti'. Mt 9:34; 12:27; Mr 3:22; Lc 11:15.



SAN MATEO 10:29 29 SAN MATEO 10:42

29 Chisje hetxumni yiri no' ni%te ch'ic tinari, cac'ori no'
chitxorilax yiri centavo. Yaja' machi hunu no' chicami tato
maxtaj Comam ay yul satcari chihalni.

30-31 Hajxam hex ti' to caw ec'bal heyelapno sata no' nixte
ch'ic tu', caw bisbil xil hewi' yifi hununtajil yu Comam. Yuxin
chiwalan teyet, mach chexxiwi, Xi Comam.

Mac mach chitx'ixwi yiri Comam Jesus sata anma
(Lc 12:8-9)

32Yalnipaxo Comam Jesus:

—Ha' mac mach chitx'ixwi yalni yiri sat anma tato wetx-
ahan yehi, haquintu'an mach chintx'ixwihan walnihan tet
Inmaman ay yul satcari tato wetan yehi.

33Yaja' wal mac chihalni yiri sat anma tato mach wetojan
yehi, chiwalpaxojan yiri sat Inmaman ay yul satcari tato mach
wetojan yehi, i Comam.

Iscajlecariisba anma yu Comam Jesus
(Lc 12:51-53; 14:26-27)

34Yalnipaxo Comam Jesus:

—Tajca chetxumu tato hulnajinan yu wanicojan ak'anc'ulal
xol anma yul sat yibarik'inal ti', machoj, walxinto yu
yak'lencari howal wirian.

35 Quinhulan yu yak'nicari howal naj c'ahole yeb ismam,
ix unine chioc ix howal yiri ismi', ix alibe chioc ix howal yiri
ixnam alibe,

36 yuxin xoltic'a mac ayto yu isba chiah howal.

37Mac ec'bal chaco yanma yiri ismam maca ismi' insatajan,
mach istzano yoc wetojan, yeb xin ha' mac ec'bal ayco yanma
yiri isc'ahol maca iscutz'in insatajan, mach istzano yoc yul
ink'aban.

38 Ha' mac hinan yak'len isya'tajil wirian, waxarica
chiak'lax camo yiri culus, ha' chu yoc wetojan.

39 Ha' mac ec'bal chisya'ilrie isba insatajan, chic'aytoj,
mach chik' isk'inal mach istaribal. Wal mac hinan iscam
wirian xin chischah isk'inal mach istaribal, Xi Comam.

Ebnaj chichahni ispaj selel tet Comam Dios
(Mr 9:41)
40Yalnipaxo Comam Jesus:
—Ha' mac chexchahni, haninan chinischahan, ha' mac
chinchahnihan chischah Mac arieintijan.
41 Ha' mac chichahni hunu ischejab Comam Dios, lahan
ismatan chischah haca' ischejab Comam tu'. Mac chichahni
hunu macisc'ulalrietic'a chiswatx'e, lahan ispaj chischah yeb

mac isc'ulalrietic'a chiswatx'e tu'. _
42 Haxa mac chiak'ni hunu vaso chewala' tet hunu incuy-

woman, waxarica caw comon jilni, yiti caw yeli chiwalan

teyet, hune' mac tu' chischah ispaj selel tet Comam Dios, Xi
Comam.

11

Yato naj Juan anicari ha' iswi' anma cawari iscuywom yak'a’
isk'ambebal tet Comam Jesus
(Lc 7:18-35)

1 Lahwi yalnicano Comam Jesus ischejbanil ebnaj cabla-
horiwati iscuywom, isto Comam cuywal; yec' Comam yal-
noc'o Istzoti' Comam Dios yul hunun cotiob ayco yiri ishoyanil
bay ay Comam.

2Yiri hune' tiempohal tu' ayicto naj Juan anicari ha' iswi'
anma yul preso. Yabe naj isk'umal yiri tzettaj chiswatx'e
Comam Cristo. Ischejnito naj cawari ebnaj iscuywom

3isk'ambeno tet Comam:

—¢Ham hach ti' Cristo echmabil yul juhari, mato chijechma-
hati yul hunuxa naj? xi ebnaj.

4Istak'wi Comam:

—As halwe tet naj Juan tu' yiri sunil tzet maxeyabe yeb yiri
tzet maxeyila.

5Halwe tet naj tato ha' mac maxtic'a chu yilni hajlocanocari
sat, haxa mac maxtic'a chu yeq'ui, belwicari. Ha' mac ayco
lepra yiri xin arichacanoj, ha' mac maxtic'a chabe, hajlo
istxiquin. Aypaxo camom hulcari isc'ul, cat xin yallaxpaxo
Tzoti' yet colbanile tet anma machi bay chicawxi isc'ul.

6isak'al yet mac mach chicabcon yanma wirian! quexchi, i
Comam tet ebnaj.

7 Hayet lahwi ispaxto ebnaj xin, yichico Comam yalni tet
anma yin tzet yelapno ye naj Juan, yalni Comam haca' ti':

—Nawetij tzet quexbey heyila' bey tx'otx' desierto, ¢tom ha'
hune' te' ah ch'ec' k'elah yu jak'ek'?

8 ¢§Mato hunu naj caw nanxa yoc xil isk'ap ayco quexbey
heyila'? jMachoj! Yuto ebnaj caw nanxa islow yehico xil isk'ap
yultie yatut ebnaj rey ay ebnaj.

9¢Mac quexbey heyila'? Wal xin hune'ischejab Comam Dios
quexbey heyila'. Yiri caw yeli hune' ischejab Comam Dios
quexbey heyila' tu' caw ec'balto yelapno ye ismunil naj sata
ebnaj ischejab Comam Dios ec'lena yet payat.

10 Yiri naj Juan tz'ibriebilcano yul Yum Comam Dios bay
chal haca'ti"

Haninan chinchejtojan inchejaban babel tasataj, yurie
iswatx'en habeh yalarito maxto chachapni,” Xiayoj.

11 Yiri caw yeli chiwalan teyet, xol sunil anma yul sat
yibarik'inal ti' machi hunu mac ec'bal yelapno yibati naj Juan

%
11:10 M1 3:1

tu'. Yaja' wal mac chioc yul isk'ab Comam Dios xin waxarica
caw comonrie yeq'ui, ec'bal sak'al yet sata naj Juan.

12 Yet taxtic'a yichiti naj Juan tu' yanicari ha' iswi' anma
masanta tinati, yiri isya'tajil choc anma yul isk'ab Comam
Dios, yaja' haric'arie mac chihti yanma yiri, ha' chitzujcha
apno yu yoc yul isk'ab Comam.

13 Sunil tzet yal ebnaj ischejab Comam Dios yet payat yeb
sunil tzet yal isley naj Moisés yalarito maxto chiichico ismunil
naj Juan, torie bina yiti tzet chu yoc anma yul isk'ab Comam

Dios.
14Ta cheyoche cheyayto yul heyanma yiri tzet chiwalti'an,

txumchaojabilo heyu tato ha' naj Juan tu', ha' naj haca' naj
Elias™ echmabil yul heyu.”

15 Maquex cheyabe hune' ti' ak'we heyanma hetxumniloj.

16 Anma ay yul hune' tiempohal ti', c'ul inlahbanan yeb
nixte unin chiay tz'orino yul txoribal cat issajchi, cat yahwi
tet nixte yet uninal, chalni:

17“Nabarie jeta cobaharijok'tzenari te' su', yuto mach quex-
carialwi. Nabarie jacojari bit caw bisc'ulal yoqui, yuto mach
quexok'paxoj,” Xi niXte unin tu'.

18 Chiwalan hune' ti', yuto yet yul naj Juan anicari ha'
iswi' anma mach wa' naj yeb anma, yuxin hallaxi tato ayco
ischejab naj matzwalil yiri naj.

19 Haxa Hanin Ak'bilintijan texol yu Comam Dios,
chinwa'an yeb anma yuxin chihallax wirian haca' ti': “Wal
naj Jesus ti' wa'orietic'a chu naj yeb uc'u vinorietic'a chu naj,
yamigo isba naj yeb ebnaj tx'oj chiswatx'e yeb ebnaj ik'omilo
tohlabal ch'en chito bey Roma,” Xi anma witian. Yaja' wal
anma ayco ishelanil Comam Dios yiri haban isyenilo isba yiri
tzettaj isc'ulal chi-la-iswatx'e, Xi Comam.

Huntek'an coriob mach yijemo yiri tzet chal Comam Jesus
(Lc10:13-15)

20 Yet hunel xin oc Comam Jesus yala' istx'ojal huntek'an
coriob bay caw tx'i'al c'aybalc'ule xaisye Comam, yuto anma
ay yul huntek'an cotiob tu' maxtic'a chisna isba isbejnicano
iswatx'en istx'ojal, yuxin yal Comam haca' ti":

21 _Hex ay yul coriob Corazin c'anch'anex, yeb hex ay yul
coriob Betsaida, c'anch'anexpaxoj, yuto ta yul coriob Tiro yeb
coriob Sidon yelax huntek'an c'aybalc'ule chiyelax texol ti',
payxam isbejcano anma iswatx'en istx'ojal, yamahto anma
tari yiri iswi', yeb yamico anma xil isk'ap chiyenilo bisc'ulal.

22 Yaja' chiwalan teyet, yet chiapni istz'ayical bay chil
Comam Dios yiri tzet chielico anma, caw ec'balto isya'tajil

* 11:14 Lc 1:17 * 11:14 M1 4:5; Mt 17:10-13; Mr 9:11-13

chischah huntek'an anma ti' sata anma ay yul coriob Tiro yeb
anma ay yul coriob Sidon.

23Haxa hex ay yul coriob Capernaum, ham heyalni ta chex-
ilaxcari satcati, machoj; wal xin chexk'ojlaxayto xol camom.
Yuto ta yul coriob Sodoma yelax huntek'an c'aybalc'ule chiye-
lax texol ti', isbejmicano anma yanico ismul, aytomic'o hune'

coriob tu! tinari. . ) )
24 Yuxin chiwalan teyet yet chilni Comam Dios yiri tzet

chielico anma, caw ec'balto isya'tajil chechah sata anma ah
Sodoma tu', i Comam.

Ha' Comam Jesus choriak'ni xewoj
(Lc10:21-22)
25 Hayet hune' tiempohal tu' txahli Comam Jesus, yalni

Comam: ) )
—Mamin, yahawil satcari yeb tx'o tx'otx', chiwak'an

yuch'andios tawet yuto haweba huntek'an ti' tet ebnaj ay
ishelanil yeb tet ebnaj ay iscuyu yul sat anma, hawak'ni
yohtarielo anma matzet yohtaj.

26 Mamin, hac tu' chuhi yuto hac tu' el yiri hac'ul, Xi Comam.

27Lahwi tu' yalni Comam tet anma:

—Sunil tzet ye tu' ayco yul ink'aban yu Inmaman. Machi
hunu mac ohtarieinan hanin C'ahole inti'an, cachanrie

Inmaman_ohtarieinan. Machi hunu mac ohtarie Inma-
man, cachanrie haninan quinisc'aholti'an wohtajan, cat

wak'nihan Inmamtu'an yohtarielo tet mac bay chiwochehan.

28 Maquex sic'omexxa yu hemunil yeb hex xatibayo
heyu yalari yalil heyijatz, titariwe inc'atarian, yuto haninan
chexwak' xewojan.

29Tjwe hune' ijatz chiwak'an heyija'. Cuywariwe wintajan
haxinwal chixew heyanma, yuto haninti'an c'ulch'an inc'ulal
yeb xin ay isnimanil inc'ulan.

30 Hune' ijatz chiwak'an heyija' ti' mach aloj, mach ya'tajo
heyijenpaxoj, Xi Comam tet anma.

12
Yet yinilo iscuywom Comam Jesus iswi' ixim trigo
(Mr 2:23-28; Lc¢ 6:1-5)
1Yiri hune' tz'ayical xewilal ec'to Comam Jesus yeb ebnaj
iscuywom yul hune' nich'an beh xol ixim trigo. Caw xin
xariohcha ebnaj yuxin oc ebnaj yik'alo iswi' ixim trigo, is-
chilnilo ebnaj ixim isc'uxu'.
2Hayet yilni ebnaj fariseo hune' tu', yalni ebnaj tet Comam:
—Ilc'anab tzet chu ebnaj hacuywom tilah, larian yinilo
ebnaj iswi' ixim trigo isc'uxu'. Yaja' xin caw txahul comunla
yiri istz'ayical xewilal, %i ebnaj.
3Istak'wi Comam tet ebnaj:

—¢Tom maxto cheyil yul Yum Comam Dios yiri tzet yak'le naj
rey David yet caw chiriohcha naj yeb ebnaj tzujan yintaj?

4 Naj David tu' octo naj yul yatut Comam Dios iswahnito
naj ixim pan haltebilxa tet Comam Dios, iswahnipaxo ebnaj
tzujan yinta naj tu' ixim. Wal xin haftic'arie ebnaj sacerdote
chu iswahni ixim.,

5 ¢Tom maxto cheyilpaxo yiri isley naj Moisés yiti tzet yu
ebnaj sacerdote ay yul yatut Comam Dios? Ebnaj sacerdote
tu' mach chixew ebnaj yiti tz'ayic xewilal, yaja' mach chaco
ebnaj ismul yul sat Comam Dios yiri hune' tu'.

6Yaja'yiri caw yeli chiwalan teyet: Haninti'an ec'bal welap-
nojan sata yatut Comam Dios.

7Tzettam sak'al tato chitxumchalo heyu bay chal yul Yum
Comam Dios haca' ti': “Ha' hune' chiwochehan tato chitz'ay
hec'ul yiri heyet anmahil, maxXtietaj heriusni no nok' yiri
xahanbalil wetan,” %iayoj. Ta chetxum hune' ti' mach chim-
cheyala tato ay ismul ebnaj, wal xin mach ismul ebnaj yiri
hune!'ti'.

8 Wal Hanin Ak'bilintijan texol yu Comam Dios chu walni-
han yiri tzet cheyu yiri istz'ayical xewilal,* i Comam tet ebnaj
fariseo tu'.

Yak' cawxo Comam Jesus hune' naj camnajilo hune'isk'ab
(Mr 3:1-6; Lc 6:6-11)

9 Lahwi tu' isto Comam Jesus, yocto Comam yul iscapilla
ebnaj Israel,

10ha' tu' xin ayicto hune' naj camnajilo hune' isk'ab. Yurie
yoc ebnaj fariseo ak'oc'ule yirti Comam, yuxin isk'ambe ebnaj
tet Comam:

—¢Chimyu jak'mi cawxo hunu anma ya'ay yiri istz'ayical
xewilal? Xi ebnaj tet Comam.

111stak'wi Comam tet ebnaj:

—K'inalo ta ay hunujex chitohc'ay hunu heme' yul hunu

c'uh yin istz'ayical xewilal, ¢mataxca mach chexto heyik'ahti
no'?

12 Hajxam hunu anma, to ec'balto yelapno sata no' me' tu',
yuxin chisje cowatx'en hunu tzet ye tu' c'ul yiri istz'ayical
xewilal, Xi Comam.

13Lahwi tu' yalni Comam tet naj camnajilo hune' isk'ab tu':

—Toholbarielto hak'ab, Xi Comam. Hayet istoholbarienilto
naj isk'ab tu!, iswatx'icanilo.

14 Hayet yilni ebnaj fariseo hune' tu' yelti ebnaj yul capilla,
yoc ebnaj islahti'tien isba yin tzet chu yak'ni camo ebnaj
Comam Jesus.

Huntek'an tzoti' halbilcano yiri Comam Jesus

* 12:70s6:6 * 12:8 Dt 23:25; 152 21:1-6

15 Hayet yabenilo Comam Jesus hune' tu', isto Comam. Caw
hantarie anma oc tzujno yinta Comam; yak'ni cawxo Comam
macta ya'ay.

16 Yalni Comam tet anma ta mach chispujbac'o yiri tzet

iswatx'e Comam, ] ) ) o
17Hac tu' yu yijnicano isba tzet tz'ibriebilcano yu naj Isaias,

ischejab Comam Dios yet payat, bay chal haca' ti":

18 Ha' naj ti' inchejaban sic'bilico wuhan, caw xahan ay
wuhan, caw chintzalahan yiri naj. Chiwacojan We-
spirituhan yiri naj cat ispujbanic'o naj tetej coriob mach
Israelo yifi tzet chu isbeybalrien istoholal.

19 Machi mac yeb chiah howal yu naj, machi xin caw chiel
yaw naj yifi caw ip, machipaxo chiel yaw naj yulaj
calle.

20 Ay anma caw c'anch'an haca' te' ah k'ahnatoj, maca haca'
te' tah torie chimutz'mun xaj k'a' yiti hac tu' yehi. Yaja'
ha' naj xin chicolwa yiti; mach chislah naj yetantoj.
Hac tu' chute naj masanta chioc sunil yalari istoholal
yu naj.

21 Sunilej coriob chicawxi isc'ul yiti naj,* %iayoj.

Hallaxi tato naj matzwalil chiak'ni yip Comam Jestis
(Mr 3:20-30; Lc 11:14-23; 12:10)

22Yilaxto hune' naj mach chu yilni yeb mach chu istzotel
yu ischejab naj matzwalil tet Comam Jesus, yak'ni cawxo Co-
mam naj. Hac tu' xin yu ishajlo isbak'sat naj, istzotelpaxocari
naj.

23 Sunil anma ilni hune' tu' caw c'ayilo isc'ul, yalni haca' ti":

—:Ham naj ti', titna yiri yuninal naj rey David echmabil yul
ju? Xi anma.

24 Yaja' hayet yaben ebnaj fariseo yalni anma hune' tu/,
yalni ebnaj:

—Hune' naj ti' chilo naj ischejab naj matzwalil yifi anma,
yaj yu ayco yip naj Beelzeb, naj yahawil ebnaj ischejab naj
matzwalil yiri naj, Xi ebnaj.

25 Wal Comam yohtaxa tzet chiec' yiri isnabal ebnaj, yuxin
yal Comam:

—K'inalo ta chispoh isha anma yul hunu niman coriob,
hune' coriob tu' yiri ariemi chipax yip. Maca ta hunu coriob
maca hunu riahil anma chispoh isba cat yanico howal yiri
hunun, caw yiri ariemi chitariiloj.

26 Hac tu' ye naj matzwalil, ta chaco naj howal yiri yet
matzwalilal, yiritic'a naj chaco howal. ¢Tzet xin chu yik'ni yip
naj yiri haca' tu'?

* 12:211s42:1-4

27Hex ti' cheyala tato yu naj yahawil ebnaj matzwalil yuxin
chiwilojan ischejab naj matzwalil yiri anma. Ta hac tu!,
¢mac Xin chiak'ni yip ebnaj tzujan yiri hecuybanil yet chinilo
ebnaj ischejab naj matzwalil yiti anma? Yuxin ha' ebnaj tu'
chiyenilo teyet tato mach c'ulo tzet cheyal wirian.

28Yaja' ta yu Yespiritu Comam Dios chiwilojan ischejab naj
matzwalil yiri anma, ha' chalniloj tato ayxac'o yip Comam
Dios texol.

29K'inalo hunu naj yahaw ria caw ay yip, machi hunu mac
chu yocto yul yatut naj cat yelk'anilto tzet ay naj. Yaja' ta
chic'albalax naj, wal tu' chu yilaxilo tzet ay naj.

30Ha'mac mach ayoco wetbihojan ayco ishowal wirian. Ha'
mac mach chicolwa yanico anma yul ink'aban, ha' istzumbe-
nilo anma tu' ha' chu.

31Yuxin chiwalan teyet, tzijxarie istx'ojal yeb ismul anma
chacoj, ay nimanc'ulal yiti yu Comam Dios. Yaja' tato ay hunu
mac tx'oj istzotel yifi Comam Espiritu Santo, hune' mac tu'
matxa bak'inal ay nimanc'ulal yifi.

32 Tato ay hunu mac tx'oj istzotel wirian, Hanin
Ak'bilintijan texol yu Comam Dios, ayto nimanc'ulal yin.
Wal mac tx'oj istzotel yiri Comam Espiritu Santo matxa
nimanc'ulal yifi, yiti hune' cotiempohal ti' yeb yirfi hune'
chihul cosataj, i Comam.

Ha'tzet ay yul janma ha' chal coti’
(Lc 6:43-45)
33Yalnipaxo Comam Jesus:
—K'inalo hunu te te' c'ul, c'ul sat te' chak'a, wal te'
machiswalil, mach c'ulo sat te' chak'a. Yuxin yiri sat te te'

chicotxumu tzet te'al te'. )
34 Hex ti' lahanex yeb no' laba, caw tx'ojex. ¢Tzet chu

heyalni tzoti' c'ul tato tx'oj ayayto yul heyanma? Wal xin ha'
tzet ayayto yul heyanma ha' chal heti'.

35Ha' mac isc'ulal ayayto yul yanma, c'ul tzoti' chala, haxa'
mac istx'ojal ayayto yul yanma, ha' istx'ojal chala.

36 Yaja' chiwalan teyet, yet chilni Comam Dios yiri tzet
chielico anma, sunil mac chiilchahoti yiri tzettaj tzoti'al
chielti yul isti', waxatrica comon tzoti'.

37 Hatatic'a haca' hetzoteli hac tu' chu yilni Comam Dios
yiri tzet chexelicoj, ta ay hemul maca machi hemul yiri tzet
cheyala, xi Comam.

Anma tx'oj chisk'an c'aybalc'ule yila'
(Mr8:12; Lc11:29-32)
38Yet hunel tu', ay huntek'an ebnaj cuywawom yiri isley naj
Moisés yeb ebnaj fariseo halni tet Comam:

—Mam cuywawom chijochehati chaye hunu c'aybalc'ule
jila'ari, Xi ebnaj.

39Istak'wi Comam tet ebnaj:

—Hex ayex yul hune' tiempohal ti' caw tx'ojexcanoj, caw
maric'omex tet Comam Dios. Chek'an c'aybalc'ule heyila',
hune' chiyenilo ishelanil yip Comam Dios. Yaja' hune'rie
c'aybalc'ule chiak'lax heyila', ha' ton hune' haca' tzet yak'le
hune' ischejab Comam Dios yet payat chiyij Jonas, ha'
chiak'lax heyila'.

40 Naj Jonds tu' oxeb tz'ayic yeb oxeb ak'bal ayayto naj
yul isc'ul hune' no' niman cay. Haca' yak'le naj tu', hac
tu' chiwak'lehan, Hanin Ak'bilintijan texol yu Comam Dios.
Oxeb tz'ayic yeb oxeb ak'bal chinmujihan yul tx'otx'.

41Yetisbey najJonds tu' yalno Istzoti' Comam Dios tet anma
ay yul coriob Ninive ishejnicano anma iswatx'en istx'ojal.”
Wal tzet chiwalti'an ec'balto yelapno sata tzet yal naj Jonds
tu', yaja' mach chebejcano hetx'ojal. Yuxin hayet islahobal
tz'ayic ha' hune' coriobal anma ah Ninive tu' ha' chihalnilo

hemul. ) i . ) )
42 Hacpax tu' yu ix reina ay yul ismajul tx'otx' Sabs,

waxarica caw nahat ay ix yaja' masan hul ix yabe yitz'atil
iswi' najrey Salomon. Yaja' wal haninti'an ec'bal welapnojan
sata naj rey Salomon tu', yaja' mach cheyaco yiri hec'ul yiri
tzet chiwalan. Yuxin yet islahobal tz'ayic ha' caw ix reina tu'
chihalnilo hemul,* %i Comam.

Ischejab naj matzwalil meltzo yul yehobal hunelxa
(Lc 11:24-26)

43Yalnipaxo Comam Jesus:

—K'inalo ta ay hunu ischejab naj matzwalil chiel yul yanma
hunu anma. Lahwi yel naj tu' cat isto naj bey tx'otx' desierto
issaya'bay chixewi, yaja' mach chiilcha bay chixew naj tu' yu.

44 Lahwi tu' cat yec' yiri isnabal naj haca' ti': “Etzariem c'ul
inmeltzohan baytic'a ayinan,” Xi naj. Haxa yet chiapninaj xin
cat yilni naj yanma hune' naj tu' haca' hunu ria machi yahaw,
caw c'ul yecari k'alem yul.

45Hayet chilni naj hune' tu' xin cat isto naj yinoti hujwarixa
yetbi caw ec'balto istx'ojal sataj, cat yocto ebnaj ehoyo yul
yanma hune' naj tu'. Hune' naj bay chiocto ebnaj tu', caw
ec'balto tx'oj chielico naj sata yet babelal. Haca' chak'le hune'
naj tu' hac tu' chak'le huntek'an anma caw tx'oj ti' tinafi, Xi
Comam.

Apniismi' yeb yuxta Comam Jests ilwal yiri
(Mr 3:31-35; Lc 8:19-21)

* 12:41J0n3:310  * 12:42 1Re 10:1-10

46 Hayet larian istzotel Comam tet anma tu' xin yapni ismi'
Comam yeb ebnaj yukta Comam, iscancano isti' ispultahil te'
ria bay ayicto Comam. Yaja' xin yoche ismi' Comam yeb ebnaj
yuxta tu' tzotelo tet.

47Yuxin yal hune' naj tet Comam:

—Mamin, ayc'o hami' yeb ebnaj hawuxta istiria, choche
ebnaj tzotelo tawet yalni, %i naj.

48Yaja' tak'wi Comam tet naj:

—¢Mac xin inmi'an yeb wuXtatu'an hawalni? Xi Comam.

49 Lahwi tu' isyenito Comam tet ebnaj iscuywom, yalni
Comam:

—Ha' huntek'an anma ti' ha' haca' inmi'an yeb haca'
wuXtajan.

50 Yuto ha' mac chiyijen tzet chal Inmaman ay yul satcari,
ha' ton wuXtajan, wanaban yeb inmi'an, i Comam.

13

Yechelyiri hune' naj txihom trigo
(Mr4:1-9; Lc¢ 8:4-8)

1Yiritic'a hune' tz'ayic tu', elti Comam Jesus yul ria, isto
Comam isti' ha' lago, yay tz'orino Comam bey tu'.

2Yaja' caw tx'i'al anma apni isc'atari Comam, yuxin ahto
Comam yul hune' te' barco, yay tz'orinoj, yichico Comam
iscuywahi. Wal anma xin cancano isti' ha'lago tu'.

3 Caw tx'i'al yechel yaco Comam yet iscuyni Comam anma
tu', yichico Comam yalni haca' ti":

—Yet hunel ay hune' naj to txiho trigo.

4 Yet larian istxihni naj ixim, ay ixim apni c'atna yul beh,
yapnino' ch'ic issic'nocari ixim.

5 Aypaxo ixim apni c'atna xolaj ch'en ch'en bay machi bin
tx'o tx'otx'; caw xin pet ahilo ixim yuto mach nahato yehayto
yich tx'otx'.

6 Yaja' haxa yet yahilo tz'ayic yet yik'nicari yip k'a' istajilo
ixim yuto machi bay yayto isxe' ixim yu ch'en ch'en tu'.

7 Aypaxo ixim apni c'atna xol yiriatil te' tx'ix, hayet
isch'ibcari ixim isch'ibpaxocari te' tx'ix tu', hac tu' yu
istz'onbayo ixim xol te'.

8 Walpaxo ixim hiriat apni xol tx'o tx'otx' caw c'ul, caw
sak'al yu isch'ibcari ixim. Yet yak'ni ixim sat, ay ixim ak'ni
cien yiri hunun iswi', aypaxo ixim sesenta, aypaxo ixim yak'
treinta sat yiri hunun iswi'.

9Maquex cheyabe hune'ti' ak'we heyanma hetxumniloj, Xi
Comam tet anma.

Tzet yiri xin yechelrie yaco Comam Jests yet iscuywahi
(Mr4:10-12; L¢c 8:9-10)

10 Lahwi tu' ishitzico ebnaj iscuywom Comam Jesus
isc'atari, isk'amben ebnaj:

—Mamin, ¢tzet yiri yuxin yet chacuyni anma yechelrie
chawak'balrie tet? Xi ebnaj.

11Tstak'wi Comam: )
—Teyetrie chak' Comam Dios heyohtarielo huntek'an tzet

ye tu' ewan yehi, yurie hetxumni yifi tzet chu heyoc yul

isk'ab Comam Dios. Walpaxo tet huntek'anxa anma xin mach

ch'ak'lax yohtarieloj.

12 Yuto ha' mac chiyoche chiyohtarielo huntek'an ti'
caw ec'maxa chiak'lax yohtarieloj, wal mac mach choche
yohtarieloj, ha' nich'an etza chitxumcha yu chiilaxilo tet.

13 Yuxinto yechelrie chiwacojan yet chincuynihan anma.
Wal xin waxarica chiyila, yaja' mach chinachalo yu, waxarica
chabe yaja' mach chitxumchalo yu.

14 Yuto larian yijni isba tzet tz'ibriebilcano yiri huntek'an
anmati'yunajlsaias,ischejab Comam Dios yet payat, bay chal
haca'ti"

Wal huntek'an anma ti' waxatica chabe, yaja' mach chitxum-
chalo yu. Waxarica chiyila, yaj mach chindchalo yu.

13 Yuto huntek'an anma ti' caw nohna yanma yu ec'najil,
haca'tarie majan istxiquin yuxin mach chabe.
Haca'tarie mutz'an sat yuxin mach chila, hac tu' xin
mach chistxum isba cat yanico isba yul ink'aban cat
yarichahi, %iayoj.*

16Yaja' walex ti' sak'al heyet, yuto haban istxumchalo heyu
yet cheyilni, yeb xin yet cheyabeni haban henaniloj.

17'Yiri caw yeli chiwalan teyet, caw tx'i'al ebnaj ischejab
Comam Dios, yeb tx'i'al mac c'ul isbeybal yet payat yoche'
yila' huntek'an cheyil ti', yaja' mach yil ebnaj. Yochepaxo
ebnaj yabe huntek'an cheyabe ti' yaja' mach yabe ebnaj, xi
Comam.

Yal Comam Jesus yiri tzet chal yelapno naj txihom trigo
(Mr 4:13-20; L¢c 8:11-15)
18'Yalni Comam Jesus:
—Tinari xin chiwalan teyet yiri tzet chal yelapno naj txihom
trigo.
19 Ixim hiriat ayc'ay yul beh, yechel yeco ixim yiri mac
chiaben Istzoti' Comam Dios, yaja' mach chitxumchalo yu.

Lahwi tu' cat yul naj matzwalil yinolo Istzoti' Comam tu' yul
yanma.

20 Haxa ixim hiriat ayc'ay yibari ch'en ch'en, yechel hune'
tu' yiri anma chiaben Istzoti' Comam Dios cat ischahni yul
yanma yin tzalahilal.

FS
13:151s 6:9-10

21 Yaja' machi caw yip yanma yiri yet Comam, yeb xin
mach hunelrieho chucanico yiri yanma, yuxin hayet chihul
ilwebal yiri yu Istzoti' Comam, yiri atie chicabconcatriisc'ul cat
ismeltzo yintaj.

22 Haxa ixim hiriat apni c'atna xol yiriatil te' tx'ix, yechel
hune' tu' yiri mac chiaben Istzoti' Comam Dios yaja' yu
ec'balto chaco yanma yiri k'alomal yeb yifti tzet ay yul sat
yibarik'inal ti', yuxin chilo yanma yiri Istzoti' Comam Dios.
Ha' huntek'an anma tu' lahan haca' ixim trigo tz'onbayoj,
machi sat yak'a.

23Wal ixim hiriat ayc'ay bay caw c'ul tx'o tx'otx' xin, yechel
hune' tu' yifi anma chiaben Istzoti' Comam Dios, caw c'ul
istxumni cat ischahni yul yanma, lahan yeb ixim trigo caw
niman sat yacoj. Ay mac haca' ixim trigo yak' cien sat yiri
hunun iswi', aypaxo mac haca' ixim yak' sesenta, aypaxo xin
mac haca' ixim yak' treinta yiri hunun iswi', Xi Comam.

Yechelyiri huntek'an te' ch'im ahilo xol ixim trigo
24Yalnipaxo Comam Jesus hune' yechel haca' ti":

—Hayet chioc Comam Dios yahawilo anma, lahan haca'
chak'le hunu naj chitxihni ixim hiriat trigo caw c'ul sat
istx'otx'.

25 Yaja' yet ak'balil xin yet wayo chu naj, yapni hune' naj
ayco ishowal yiri naj, istxihnayo naj yiriatil te' ch'im haca'
ixim trigo tu' xol ixim, isto naj.

26 Lahwi tu'isch'ibcari ixim, haxa yet yoc iswi' ixim isyenilo
isbha te' ch'im tu' xol ixim.

27 Hayet yilni ebnaj munlawom hune' tu', isto ebnaj yalno
tet naj yahaw munil haca' ti: “Mamin, caw c'ul ixim hiriat
trigo cachbey hatxihayoj, yaja' ¢tzet yiri xin caw ay te' ch'im
ahilo xol ixim?” Xi ebnaj.

28 Istak'wi naj: “Ham hunu mac ayco ishowal wirian tx-
ihnayo yiratil te' ch'im xol ixim,” %i naj. Isk'ambenpaxo
ebnaj ismunlawom naj tu': “Ta chisje hac'ul choritohati co-
hoc'ocariari te' ch'im tu' xol ixim,” Xi ebnaj.

29 Yalni naj: “Machoj, yuto ta chehoc'cari te' ham hun ixim
trigo chehoc'cati yinta te'.

30 Wal xin ch'ibojabna te' xol ixim, hatojab yet chiapni
istempohal bay chic'uplaxcari ixim cat yah te', cat walnihan
tet ebnaj inmunlawoman tato chisc'upcari ebnaj te' xol ixim
cat isc'alnayo ebnaj te' yiri hunun yachan, lahwi tu' cat
isriuslaxto te'. Wal ixim trigo tu' xin chic'ubalaxto ixim yul
inc'utiahan,” Xi naj yahaw munil tu', Xi Comam.

Yechel yiri yiriatil te' mostaza
(Mr 4:30-32; Lc 13:18-19)

31Yanipaxico Comam Jesus yiriatil te' mostaza yechelo yet
iscuywahi, yalni Comam haca' ti":

—Chiwalpaxojan teyet yini tzet chu isch'ib isbisil anma
chioc yul isk'ab Comam Dios, lahan haca' nich'an yiriatil te'
mostaza chistz'un hunu naj sat istx'otx'.

32Yiri caw yeli, te' hiriat mostaza tu', ha' te' caw ni%ch'an xol
te' hiriat, yaj haxa yet chiahilo te' catisch'ibcari te', ha' te' caw
nimej chielico xol sunilej te' itah chitz'unlaxi. Te' mostaza tu'
nimej chu te' yuxin chiapni no' ch'ic iswatx'e yatut xol isk'ab
te', i Comam.

Yechelyiri yarial ixim pan
(Lc13:20-21)
33 Yanipaxico Comam Jesus yarial ixim pan yechelo yet
iscuywa tet anma, yalni Comam tet anma tu':
—Chiwalpaxojan teyet yiri tzet chu isch'ib ishisil anma
chacoisbayulisk'ab Comam Dios. Lahan haca'nich'an yarial
ixim pan chaco hunu ix ix xol oxeb mal ixim harina. Haxa yet
chissomni ix ixim cat issipc'a ixim yu nich'an yarial chioqui,
Xi Comam.

Tzet yiri yechelrie yak' Comam Jestis tet anma
(Mr 4:33-34)
34Yet yak'ni Comam Jesus Istzoti' Comam Dios iscuyu anma
naba yechelrie bay tzotel Comam,
35 yurie yijni isba tzet tz'ibriebilcano yu ischejab Comam
Dios yet payat, bay chal haca' ti":
Yechelrie chiwak'an tet anma yet chintzotelan. Chiwalan tet
yiri huntek'an tzet ewan yehi yichitaxtic'a iswatx'i yul

sat yibarik'inal ti,* %iayoj.

Oc Comam Jesusyala'yiritzet chalyelapno te' ch'im ahilo xol

ixim trigo

36 Lahwi tu' istak'li Comam Jesus tet anma chiaben tzet
chal tu', yocto Comam yul fia yeb ebnaj iscuywom. Ishitzico
ebnaj isc'atari Comam isk'amben ebnaj yiri tzet chal yelapno
te' ch'im ahilo xol ixim trigo.

37Yalni Comam tet ebnaj xin:

—Naj txihom trigo yechel yeco naj wirian, Hanin
Ak'bilintijan texol yu Comam Dios.

38Ha' tx'o tx'otx' bay txihlaxayo ixim trigo, yechel anma ay
yul sat yibarik'inal ti' ye tx'otx'. Ha' ixim hiriat c'ul, yechel
anma chioc yul isk'ab Comam Dios ye ixim. Haxa te' ch'im
ch'ibcari xol ixim trigo tu', yechel anma ayco yul isk'ab naj
matzwalil ye te'.

* 13:355a178:2

39 Naj txihnayo te' hiriat ch'im xol ixim trigo tu', yechel naj
matzwalil ye naj. Yet chic'uplaxcari ixim trigo tu' xin, yechel
yiri yet chilahwi yul sat yibarik'inal ti'. Haxa ebnaj chic'upni
ixim trigo tu', yechel ebnaj angel ye ebnaj.

40 Haca' yet chiilaxilo te' ch'im xol ixim trigo cat isriuslaxto
te', hac tu' chiutelax anma mach chaco isha yulisk'ab Comam
Dios yet chitari yul sat yibarik'inal ti'.

41 Hanin Ak'bilintijan texol yu Comam Dios ti', chinchejti-
jan ebnaj angel iscutxbaco sunil mac ch'ak'ni ayc'ayo yet
anmahil yeb mac istx'ojalrietic'a chiswatx'e,

42 cat yalaxto huntek'an mac tu' xol k'a k'a' bay ch'ok'i, cat
isrietx'la yeh yu isya'il.

43 Wal mac chiyijen tzet chal Comam Dios xin, chitzejla
haca' tz'ayic yul isk'ab Comam Dios ay yul satcari. Maquex
cheyabe hune' ti' ak'we heyanma hetxumniloj, Xi Comam.

Yechelyiri hune' k'alomal mujbil

44Yalnipaxo Comam Jesus:

—Anma ch'oc yul isk'ab Comam Dios, lahan yeb hune'
k'alomal caw ay istohol mujbil yul tx'o tx'otx' chiilcha yu
hune' naj, lahwi tu' cat ismujnipaxo naj. Caw xin chitzala naj
yiri hune' k'alomal tu' cat isto naj istxorinoto sunil tzet aya
yurie islok'ni naj hune' tx'otx' bay mujan hune' k'alomal tu',
Xi Comam.

Yechel yiri hune' ch'en perla caw ay istohol

45Yalnipaxo Comam Jesus:

—Ha'anma ch'oc yul isk'ab Comam Dios, lahan haca' hunu
naj txoriwom chiec' sayno huntek'an ch'en ch'en caw ay
istohol chiyij perla.

46 Haxa yet chiilcha hunu ch'en yu naj, chito naj istxorio'to
sunil tzet aya cat islok'ni naj hune' ch'en perla caw c'ul tu', Xi
Comam.

Yechel tx'ari hac' ik'omati cay

47Yalnipaxo Comam Jesus:

—Chiwalpaxojan teyet, ha' anma chioc yul isk'ab Co-
mam Dios, lahan yeb hune' tx'ari hac' ik'omati cay chayto
huntek'an ebnaj xol ha ha'. Yet chibejlaxayto tx'ari xol ha'
caw tx'i'al no' cay chioc yul tx'ari.

48 Haxa yet chinohilo tx'ari yu no' xin cat yilaxahti tx'ari xol
ha', cat yay tz'orino ebnaj isti' ha', cat issic'nilo ebnaj no' c'ul
cat yanayto ebnaj no' yul motx. Haxa no' mach c'ulyj xin,
chisk'ojto ebnaj no'.

49 Hac tu' chak'le anma yet chilahwi hune' yul sat
yibarik'inal ti'. Chul ebnaj angel ispoholo anma tx'oj xol
anma c'ul.

50Ha'huntek'an anma tx'oj chialaxto xol k'a k'a', ha' bey tu'
xin chiok' yifi cat isrietx'la yeh yu isya'il, Xi Comam.

Ac' cuybanile yeb xil cuybanile

51 Lahwi tu' isk'amben Comam Jesus tet ebnaj iscuywom
haca'ti"

—¢Chimhetxum sunil huntek'an yechel chiwalti'an? Xi Co-
mam. Istak'wi ebnaj:

—Ho' Mamin, Xi ebnaj.

52Yalni Comam xin:

—Ha' chalilo hune' ti', ta ay hunu naj cuywawom yiti ley
chicuywa yiri tzet chu yoc anma yulisk'ab Comam Dios, lahan
haca' hunu naj mame yohta yocnico huntek'an tzet ye tu' ac'
yu yeb huntek'an tzet ye tu' xilxa c'uwan yul isc'uwanbal, xi
Comam.

Apni Comam Jesus bey Nazaret
(Mr 6:1-6; Lc4:16-30)
53 Lahwi yalnicano Comam huntek'an cuybanile tu', isto

Comam. ) . ) .
54Yet yapni Comam yul iscoriob, iscuyni Comam anma yul

iscapilla ebnaj Israel. Hayet yaben anma istzotel Comam,
caw c'ayilo isc'ul, yuxin yal anma haca' ti":

—¢Bay chitit ishelanil hune' naj ti', yeb bay chitit iscariil ye
naj iswatx'en huntek'an c'aybalc'ule ti'?

55 Naj ti' isc'ahol naj hutx'um te' ye naj, yebpaxo yunin ix
Maria ye naj, yeb yuxta isba naj yeb naj Jacobo, naj José, naj
Simon yeb naj Judas.

56 Yebpaxo xin ebix yanab naj, coxol ti' ay ebix. ¢Baytaxca
xin chitit ishelanil naj ti'? Xi ebnaj yiri Comam.

57 Yuxin machi cam isc'ul anma yaben tzet chal Comam.

Yalni Comam tet anmatu': ) )
—Sunil bay xahan chiillax ischejab Comam Dios yu anma,

yaja' wal yul iscoriob yeb yul yatut chiyahlaxi, Xi Comam.
58 Wal Comam xin mach tx'i'alo c'aybalc'ule isye Comam
yul iscoriob tu', yuto mach chayto anma yul yanma yiti Co-

mam.
14

Iscamical naj Juan anicarni ha' iswi' anma
(Mr 6:14-29; Lc 9:7-9)
1Yiti hune' tiempohal tu' xin, yabelo naj rey Herodes, naj
ayco gobernadoral bey Galilea, ishina Comam Jesus.
2Yuxin yal naj tet ebnaj chimunla yinta tu':
—Hune' naj chibina tu', ham naj Juan anicari ha'iswi' anma
itzitzbicati, yuxin ay yip naj iswatx'en huntek'an c'aybalc'ule
tu', ¥i naj.

3Yal naj hune' tu' yuto ha' naj chejni tzablaxoyo naj Juan,
isc'allaxayo naj yu ch'en cadena, yalaxicto naj yul preso yuto
cachwa naj yiri naj Herodes tu' yet yik'nicari naj ix Herodias,
yixal yuxtaj, ha' ton naj Felipe.

4 Caw xin tx'i'al el yal naj Juan tu' tet naj Herodes haca' ti":

—Mach c'ulo hawik'ni yixal hawuxtaj, Xi naj.

5Wal naj Herodes tu' xin caw yoche naj ispotx'o' naj Juan,
yaj xin xiw naj yuto sunil anma chalni tato ischejab Comam
Dios ye naj.

6 Yet hunel xin, yec'tze naj Herodes hune' k'iti yuto tz'ajna
naj yiri ishabilal,” caw xin tx'i'al anma yawte naj. Yiri k'iri tu',
carialwi ix yunin ix Herodias yiti sat naj Herodes yeb yifi sat
sunil anma awtebil. Caw xin c'ulch'an yu iscarialwi ix yil naj,

7yuxin yalte naj tet ix tato chak' naj tzijxarie tzet chisk'an
iX.

8 Yalni ismi' ix tet tato chisk'an ix iswi' naj Juan; yuxin yal
ix tet naj Herodes tu':

—Ha' iswi' naj Juan anican ha' iswi' anma chawak' wetan
yul hunu plato, i ix tet naj.

9 Hayet yaben naj Herodes hune' tu' yoc bisc'ulal yiri isc'ul
naj. Yaja' yu xayal naj yiri sat sunil anma tet ix tato chak' naj
tzet chisk'an ix, yuxin yal naj ta chiak'lax tzet chisk'an ix tu'.

10Tschejni naj yilaxolo iswi' naj Juan yul preso.

11 Hac tu' xin yu yilaxti iswi' naj yul hune' plato yak'lax tet
iX, yinito ix tet ismi'.

12 Lahwi tu' xin, yapni ebnaj iscuywom naj Juan tu', yinito
ebnaj isnimanil naj mujlaxoj. Tzujan tu' isbey ebnaj yalno tet
Comam Jesus.

Yet yak'ni wa'o Comam Jestis howeb mil ebnaj winaj
(Mr 6:30-44; Lc 9:10-17; Jn 6:1-14)

13 Hayet yaben Comam Jesus ta cam naj Juan yel Comam
bey tu', yahto Comam yul hune' te' barco, yec' apno Comam
isk'axepic'to ha'lago bay machi anma. Hayet yaben anma ay
yulaj coriob xin tato to Comam, istopaxo anma yu yoj isti'la
ha'bay chiapni Comam tu'.

14 Hayet yelti Comam yul te' barco tu' xin yilnitoj ta ten-
anxato anma yechmani. Istz'aycari isc'ul Comam yiri anma,
yak'ni cawxo Comam anma ya'ay ilaxto bey tu'.

15 Haxa yet larianxa isk'ejbayo xin, ishitzico ebnaj iscuy-
wom Comam isc'atafi, yalni ebnaj tet Comam:

—Mamin, mak'ejbi lah yebpaxo xin machi te' ria bey ti,
yuxin c'ulmi hachejnito anma ti' yulaj wayaribal cocawilal ti'
islok'o tzet chislo, Xi ebnaj.

16 Yalni Comam tet ebnaj:

5
14:6 Mr 6:19-20

—Mach yilalo chipaxto anma ti', ak'we tzet chislo, %i Co-
mam.
17stak'wi ebnaj tet Comam:

—Mamin, caw haric'arie howeb ixim pan yeb cac'ori cay
coxol ti', i ebnaj tet Comam.

18 Yalni Comam:

—Iweti ixim yeb no' cay tu' bey ti', Xi Comam.

19 Lahwi tu' ischejni Comam anma cutxanico tu' tato chiay
tz'orino sat chek'an. Yinicari Comam ixim howeb pan yeb
no' cac'oni cay, yah t'arino Comam satcari, yak'ni Comam
yuch'andiosal tet Comam Dios yifi ixim yeb yiri no'. Lahwi
tu' isk'axponayo Comam ixim, yak'ni Comam ixim tet ebnaj
iscuywom, yoc ebnaj yitxk'anoto ixim yiti anma.

20 Caw sunil anma wa'i hantatic'a caw yoche isc'ul, caw xin
cablahoriebto motx nohcari yiri ixim matxa lahwi yu anma.

21 Caw howeb mil ebnaj winaj wa'i, wal ebix ix yeb nixte
unin mach oc istz'ajo yiri hune' isbisil tu'.

Yet isbelwic'o Comam Jests yibari ha ha'
(Mr 6:45-52; Jn 6:16-21)
22 Lahwi tu' xin, yalni Comam Jesus tet ebnaj iscuy-
wom ta ch'octo ebnaj yul hune' te' barco yu isbabito ebnaj
isk'axepxac'to ha' lago tu'. Wal Comam cancano Comam

tak'lo tetanma. ) )
23 Hayet lahwi istak'licano Comam tet anma tu' xin, yahto

Comam txahlo ischuquil istzalanil hune' witz. Ha' tu' xin ah
ak'bal yiti Comam.

24 Wal ebnaj iscuywom Comam nahatxa chito ebnaj yibari
ha'lago tu', yaj xin ay hune' niman jak'ek' chimak'nicari ha
ha'sata te' barco tu'.

25Haxa yetlarianxa issajbilo xin istzujcha ebnaj yu Comam,
belwito Comam yibari ha ha' tu'.

26 Hayet yilni ebnaj isbelwi Comam yibari ha' isxiwcari
ebnaj, yah yaw ebnaj yu xiwquilal, yalni ebnaj:

—iHune' ti'ispixan camom! Xi ebnaj.

27Yalnicari Comam:

—Mach chexxiwi, haninan, %i Comam.

28Yalni naj Pedro tet Comam:

—Mamin, ta hach hune' tu', hala ta chinbelwihan yibari ha
ha'ti' cat wapnihan bay ayach tu!, %i naj.

29 Yalni Comam tet naj xin:

—C'ultic'a, titari, i Comam.

Hayet yaben naj Pedro hune' tu', yel naj yul te' barco, isto
naj isc'atari Comam, yichico naj isbel yibari ha'.

30 Yaja' yet yilni naj isbili ha' tu' yu jak'ek' isxiwcari naj,
yichico naj isto xol ha', yah yaw naj tet Comam yiri caw ip:

—Mamin, colinan, Xi naj.

31Yiri arie Xin oc tzabno Comam yiri isk'ab naj, yalni Comam
tet naj:
—Hach ti' caw mach ayoco hawanma wirian. ¢Tzet yiri Xin

macabconcari hac'ul? Xi Comam. o
32 Haxa yet yahto Comam yul te' barco yeb naj, islitii yec'

jak'ek'.

33Wal sunil ebnaj ayicto yul te' barco tu' xin ay jahno ebnaj
sata Comam, yalni ebnaj haca' ti':

—iYiri caw yeli hach ti' Isc'ahol Comam Dios hawehi! xi
ebnaj tet Comam.

Yet yak'ni cawxo Comam Jesus anmaya'ay bey coriob Gene-

aret
(Mr 6:53-56)
34 Hayet isk'axponic'to Comam Jesus yibari ha' lago tu' yeb
ebnaj iscuywom, yapni Comam yul ismajul tx'otx' Genesaret.
35 Haxa yet yohtarienilo anma Comam xin, ispujbalaxic'o
isk'umal Comam sunil yul ismajul tx'otx' Genesaret tu'. Caw
xin hantatie anma ya'ay ilaxto tet Comam.

36Isk'anni anma tet Comam ta Wwaxatica hariech'an isti' x11
isk'ap Comam chistzab anma ya'ay, yuxin sunil anma ya'ay

tzabni isti' xil isk'ap Comam tu' cawxicanocari.

15

Huntek'an tzet chietanto anma yul sat Comam Dios
(Mr 7:1-23)

1Yet hunel apni huntek'an ebnaj fariseo yeb ebnaj cuywa-
wom yiri isley naj Moisés ilwal yiti Comam Jesus, ispeto ebnaj
bey Jerusalén. Isk'amben ebnaj tet Comam:

2 —4Tzet yini xin mach chisyije hacuywom ti' huntek'an
chejbanile yet ebnaj jichmam? Yuto ebnaj hacuywom ti'
mach chistx'ah ebnaj isk'ab yet chiwa' ebnaj,” %i ebnaj tet
Comam.

3Istak'wi Comam tet ebnaj:

—Haquexpax tu!, stzet yiri Xin chematic'o ischejbanil Co-
mam Dios cheyijento ischejbanil anma?

4 Yuto chal yul Yum Comam haca' ti': “Ayojab yelapno
hamam, hami' yul hasat. Mac chitz'acti'tien ismam maca
ismi' yilal iscami,”* %iayoj.

5 Yaja' hex ti' cheyala tato mach yilalo iscolwa anma yiri
ismam maca ismi' ta chiyal haca' ti': “Mam, mach chu in-
colwahan tawiri yuto ha' tzet ayinti'an yetxa Comam Dios ye
wuhan,” ta Xi.

* 15:2 Hune' yet chistx'ahni isk'ab ebnaj chitzotel yiti iscostumbre ebnaj Israel,
chalni ta yet chistx'ahni isk'ab ebnaj chiel ismul ebnaj yu, hac tu' yalni yichmam

ebnaj * 15:4 Ex 20:12

6Ha'mac chihalni haca' tu' matxa yilalo iscolwa yiri ismam
maca ismi', heyalni. Yaja' yiri haca' tu' chemaric'o ischejbanil
Comam Dios yu heyijento ischejbanil anma.

7Wal xin nabrie cheyal heba c'ulal. Teyiri bay yalcano naj
Isaias, ischejab Comam Dios yet payat yet yalnicano haca' ti":
8 Huntek'an anma ti', isti'rie chinak'ni binahojan, yaja' wal

yanma nahat yehilo wirian.

9 Nabrie chala ta chiyo isba wetan, wal xin haric'arie is-
chejbanil ebnaj winaj chak' ebnaj iscuyu' yet an-
mahil,* %iayoj, i Comam Jesus.

10 Lahwi tu' yawtenti Comam anma isc'atari, yalni Comam
tet anma tu":

—Abewej cat hetxumni yiri tzet chiwalti'an.

11 Maxtaj tzet chiocto yul isti' anma, ha' chietanto yul
sat Comam Dios, walxinto ha' istx'ojal chiahti yul isti', ha'
chietanto yul sat Comam,” %i Comam.

12Tshitzico ebnaj iscuywom Comam isc'atari, yalni ebnaj:

—Mamin, ¢mamxatxumu tato yet maxawalni hune' ti'
machiwacaii isc'ul ebnaj fariseo? Xi ebnaj.

13Tstak'wi Comam:

—Sunil te te' maxtaj Inmaman ay yul satcari tz'untie chi-

hoc'laxcari.
14 Wal xin yila'xam ebnaj, lahan ebnaj haca' anma mach

chu yilni cat yocpaxo ebnaj yijbanpaxic'o anma mach chu
yilni. K'inalo ta ay hunu naj mach chu yilni chixecnito
hunuxa naj mach chu yilni, chisxecleto isha ebnaj iscawariil
yul xab, i Comam.

15 Yalni naj Pedro tet Comam haca' ti":

—Mamin, hal jetari tzet chalilo hune' maxawal tet ebnaj
fariseo tu', %i naj.

16stak'wi Comam:

—¢Tom  ha' hunex machi maxetxumpaxo vyir tzet

mawaltu'an? o ) ) o
17 ;Tom mach heyohtajoj ta sunil tzet chiocto yul isti' anma

yul isc'ul chiapni, chilahwi tu' xin cat yel yiri?

18 Yaja' ha' tzoti' chiahti yul isti' anma, yiri yanma chitita,
ha'xin huntek'an tu' chietanto yul sat Comam Dios.

19 Yuto yul yanma anma chipitzc'ati sunil istx'ojal haca'
potx'wal, ixloj, winajloj, elek’, lek'ti'al, yeb buchwal.

20 Ha' ton huntek'an tu' chietanto anma yul sat Comam
Dios, yaj wal hune' yet mach chicotx'ah cok'ab yet chorioc
wa'oj, ischejbanil ebnaj winaj yehi, mach chetato janma yul
sat Comam Dios, Xi Comam Jesus.

* 15:91529:13 ¥ 15:11 Mt 15:17-20



SAN MATEO 15:21 47 SAN MATEO 15:31

Hune' ix ix mach Israelo yayto yul yanma yiri Comam Jestis
(Mr 7:24-30)

21 Lahwi tu' xin isto Comam Jesus yul ismajul tx'otx' Tiro
yeb tx'otx' Sidon.

22Bey tu' ay hune' ix ix ah Cananea, mach Israeloj. Apni ix
yila' Comam Jesus, yalni ix yiri caw ip:

—Mamin, hach yuninal isc'ahol naj David, tz'ayojab hac'ul
wirian. Ay hune' nich'an wuninan caw chietalax yu ischejab
naj matzwalil, caw xin chiec'ya' yanma ix yu naj, %i ix tet
Comam.

23Yaja' xin machi tak'wi Comam tet ix, yuxin hitzico ebnaj
iscuywom Comam tu' isc'atari, yalni ebnaj:

—Mamin, hal tet ix paxojabto ix haxinwal chisbejix yel yaw
jiti, Xi ebnaj tet Comam.

24 Istak'wi Comam:

—Tetrie anma Israel chejbilintijan yu Comam Dios, yuto
lahan anma tu' haca' no' me' c'aynatoj, Xi Comam tet ebnaj.

25Yaja' hitzico ix, yay jahno ix sata Comam, yalni ix:

—Mamin, colwahari nino wirian, Xi ix.

26 Yalni Comam tet ix:

—Mach c'ulo ta ch'ilaxilo tzet chislo ebnaj uninale cat
yak'lax tet metx tx'i', Xi Comam.

27Yalnipaxo ix:

—Ho' Mamin yeli, yaja' metx tx'i' tu' chi-tic'a-yicari metx
isk'al isti' ebnaj uninale chiayc'ay yalari mexa yet chiwa'
ebnaj, Xi ix tet Comam.

28 Lahwi tu' xin, yalni Comam tet ix:

—Miyay, caw ayco hawanma yirfi Comam Dios, yuxin yubo-
jab haca' choche hac'ul, i Comam. Yiritiena tu' xin iscawxi-
cari nich'an yunin ix tu'.

Caw tx'i'al anma ya'ay cawxicanocari yu Comam Jesus
29Yel Comam Jesus bey tu', isto Comam isti' ha'lago Galilea,
ha'tu'xin ahto Comam yiri hune' worian, yay tz'orino Comam
bey tu'.

30 Caw xin hantarie anma apni isc'atari Comam. Ay mac
ik'rie anma ya'ay yeb ay mac ik'tie anma mach chu yeq'ui,
yeb anma mach chu yilni, yeb anma tx'oj ye isk'ab, yeb anma
mach chu istzoteli; yalaxayo sunil anma tu' yich yoj Comam.
Sunil anma tu' Xin cawxicanocari yu Comam.

31Hayet yilni anma hune' tu' caw c'aycanilo isc'ul yuto yak'
tzotelo Comam anma maxtic'a chu istzoteli, yebpaxo anma
tx'oj ye isk'ab watx'icaniloj. Isbelwipaxocari anma maxtic'a
chu yeq'ui, yeb anma maxtic'a yu yilni hajlocanocari issat yu
Comam. Yu hune' tu' caw sunil anma yak' tzalaho isc'ul yiri
Comam Dios, isDiosal Israel.

Carieb mil ebnaj winaj wa' yu Comam Jesus
(Mr 8:1-10)

32 Lahwi tu', yawtenti Comam ebnaj iscuywom isc'atari,
yalni Comam tet ebnaj:

—Caw chitz'ay inc'ulan yiri huntek'an anma ti' yuto isyoxe-
bxa tz'ayic yehic'o inc'atarian, matxa xin tzet chislo. Mach
chisje inc'ulan inchejatojan yatut yuto tato mach chiwa'i,
chalotaxca ispaxilo yip yulaj beh, %i Comam.

33Yalni ebnaj iscuywom Comam tet:

—Mamin, caw tx'i'al anma lah, ¢baytu'wal xin chotitohari
jik'atijari tzet chislo anma ti'? Yuto bay ayori ti' machi te' fia,
Xi ebnaj.

34Isk'amben Comam tet ebnaj:

—¢Hayeb ixim pan coxol ti'? Xi Comam. Istak'wi ebnaj:

—Hujebch'an ixim yeb hayc'ori no' nikte cay, Xi ebnaj.

35Yalni Comam tet anma tato chiay tz'orino sat tx'otx'.

36 Lahwi tu'xin yinicati Comam ixim hujeb pan yeb hayc'ori
no' cay tu', yak'ni Comam yuch'andiosal tet Comam Dios.
Lahwi tu'isk'axponayo Comam ixim, yak'ni Comam ixim yeb
no'cay tu' tet ebnajiscuywom, yoc ebnaj yitxk'anto yiri anma.

37 Caw sunil anma wa'i hantatic'a yoche isc'ul, caw xin
hujebto motx nohcati yiri ixim matxa lahwi yu anma.

38 Xol sunil anma wa' tu' carieb mil isbisil ebnaj winaj,
machi xin oc ebix ix yeb ni%te unin istz'ajo yiti hune' isbisil

!

39 Lahwi istak'licano Comam Jesus tet anma, yahto Comam

yul hune' te' barco, isto Comam yul ismajul tx'otx' Magdala.

16

Isk'an ebnaj fariseo yeb ebnaj saduceo c'aybalc'ule yila'
(Mr 8:11-13; Lc 12:54-56)

1 Ay huntek'an ebnaj fariseo yeb ebnaj saduceo apni ilno
Comam Jesus yurie yilwen ebnaj Comam. Yalni ebnaj tet
Comam ta chisye hunu c'aybalc'ule chiyeniloj tato caw yeli
ha' Comam Dios chejrieti Comam Jesus.

2Istak'wi Comam tet ebnaj:

—Yiri k'ejbiyalil yet cheyilni istz'ay moyan, cheyal haca' ti':
“Wal tinafi yeloxa hajan, yuto larian istz'ay moyan,” quexchi.

3 Taca yet sac'ayal xin cheyal haca' ti': “Wal tinan yocxa
ha' riab yuto caw k'ej moyan,” quexchi. Hex ti' caw helanex
hetxumni yiri tzet chute isba tiempo, ta chak' ha' riab maca
machoj. Yaja' wal yifi hune' tiempohal bay ayex ti', mach
chitxumchalo heyu.

4 Anma yini hune' tiempohal ti', caw tx'ojcanoj yeb caw
mach yijemoj. Chisk'an c'aybalc'ule yila', yaja' hune'riech'an

c'aybalc'ule chiak'lax yila', haca' hune' isye Comam Dios yiti
naj Jonds, i Comam Jesus. Lahwi tu' yel Comam isc'atari
ebnaj, isto Comam.

Tzotel Comam Jesus yibatriilo iscuybanil ebnaj fariseo
(Mr 8:14-21)

5 Yet yec' apno Comam Jesus yeb ebnaj iscuywom
isk'axepic'to ha'lago isnaniti ebnaj tato mach yito tzet chislo.

6Yalni Comam tet ebnaj:

—Cheyil heba tet yarial ispan ebnaj fariseo yeb ebnaj sa-
duceo, ¥i Comam.

7Yet yaben ebnaj hune' tu', yichico ebnaj yalni tet hunun:

—Chal Comam hune' ti' yumi machi majiti tzet chicolo, xi
ebnaj.

8Yet yabenilo Comam hune' tu', yalni Comam tet ebnaj:

—¢Tzet yifi xin cheyala ta machi hepan ik'bil heyu? Caw
mach chicawxi hec'ul yiri Comam Dios.

9 ¢Tom mach chinachalo heyu? yeb ¢tom matxa chitit yul
hec'ul yiri ixim howeb pan yabe yiri howeb mil ebnaj winaj?
Tijab yiri henabal hayeb motx ixim matxa lahwi yu anma.

10 Yeb xin, ¢tom matxa chenati yiri ixim hujeb pan yabe
yiri ebnaj carieb mil? Yeb xin, ;tom matxa chenapaxtij hayeb
motx ixim matxa lahwi yu anma tu'?

11 4 Tzet yini xin machi matxumchalo heyu tato maxtaj yiri
ixim pan mantzotelan yet mawalnihan teyet ta cheyil heba
tet yarial ispan ebnaj fariseo yeb ebnaj saduceo? %i Comam.

12 Lahwi tu' istxumnilo ebnaj tato maxtaj yiri yarial ixim
pan tzotel Comam, to yiri cuybanile chak' ebnaj fariseo yeb
ebnaj saduceo.

Yal naj Pedro tato Comam Jestis ha' ton Comam Cristo
(Mr 8:27-30; Lc 9:18-21)

13Yet yapni Comam Jesus yeb ebnaj iscuywom bey Cesarea
yul ismajul Filipo, isk'amben Comam tet ebnaj iscuywom tu'
haca'ti"

—Hanin Ak'bilintijan texol yu Comam Dios, ¢ mac anmahili-
nan yalni anma? Xi Comam.

14Tstak'wi ebnaj:

—Ay mac chalni ta hach ti' naj Juan anicari ha' iswi' anma,
aypaxo mac chalni tato Elias hach, aypaxo mac chalni tato
hach ti' naj Jeremias, maca to hunuxa ischejab Comam Dios
ec'lena yet payat, Xi ebnaj.

15Tsk'ambenpaxo Comam tet ebnaj:

—Haxaca hex ti', gmac anmahilinan heyalni? %i Comam.

16 Istak'wi naj Simon Pedro:

—Hach ti', Cristo hach, Isc'ahol Comam Dios itzitz, Xi naj.

17Yalni Comam tet naj:

—Simdn, isc'ahol naj Jondas, caw sak'al hawet yuto hune'
maxawal ti' mach anmaho chiyenilo tawet. Walxinto ha'
Inmaman ay yul satcari, ha' chiak'ni hatxumu'.

18 Haquinpaxtu'an chiwalan tato Pedro chijcano habi.”
Yibati hune' ch'en niman ch'en ti't chiwacarian wiglesiahan,*
machi xin chik'oji camical istaritzeniloj.

19 Chiwacanicojan lawe tawet yutie chu yoc anma yul isk'ab
Comam Dios. Ha' tzet mach t'ifiano yeco yul sat yibarik'inal ti'
hawalni, mach t'iriano chucano yul satcari. Haxa tzet t'itian
yeco sat tx'o tx'otx' ti' hawalni, hune' tu' t'irian chucano yul
satcari, Xi Comam.

20 Lahwi yalni Comam huntek'an tu' xin, yalnicano Comam
tet ebnaj iscuywom tato machi bay chalic'o ebnaj tato ha'
Comam Jesus ha' ton Cristo.

Yal Comam Jesus yini tzet chu yak'lax camoj
(Mr 8:31-9:1; L¢ 9:22-27)

21Ha'yiri hune' tiempohal tu' ichico Comam yalni tet ebnaj
iscuywom tato yilal yul isya'tajil yibari, yalni Comam haca'ti":

—Caw yilal intohan bey Jerusalén, cat xin yec'ya' wanma-
han yu ebnaj ichamta winaj iswi'ehal coriob Israel, yeb yu
ebnajiswi'ehal yiri ebnaj sacerdote yeb ebnaj cuywawom yiri
isley naj Moisés. Chinispotx'an ebnaj, yaja' yiri yox tz'ayic cat
witzitzbicarian hunelxa, %i Comam.

22 Hayet yaben naj Pedro hune' tu', yawtenilo naj Comam
Jesus, iscachwa naj yiri Comam haca' ti":

—Mamin, jha'ojab Comam Dios chachcolni yifi hune'
isya'tajil tu'! Machojab chachyaco yul isk'ab, Xi naj.

23Tst'arixico Comam yiri naj, yalni Comam:

—Ach matzwalil, elari yiri insatan yuto chachoc quin-
hawak'a' ayc'ayojan, wal xin maxtaj ha' tzet nabil yu Comam
Dios chiec' yifi hanabal, walxinto haca' tzet chisna anma ha'
chiec' yiri hanabal, %i Comam.

24Tahwi tu' yalni Comam tet ebnaj iscuywom:

—Tato ay hunu mac choche chioc incuywomojan, caw
matxahojab yeto isba ischuquil, yeb xin caw hinanojab
yaben isya'tajil wirian. Ta hinan yetan yanma haca' tu'
ec'ojab tzujtzun wintajan.

25Yuto ha' macmach hinan iscam wirian yul sat yibarik'inal
ti', chisc'ayto isk'inal mach istaribal. Wal mac chishin isba
iscam wirian xin chischah isk'inal yiri hunelfie.

* 16:18 Pedro chaliloj nich'an ch'en yiri abxubal griego. T 16:18 Hune' ch'en
niman ch'en yechel yiti tzet yal naj Pedro, yet yalni naj tato ha' Comam Jesus ha'
ton Comam Cristo, Isc'ahol Comam Dios. t 16:18 Iglesia ha' ton sunil anma
chichahni Comam Jesucristo Iscolomaloj.

26 K'inalo ta ay hunu mac chik'oji ismajnilo sunil tzet ay
yul sat yibarik'inal ti', yaj ta chisc'ayto isk'inal mach istaribal,
¢tzettaxca chischah hune' mac tu' selelo isk'inal chisc'ayto tu'?

27Hanin Ak'bilintijan texol yu Comam Dios chinhulan yeb
isk'ak'al yip Inmaman yeb ebnaj angel, cat wak'nihan ispaj
selel tet hunun anma, hatatic'a tzet chiswatx'e.”

28 Yini caw yeli, chiwalan teyet, ay haywaii mac texol ti'
maxto chicami masanto chiyil wulan cat wocan Yahawoj,
Hanin Ak'bilintijan texol yu Comam Dios, Xi Comam JesuUs.

17

Ishel isbhayillax yiri Comam Jests
(Mr 9:2-13; Lc 9:28-36)

1Wajebxa tz'ayic xin, ishec'nilo isha Comam Jesus xol anma
yinito Comam naj Pedro, naj Jacobo yeb yuxtaj, ha' ton naj
Juan, yiri iswi' hune' witz caw nahat yecati.

2 Ha' bey tu' xin ishel isba yillax yiri Comam, caw toxarie
chitzejtzon sat Comam haca' tz'ayic. Wal xil isk'ap Comam
xin, caw sajhopotie elicoj.

3 Lariantotic'a xin yilni ebnaj naj Elias yeb naj Moisés, larian
istzotel ebnaj yeb Comam.

4Yalnicari naj Pedro tet Comam Jesus:

—Mamin, caw c'ul ta wal je bey ti', ta chisje hac'ul chu
cowatx'enari oxebo nikte pat; hunu hawet, hunu yet naj
Moisés, yeb hunu yet naj Elias ti', %i naj Pedro.

5 Hayet larian yalni naj Pedro hune' tu' xin, yayilo hune'
moyan caw sajhoporie, yoc hoyno yiri ebnaj yeb Comam.
Yaben ebnaj iscuywom Comam tu' hune' yul nuk'e xol moyan
tu' yalni haca' ti":

—Ha' naj ti' Inc'aholan caw xahan ay wuhan, caw chintza-
lahan yiri naj; abewe tzet chal naj, Xiayti xol moyan.

6 Hayet yaben ebnaj oxwari iscuywom Comam hune' tu',
caw xiwcar ebnaj, yaycano xulno ebnaj sat tx'otx'.

7Lahwi tu', ishitzico Comam isc'atari ebnaj, yanayo Comam
isk'ab yibari ebnaj, yalni Comam:

—Ahariwewanoj, mach chexxiwi, xi Comam.

8 Hayet yilniti ebnaj xin, matxa mac liriancari isc'atari Co-
mam.
9 Haxa yet larian yayti Comam yiri iswi' hune' witz tu' yeb
ebnaj iscuywom, yalni Comam:

—Machi bay cheyal hune' maxeyil ti' masanto yet chinitz-
itzbicarian xol camom, Hanin Ak'bilintijan texol yu Comam
Dios, i Comam tet ebnaj.

10 Lahwi tu' isk'amben ebnaj tet Comam:

* 16:27 sal 62:11-12

—¢Tzet yini xin chal ebnaj cuywawom yifi isley naj Moisés
tato yilal babel chul naj Elias sata naj Cristo? Xi ebnaj tet

Comam. .
11Tstak'wi Comam tet ebnaj iscuywom tu':

—Yeli hac tu', yilal yul naj Elias tu' babel yurie isnani isha
anma cat yoc yiri istoholal.

12 Yaja' chiwalan teyet tato xahul naj Elias tu' yaja' mach
txumchalo naj yu ebnaj, yuxin iswatx'e ebnaj baytet yal isc'ul
yiri naj Elias tu'.” Hac tu' xin chinutelaxan Hanin Ak'bilintijan

texol yu Comam Dios, chiec'ya' wanmahan yu ebnaj, Xi Co-
mam.

13Lahwi tu' xin, istxumchalo yu ebnaj tato ha' yiri naj Juan
anican ha'iswi' anma tzotel Comam.

Yilo Comam Jesus ischejab naj matzwalil yiri hune' naj
nich'an tzeh
(Mr 9:14-29; Lc 9:37-43)

14Yet yayilo Comam yeb iscuywom xol anma xin, ishitzico
hune' naj isc'atati Comam, yay jahno naj sata Comam, yalni
naj tet Comam:

15 _Mamin, caw tz'ayojab hac'ul yiri inc'aholti'an yuto caw
chilow hune' yaxcamic yifi naj, caw chiec'ya' yanma naj yu.
Tx'i'alxa el chito naj yul k'a' yeb xol ha ha'.

16 Mawitijan naj tet ebnaj hacuywom ti', yaja' xin machi yu
yak'ni cawxo ebnaj naj, i naj tet Comam.

17Istak'wi Comam: . )
—Hex ti', caw mach cheyaco heyanma yiri Comam Dios,

caw tx'ojexcanoj. Caw nimanxa tiempo ayinic'ojan texol.
¢Hantatoc'anab tiempo chextecha wuhan? Caw ya'xa wanma-
han heyu. Iweti naj bey ti', Xi Comam.

18 Ischejnilo Comam ischejab naj matzwalil ayco yin naj
tzeh tu'. Lariantotic'a xin iscawxilo naj.

19 Haxa yet ischuquilxarie Comam Jesus yeb ebnaj iscuy-
wom tu', isk'amben ebnaj tet Comam:

—Mamin, ¢tzet yifi Xin machi mayu jinilojari ischejab naj
matzwalil yiri naj tzeh ti'? Xi ebnaj.

20 Istak'wi Comam tet ebnaj:

—Yuto hex ti' ayto mach chiapni heyanico heyanma yiri
Comam Dios. Yiri caw isyelal chiwalan teyet ta chicawxi
hec'ul yiri Comam Dios waxatica txantie yeco heyanma yiri
Comam haca'fie hununich'an yiriatil te' mostaza, chu heyalni
tet hunu witz haca' ti": “Heq'uilo haba bey ti', asi' hunuxa
bayah,” ta quexchi, chisyije hune' witz tu' tzet cheyala.* Sunil
chu hewatx'eni ta ayco heyanma yiti Comam Dios.

* 17:12 Yet chitzotel Comam Jesus yiri naj Elias bey ti', ha' naj Juan anicari ha'iswi'
anma chal Comam * 17:20 1Co 13:2

21 Yuto huntek'an ischejab naj matzwalil ti', machi el yiri
anma ta mach chextxahli yeb heyak'len wahil hetxahli tet
Comam Dios, Xi Comam Jesus.

Yal Comam Jestus yiri iscayelal yiri tzet chu yak'lax camoj
(Mr 9:30-32; Lc 9:43-45)
22Hayet yec' Comam Jesus yeb ebnaj iscuywom yul ismajul
Galilea, yalni Comam tet ebnaj:
—Hanin Ak'bilintijan texol yu Comam Dios chindlaxicojan
yul isk'ab anma.
23 Chinak'lax camojan, yaja' yiti yox tz'ayic xin cat witz-
itzbicarian hunelxa, Xi Comam. Hayet yaben ebnaj hune' tu'
caw occano bisc'ulal yiri yanma ebna;j.

Ch'en tohlabal chiak'lax yiri yatut Comam Dios

24 Hayet yapni Comam Jesus yeb ebnaj iscuywom bey
coriob Capernaum, yapni ebnaj chiinilo ch'en tohlabal yiri
yatut Comam Dios isc'atari naj Pedro. Isk'amben ebnaj tet
naj:

—¢Chimyak' naj chachcuyni istohlabal yiri yatut Comam
Dios? Xi ebnaj.

25Istak'wi naj Pedro:

—Ho' chitohlawi ya', Xi naj. Hayet yocto naj Pedro tu' yul ria
ha' Comam babel k'amben tet naj:

—Simon, ¢tzet chu hatxumni yiri hune' ti'? Mac tet chisk'an
ebnaj yahaw coriob ch'en tohlabal, ¢ham tet yet coriob ebnaj,
mato tet anma nan coriobal? Xi Comam.

26 Istak'wi naj Pedro:

—Ha' anma nan coriobal, ha' ch'ak'ni ch'en, %i naj. Yalni
Comam:

—Ta hac tu', ha' mac yuninaltic'a coriob yehi mach yilalo
chak' ch'en.

27Yaja' yurie mach ch'oc ishowal ebnaj jiri, asi' isti' ha'lago
cat hawanayto ch'en ik'omati cay xol ha'. Ha' xin yul isti'
no' babel cay chiahti hawu ayicto hune' ch'en melyu c'uxan
isk'oji istohlan hawet yeb wetan. Chawiti ch'en cat hato
hawak'nocano ch'en tet ebnaj chichahni ch'en tohlabal tu', i
Comam tet naj Pedro.

18

Yal Comam Jests yiri mac ec'bal yelapno yehi
(Mr 9:33-37; Lc 9:46-48)
1Yiri hune' tiempohal tu', isk'ambe ebnaj iscuywom Co-
mam Jesus tet haca'ti':
—¢Mac ec'bal yelapno xol anma ayxaco yul isk'ab Comam
Dios? i ebnaj.

2Yawtenti Comam hune' nich'an unin yanico Comam xol-
bal ebnaj.

3Yalni Comam:

—Yiri caw yeli chiwalan teyet, ta mach chehel hebeybal, yeb
ta mach cheyiyo heba haca' nich'an unin ti', mach chu heyoc
yul isk'ab Comam Dios.

4 Yuxin mac chiyiyo isba haca' nich'an unin ti', ha' ec'bal
yelapno xol mac ayxaco yul isk'ab Comam Dios.

5 Yuxin ha' mac chichahni hunu nich'an unin yuto wetan
yehi, haninan chinischahan, i Comam Jesus.

Caw ay ismay ta chijak' ayc'ayo hunu mac yiri istx'ojal
(Mr 9:42-48; Lc 17:1-2)

6Yalnipaxo Comam Jesus:

—Ha' mac chiak'ni lectaho hunu mac uninto yanico isba
yul ink'aban, c'ul isc'allaxico hunu niman isch'enal ch'en
molino™ yet trigo yiri isnuk!, cat isk'ojlaxayto xol ha' mar, sata
ta chioc yak'a' ayc'ayo hunu maca.

7 Caw bisc'ulal yet anma ay yul sat yibarik'inal ti' yuto
hantarie tzet bay wal yayc'ayi. Wal tu' caw yeli, yul sat
yibarik'inal ti' aytietic'a yiri bay chayc'ay anma, yaja' xin
c'anch'an mac chiak'ni ayc'ayo hunu maca.

8 Yuxin tato hek'ab maca heyoj chexak'ni ayc'ayo yiri
istx'ojal, c'ulmi hetzoc'niltoj cat hek'ojnito nahat. Waxarica
matxa tz'ajano henimanil yet chechahni hek'inal mach is-
taribal ec'balto c'ul sata ta tz'ajan henimanil yet chexalaxto
xol k'a k'a' mach istaribal.

9 Ta isbak' hesat chexak'ni ayc'ayo xin, c'ulmi heyiniltij
cat hek'ojnito nahat, wal xin waxarica hunxarie isbak' hesat
ayicto yet chechahni hek'inal mach istaribal sak'almi heyet
sata ta chexalaxto xol k'a k'a' yeb iscabil isbak' hesat, Xi
Comam.

Yechelyiri no' me' c'aynatoj
(Lc15:3-7)

10Yalnipaxo Comam Jesus:

—Nanrie heyu, tajca chehinc'ulrie hunu mac uninto yanico
isbha yul ink'aban, chiwalan teyet, ebnaj angel chitarien ebnaj
ti' ayco ebnaj yiri sat Inmaman yul satcari,

11 yuto Hanin Ak'bilintijan texol yu Comam Dios, hulnaji-
nan insaya'an mac c'aynatoj.

12K'inalo ta ay hunu naj ay cien isme' cat xin isc'ayto hunu
no', ¢mataxca Xin mach chacano naj no' noventa y nueve, cat
isto naj issayno no' c'aynato tu'?

* 18:6 Isch'enal ch'en molino yet trigo yet payat tu', cheh no' chiinic'o ch'en yuto
caw al ch'en



SAN MATEO 18:13 55 SAN MATEO 18:25

13Yaja'ta chiilcha no' yu naj xin, yiri caw yeli chiwalan teyet
tato ec'balto chitzala naj yiti no' c'aynatic'ato tu' sata yiri no'
noventa y nueve mach c'aynahotoj.

14 Hac tu' Comam ay yul satcari, mach chisje isc'ul tato ay
hunu mac uninto yul ink'aban chic'aytoj, Xi Comam.

Yiri tzet chu jak'ni nimanc'ulal jiri hununori
(Lc17:3)

Yalnipaxo Comam Jesus:

15 _Ta ay hunu hawuxta chiwatx'en hunu istx'ojal tawiri,
astzotelari tet naj hachuquil, cat xin hacachninaj. Ta chabeto
naj tzet chawala, yocxa ak'anc'ulal texol chal tu'.

16 Yaja' ta mach chabeto naj tzet chawala, awteti hunuyj
maca cawario mac chito tawintaj, haxinwal chiwatx'icanayo
tzet cheyal tu' yiri sat cawari maca oxwatri testigo.

17 Yaja' ta mach chabeto naj yiri haca' tu', hal tet ebnaj
juxtaj. Taca mach chabeto naj tzet chal ebnaj juxta tu'
xin, haca' hunu mac mach ohtarieho Comam Dios, hac tu'
chucano naj yul hesat, maca haca' hunu ebnaj chiinilo ch'en

tohlabal.
18 Yiri caw yeli chiwalan teyet, sunil tzet chec'alba yul

sat yibarik'inal ti' chic'albalaxpaxo yul satcati, yebpaxo tzet
chepubhilo yul sat yibarik'inal ti', chipuhlaxpaxo yul satcari.

19 Chiwalpaxojan teyet: Tato ay cawariojex hun chu
hek'anni hunu tzet ye tu' yiri hetxah tet Comam Dios yul sat
yibarik'inal ti' chiak'lax teyet yu Inmaman ay yul satcari.

20 Yuxin ha' bay chiscutxba isha cawari maca oxwari mac
yu yinayo isba wetan, ayinicojan xolbal, Xi Comam.

21T.ahwi tu', ishitzico naj Pedro isc'atari Comam, isk'amben
naj:

—Mamin, ta ay hunu wuxXtajan chiyaco ismul wetan,
¢hayelmi chiwak' nimanc'ulalan yifi, tom hujel mato hantaj?
Xinaj.

22 Istak'wi Comam:

—Mach chiwalan tawet tato hujelrie, walxinto hujel el
chielto setenta chawak' nimanc'ulal yiri hawuxtaj, Xi Comam.

Yechelyiri hune' naj machi ak'ni nimanc'ulal
23Yalnipaxo Comam Jesus:
—Chiwalpaxojan teyet yiri anma ayxaco yul isk'ab Comam
Dios, lahan haca' hune' naj rey ilni hanta isc'as ebnaj is-

munlawom. o o ) ) o
24Hayet larian yichico naj yilni hanta isc'as ebnaj tu', yilaxti

hune' naj caw ismilalxa isc'as tet naj.

25Yaja' hune' naj tu', mach chik'oji naj istohlan sunil isc'as
tu'. Yuxin ischej naj rey tu' txorilaxoto naj yeb yixal, yeb
yuninal, yeb sunil tzet aya.

26 Wal naj ay isc'as tu' xin ay jahno naj sata naj rey, yoc naj
yalno tet naj haca' ti": “Mamin, caw niman chawute hac'ul
wirian hayeboxa tz'ayic, chink'uyayojan ch'en cat wak'nihan
sunil inc'astu'an tawet,” Xi naj.

27Wal naj rey tu', caw tz'aycari isc'ul naj yiri naj, yak'ni tario
naj isc'as naj tu' sunil, isbejtzolax na;j.

28 Haxa yet yelti naj sata naj rey tu', yilnayo naj hune' naj
yet munlawomal, ay xin hanic' isc'as naj tet naj. Yoc yachno
naj yiri isnuk' naj, etzaxarie xin majayto ishak'o naj yu naj,
yalni naj tet naj: “Tinari xin chawacanayo hac'as wetan,” xi
naj.

29 Wal naj ay isc'as tu' ay jahno naj yiri sat naj, yalni naj tet
naj: “Mamin, niman chawute hac'ul, hawechman hayeboxa
tz'ayic, chink'uyayojan ch'en cat wak'ni inc'astu'an tawet,” Xi
naj.
30 Yaja' naj bay ay isc'as naj tu', mach yabeto naj tzet yal
naj, walxinto yito naj naj tet naj alcal, yalaxicto naj yul preso
masanto yak'cano naj sunil isc'as tu'.

31 C'uxan xin ay huntek'an ebnaj yet munlawomal naj ilni
hune' tu', caw xin tac isc'ul ebnaj, yuxin to ebnaj yala' tet naj
rey yiri tzet yu tu'.

32 Hayet yaben naj rey hune' tu', yanito naj yawtemal
naj. Yalni naj tet naj: “Hach ti' caw mach hawalil, wak'
nimanc'ulalan yiri hac'as yuto hak'an nimanc'ulal wetan.

33 Estam xin matz'ay hac'ul yiti hawet munlawomal tu'
haca' mayu istz'ay inc'ulan tawiri,” Xi naj.

34 Caw xin tit ishowal naj rey tu' yini naj, ischejni naj
yalaxocto naj tx'oj tu' yul preso masanto istohlacano naj sunil
isc'as tu', Xi Comam.

35 Yalnipaxo Comam haca' ti":

—Hac tu' chute Inmaman ay yul satcari teyiri tato mach
cheyak' nimanc'ulal yiti sunil heyanma yini heyuxta chaco
ismul teyet, Xi Comam.

19

Cuybanile yiri mac chispoh isba yeb yixal
(Mr10:1-12; Lc 16:18)

1 Lahwi yalnicano Comam Jesus huntek'an cuybanile tu'
xin, yel Comam yul ismajul Galilea, isto Comam yul ismajul
tx'otx' Judea isk'axepic'to ha' Jordan.

2Caw xin hantarie anma oc tzujno yinta Comam, hac tu' xin
yu yak'ni cawxo Comam anma ya'ay.

3 Ay xin huntek'an ebnaj fariseo apni isc'atari Comam,
yoc ebnaj yilweno Comam yufie yayc'ay yiti hunu ismul,
isk'amben ebnaj tet Comam:

—Mamin, ¢chimyu ispohni isba hunu naj yeb yixal waxatrica
yu hunu comon tzet ye tu'? Xi ebnaj.

4Istak'wi Comam tet ebnaj:

—¢Tom maxto cheyil yul Yum Comam Dios bay chala tato
hayet iswatx'encano Comam Dios anma, iswatx'e Comam
Dios naj winaj, iswatx'enpaxo Comam ix ix?

5 Yalni Comam Dios haca' ti': “Yuxin chacano naj winaj
ismam yeb ismi' cat ishunbancano isha naj yeb yixal, hac tu'
xin hunxarie anmabhil chielcanico iscawariil, Xicano Comam.

6Yuxin matxa cawario anmabhil yehi, to hunxatrie chielcani-
coj. Yuxin ha' mac chishunba Comam Dios machi hunu mac
chu ispohni,” %i Comam Jesus.

7Isk'ambenpaxo ebnaj fariseo tu' tet Comam:

—¢Tzet yili Xin yalcano naj Moisés tato chu yak'lax te' hum
yet pohlebahil tet ix ixale cat yalaxcano ix yu yichamil? xi
ebnaj.

8Yalni Comam tet ebnaj:

—Yu hetx'ojal yuxin yal naj Moisés hune' tu' ta chu hep-
ohlencano heba yeb heyixal. Wal yet yichebanil yul sat
yibarik'inal ti', mach haco tu' ye yu Comam Dios.

9Yuxin chiwalan teyet, ha' mac chibejnicano yixal, yaja' ta
mach taj yuissayni ix hunuxa winaj, cat ismohyipaxo naj yeb
hunuxa ix, yiri haca' tu' chaco naj ismul yul sat Comam Dios,
%i Comam.

10Yalni ebnaj iscaywom Comam haca' ti":

—Tato matxa chu copohni coba yeb jixal, c'ulmi mach
chijik' jixal chal tu', Xi ebnaj.

111stak'wi Comam tet ebnaj:

—Yaja' mach sunilo mac chiijcha yu yiri hune' cheyal ti', wal
xin haric'arie mac yettic'a yehi.

12 Ay ebnaj maxtic'a tz'ajano isnimanil yettic'a chipitzc'ahi,
yuxin mach chu yik'ni ebnaj yixal. Aypaxo ebnaj yet anmahil
chiuteni, yuxin mach chu yik'nipaxo ebnaj yixal. Aypaxo
ebnaj xin yu ismunla yifi ismunil Comam Dios yuxin machi
yixal. Yuxin ha' mac chitecha yu, machojab chik' yixal, xi
Comam.

Isk'an Comam Jesus isc'ulal Comam Dios yibari nixte unin
(Mr10:13-16; Lc 18:15-17)

13 Lahwi tu' xin, yilaxti haywari niXte unin isc'atari Comam
Jesus yu yanayo Comam isk'ab yibari, yebpaxo yu istxahli
Comam yiti. Wal ebnaj iscuywom Comam xin, oc ebnaj
iscacha' anma ik'tie ni%te unin tu'.

14Yuxin yal Comam tet ebnaj:

—Mach checach istit niXte unin ti' inc'atarian, yuto ha' mac
chaco yanma yiri Comam Dios haca' yeco yanma nixte unin ti'

yiri ismam ismi', ha' chu yoc yul isk'ab Comam ay yul satcari,
Xi Comam.

15 Yanayo Comam Jesus isk'ab yibari iswi' niXte unin tu!,
lahwi tu' Xin isto Comam.

Hune'naj tzeh caw k'alom tzotel tet Comam Jesus
(Mr10:17-31; Lc 18:18-30)

16 Ay hune' naj tzeh apni isc'atari Comam Jesus, isk'amben
naj tet Comam:

—Mam cuywawom, ¢tzet hunu c'ul inwatx'enan yurie in-
chahnihan k'inale mach istaribal? Xi naj.

17Yalni Comam Jesus tet naj:

—¢Tzet yiri xin chak'ambe wetan yin tzet ye tu' c'ul? Wal
xin hune'rie mac c'ul. Yaj ta chawoche hachab hak'inal mach
istaribal, yije chejbanile ak'bilcano yu naj Moisés, Xi Comam.

18Isk'amben naj haca' ti':

—¢Baytet Xin huntek'an chejbanile chawal ti'? Xi naj. Yalni
Comam:

—Mach chachpotx'wahi, mach chachixli yebpaxo mach
chachelk'awi, yeb mach chahobcari lek'ti'al yiri hawet an-

mahil.
19Yije tzet chal hamam, hami', yebpaxo xin xahan chawil

hawet anmahil haca' haya'ilrien haba, Xi Comam tet naj.
20stak'wi naj tet Comam:

—Sunil huntek'an chawal ti' yijebiltic'a wuhan yichitaxtic'a
inch'ibcarian. ¢Tzet hunuxa wal inyijenan? Xi naj.

21Yalni Comam tet naj:

—Yaja' ta chawoche chachoccano c'ulal, as txorito sunil tzet
ayach, cat hapohnicari istohol yiri anma meba', haxinwal
ay hak'alomal yul satcari. Lahwi tu' cat hawoccano tzujno
wintajan, Xi Comam.

22 Hayet yaben naj tzeh tu' yalni Comam haca' tu', ispaxto
naj yiri bisc'ulal yuto caw k'alomcano naj sic'lebil.

23Yalni Comam Jesus tet ebnaj iscuywom:

—Yiri caw yeli chiwalan teyet, caw ya'ta yoc anma k'alom
yul isk'ab Comam Dios.

24 Chiwalpaxojan teyet, haca' hunu no' camello tinari, stom
subutaj yec'to no' yul isholanil hunu ch'en acuka? Hac tu'
ye anma k'alom, caw ya'ta yoc yul isk'ab Comam Dios,* %i

Comam. .
25 Hayet yaben ebnaj iscuywom Comam hune' tu' caw

c'ayilo isc'ul ebnaj, yalni ebnaj tet hunun: “Ta hac tu', ¢mac-
taxca chicolchahi?” Xi ebnaj.
26 Yoc t'arino Comam yiti ebnaj, yalni Comam:

19:24 Ay te' hum chalni ta isholanil acuxa chitzotel yiri niXte pulta caw lot'an
sat yeb caw txanrie yecari istel ayco yiri isc'ubal coriob Jerusalén.

—Hune' ti' mach chik'oji anma iswatx'eni, wal Comam Dios
sunil tzet chu iswatx'en Comam, Xi Comam Jesus.

27Yalni naj Pedro tet Comam:

—Mamin, harioriti'ati bejbilcano sunil tzet ayoriari yu joc
tzujnojari tawintaj, ¢yuxin tzet chicochahari ispajoj? Xi naj.

28Yalni Comam:

—Yiri caw yeli chiwalan teyet, yet chiapni istiempo-
hal yet chiac'bilo sunil tzet ye tu', Hanin Ak'bilintijan
texol yu Comam Dios chinoc tz'orinojan yul incapilan caw
c'ulch'ancanoj. Haxa hex chexec' tzujtzun wintati'an, chexoc
tz'orino yul hunun hecapil, cat heyoc heyilni yiri tzet chielico
cablahorieb majan ebnaj Israel.

29Yuxin mac chisbejcano yatut wuhan maca yuxtaj, yanab,
maca ismam, maca ismi', maca yuninal, maca istx'otx’;
huntek'an mac tu' caw ec'balto tx'i'al ispaj selel chiak'lax tet,
yeb chischah isk'inal mach istatribal.

30 Ha' mac caw ay yelapno ye tinari, yet chiapni hune'
tiempohal tu', caw matxa yelapno chielicoj. Haxa mac machi
yelapno ye tinari chijute jilni, yet chiapni hune' tiempohal tu'
caw aycano yelapno chielcanicoj, Xxi Comam.

20

Yechelyiri huntek'an ebnaj munlawom

1Yalnipaxo Comam Jesus tet ebnaj iscuywom:

—Anma chioc yul isk'ab Comam Dios lahan haca' hunu
naj yahaw munil to yiti caw sahab sac'ayal issaya' isc'amte'
chimunla xol te' uva.

2Hayet yilcha huntek'an ebnaj yu naj, yalni naj tato hune'
denario chak' naj yin tz'ayic tet hunun ebnaj, lahwi tu' isto
ebnaj munlaho xol yuva naj.

3Yirimi ch'en balorieb yiri yet yalari chuman isto naj yul
txoribal, yilni naj huntek'anxa ebnaj mach ismunil.

4Yalni naj tet ebnaj: “Ay munil inc'atarian, chexintohlahan
haca'tic'a caw yehi,” Xi naj. Istopaxo ebnaj munil xol yuva
naj.

5 Naj yahaw munil tu' elpaxto naj yiri chumanil, yeb yiri
ch'en oxeb, hactic'apax tu' yute yalni naj tet huntek'anxa
ebnaj ilcha yu.

6 Yirixa ch'en howeb xin, istopaxo naj txoribal hunelxa,
yilni naj huntek'an ebnaj chiec' bey tu' mach ismunil.
Isk'amben naj tet ebnaj: “¢Tzet yiri xin torie chiec' tz'ayic
teyibati bey ti'?” Xi naj.

7Istak'wi ebnaj: “Mamin, to machi mac chiak'ni yet comu-
nilari,” Xi ebnaj. Yalni naj tet ebnaj: “Ta chisje hec'ul asi'we

munil wintajan, chexintohlahan haca' caw yehi,” %i naj. Isto
ebnaj munil yinta naj.

8 Haxa yiri k'ejbiyal xin, yalni naj yahaw munil tu' tet naj
chiilni ismunil haca' ti": “Awte sunil ebnaj munlawom cat
hatohlan ebnaj. Ebnaj maoc munil yiti islahobal, ha' ebnaj
chatohla babel. Wal ebnaj caw sahab maichico ismunla xin,
islahobal chatohla ebnaj,” Xi naj yahaw munil tu'.

9 Lahwi tu' xin yawtelax ebnaj oc munil yiri ch'en howeb,
ha' ebnaj babel tohlalaxi, hune' denario ak'lax tet hunun
ebnaj.

10 Haxa yet yawtelax ebnaj ichico munil yiri caw sahab
sac'ayal, ham yalni ebnaj tato ec'bal istohol ebnaj chiak'laxi,
yaja' machoj, hune'rie denario ak'laxpaxo tet hunun ebnaj.

11 Hayet ischahni ebnaj istohol tu' yichico ebnaj isbhuchwa
yiri naj yahaw munil tu',

12 yalni ebnaj: “Ebnaj mahul yet islahobalxa ti' hunxarie
horamamunla ebnaj, ¢ tzet yiti xin lahan cotoholari maxawak'
yeb ebnaj? Hariofiti'ari ec'bal macorimunlahari, yeb xin caw
majak' janmahari xol k'a',” %i ebnaj.

13Istak'winaj yahaw munil tu' tet hune' naj haca'ti': “Hach
wet anmahil, mach chinetlihan tawiti yuto majala tato hune'
denario chintohlahan hatz'ayic.

14Wal xin mawak'an hatohol, paxatitoj. Ta chiwochehan ta
lahan chik' ebnaj larioxa maoc munil yebex, mach hawoc yiri
hune' tu'.

15 Haninti'an chu wak'nihan inmelyuhan tet mac bay chi-
wochehan, ¢mato chichiwa hac'ul yu c'ul inc'ulan?” Xi naj
yahaw munil tu'.

16 Yuxin ha' mac babel tinari, ha' chicancano yiri islahobal,
wal mac islahobal ye tinari, ha' chioc yiri babel. Hantarie mac
awtebil yu Comam Dios, yaja' haywatirie mac sic'bililoj, xi
Comam.

Yal Comam Jestis iscamical yiri yoxel
(Mr 10:32-34; Lc 18:31-34)
17 Yet ayxaco Comam Jesus yeb anma vyiri isbel bey
Jerusalén, yawtenilo Comam ebnaj cablahoriwari iscuywom,
yalni Comam tet ebnaj:

18 _Tinari xin larian coto bey Jerusalén, yaja' Hanin
Ak'bilintijan texol yu Comam Dios, chindlaxicojan yul isk'ab
ebnaj yahawil yiri ebnaj sacerdote yeb ebnaj cuywawom yiri
isley naj Moisés cat isk'anni ebnaj camical wibarian.

19 Chilahwi tu' cat quinyanicojan ebnaj yul isk'ab
ebnaj mach Israeloj, cat isbuchwa ebnaj witian, cat
quinismak'nihan ebnaj. Chilahwi tu' cat quinyanicatian

ebnaj yiri te' culus, yaja' yiri yox tz'ayic cat witzitzbicatian
hunelxa, Xi Comam.

Yiri tzet isk'an ismi' naj Jacobo yeb naj Juan
(Mr 10:35-45)

20 Yet hune' tiempohal tu' apni ismi' ebnaj isc'ahol icham
Zebedeo ilwal yiri Comam Jesus. Tzujan xin ebnaj cawari tu'
yinta ismi', yay jahno ixnam sata Comam yuto ay hune' tzet
choche ixnam isk'ana'.

211sk'amben Comam tet ixnam:

—Miyay, ¢tzet chawoche hak'ana' wetan? Xi Comam. Is-
tak'wi ixnam:

—Mamin, yet chachoc Yahawoj chink'anan tawet tato
cawari wuninti'an chioc tac'atari. Hunu naj chioc tz'ofino
yiri hawatx'k'ab, hunuxa naj chioc tz'ofino yiri hameck'ab, xi
ixnam.

22Tstak'wi Comam:

—Hex ti' mach heyohtajo tzet chek'ana. ¢Chimyu heyuc'ni
hune' vaso ha ha' caw c'ah® haca' hune' chiwuc'an? i
Comam. Istak'wi ebnaj:

—Ho!', chu juc'nihari, Xi ebnaj.

23Yalni Comam tet ebnaj xin:

—Yeltoni chu heyuc'ni hune' vaso ha ha' caw c'ah chi-
walti'an, yaja' wal haninti'an mach wetojan walnihan mac
chiay tz'orino yiri inwatx'k'aban yeb yiri inmeck'aban, to
harie Inmaman ohtarie mac tet chak'a, Xi Comam.

24 Hayet yaben ebnaj lahoriwarixa iscuywom Comam, caw
tit ishowal ebnaj yiri ebnaj cawatri tu'.

25 Yet yilni Comam hune' tu', yawtenico Comam ebnaj
isc'atari, yalni Comam:

—Hex ti' caw heyohtaj tato ebnaj ayco yahawo coriob, ay
yip ebnaj yibari coriob tu'. Haxa ebnaj nime winaj yul coriob
yahawxa chute isba ebnaj yifi anma.

26 Wal texol xin mach c'ulyj tato hac tu' cheyute, wal xin ta
ay hunu mac ec'bal yelapno ye chabe, ahojab chioc chejaboj.

27 Haxa mac choche ec'bal yelapno chuco texol xin,
yak'abico isba chejaboj.

28 Hac tu' wehan Hanin Ak'bilintijan texol yu Comam Dios,
mach hulnajojinan yu inchejnihan anma, walxinto haca'
chejab wecojan xol anma, cat wak'ni camo inbahan hac tu'
xin chu intohlanan ismul tx'i'al anma, %i Comam.

Yak' hajlo Comam Jesus isbak'sat cawari ebnaj mach chu
yilni
(Mr 10:46-52; Lc 18:35-43)

* 20:22 Hune' vaso c'ahla ha' chitzotel yiri isya'tajil chihul yibati Comam



SAN MATEO 20:29 62 SAN MATEO 21:7

29 Hayet yel Comam Jesus yeb ebnaj iscuywom yul coriob
Jericd, caw hantarie anma oc tzujno yinta Comam.

30 Ay xin cawati ebnaj mach chu yilni, tz'orianayo isti' beh.
Hayet yaben ebnaj tato ha' Comam Jesus larian yec'toj, yahwi
ebnaj tet Comam yiri caw ip haca' ti":

—Mamin, yuninal isc'ahol naj rey David, caw tz'ayojab
hac'ul jiriari, Xi ebnaj.

31Yaja' xin oc anma iscacha' ebnaj yurie isbejni ebnaj yel
yaw, yaj caw islahico ebnaj yahwi, yalnipaxo ebnaj:

—Mamin, isc'ahol jichmam David, caw tz'ayojab hac'ul
jiriari, Xi ebnaj.

32 Yet yaben Comam Jesus hune' tu' yoc lirinoj, yawtenti
Comam ebnaj isc'atari, isk'amben Comam tet ebnaj:

—¢Tzet cheyoche chinwatx'ehan? %i Comam.

33Istak'wi ebnaj:

—Mamin, chijochehari chawak' hajlo cosatari, %i ebnaj.

34Tstz'aycari isc'ul Comam yiti ebnaj; yanico Comam isk'ab
yiri isbak'sat ebnaj, yiririena tu' xin ishajlo issat ebnaj, yoc
tzujno ebnaj yinta Comam.

21

Yet yocto Comam Jesus yul coriob Jerusalén
(Mr11:1-11; Lc 19:28-40; Jn 12:12-19)

1 Hayet ayto yapni Comam Jesus yeb ebnaj iscuywom bey
Jerusalén yapni Comam bey Betfagé, iscawilal worian Olivo.
Ischejnito Comam cawari ebnaj iscuywom,

Zyalni Comam tet ebnaj:

—Asi'we bey aldea cosatac'to ti', yet chexapno bey tu'
cheyila' hune' no' mi'e burro xecan, ayco yunin no' isc'atari;
chepuholo no' cat heyinoti no' wetan.

3Yaja' ta ay tzet chihallax teyiri xin, cheyala' haca' ti': “Ay
chiocnico no' yu Comam Jesus, yaja' chorihularijak'a'paxojari
no',” quexchi, Xi Comam.

4Hac tu' yu yijni isba tzet tz'ibriebilcano yu hune' ischejab
Comam Dios yet payat haca'ti':

5 Halwe tet anma ay yul coriob Sién™ haca' ti':

Ilwec'anabi, larian yul hereyal texol, hune' heyahaw ti' caw
c'ul isc'ul, ayahto yibari hune' no' tzeh burro, yunin
hune' no' mi'e burro ijtzom,” %iayoj.

6 Isto ebnaj cawati tu', isyijen ebnaj haca'tic'a yu yalni
Comam.

7Yet yapni ebnaj bey tu' ispuhnilo ebnaj no' mi'e burro tu',
yiniti ebnajno'yebno' yunintet Comam. Islitx'banahto ebnaj

* 21:5 Ha' worian Sion bey Jerusalén, ha' bey tu' iswatx'e naj rey David yatut yeb
iscapil ebnaj Israel yet payat * 21:57ac 9:9

xil isk'ap isk'ario yichiri no' tzeh burro tu', lahwi tu' yahto
Comam yibati no'.

8 Caw hantarie anma oc tzujno yinta Comam, ay mac isle-
bayo xil isk'ap yul beh. Aypaxo mac inilo xaj te te't yanayo
yul beh bay chiec'to Comam tu'.

9 Sunil anma babelico sata Comam yeb tzujanico yintaj,
ichico yawi yiri caw ip, chalni haca' ti':

—iCaw niman yelapno naj ti', ha' naj ti' titna yiri yuninal
jichmam rey David! {Jala'we tzoti' c'ul yiri mac chihul coxol
yu Comam Dios! jjak'a'we yuch'andiosal tet Comam Dios ay
satcari!™ %i anma.

10 Hayet yapni Comam bey Jerusalén, iswejchacari anma
sunil, isk'ambeni:

—:iMac anmahil hune' naj ti'? Xi anma.

11Tstak'wi huntek'anxa ebnaj:

—Ha' naj ti' Jesus, ischejab Comam Dios ay bey Nazaret yul
ismajul Galilea, %i ebnaj.

Yet istzumbenilti Comam Jesus ebnaj chitxoriwi yul yatut
Comam Dios
(Mr 11:15-19; Lc 19:45-48; Jn 2:13-22)

12 Lahwi tu' xin yocto Comam Jesds yul yatut Comam
Dios, istzumbenilti sunil anma chitxotiwi yeb chilok'wi bey
tu'. Iswacchancari Comam ismexa ebnaj helom melyu, is-
pac'chanpaxocari Comam isXila ebnaj txoriom palamuch.

13Yalni Comam tet ebnaj:

—Tz'ibtiebilcano yul Yum Comam Dios haca' ti': “Ha' watu-
tan yet txah yehi,” Xiayoj. Yaja' hex ti' haca' hunu isriach'en
elk'om, hac tu' ye heyu, Xi Comam.

14 Hayet ayicto Comam yul yatut Comam Dios tu' yapni
huntek'an ebnaj mach chu yilni yeb ebnaj tx'oj ye yoj; yak'ni
cawxo Comam ebnaj.

15 Hayet yilni ebnaj yahawil yiri ebnaj sacerdote, yeb ebnaj
cuywawom yiri ley huntek'an c'aybalc'ule iswatx'e Comam
tu' caw tit ishowal ebnaj; yeb yet yaben ebnaj yalni nixte
unin: “Jak'aweco ismay isc'ahol jichmam rey David,” Xi,

16 yalni ebnaj tet Comam:

—¢Chimhawabe tzet chal niXte unin ti'? Xi ebnaj. Istak'wi

Comam: ) )
—Ho' chiwabehan, yaja' ;tom maxto bay cheyil yul Yum

Comam Dios bay chal haca' ti'?:
Ha' niXte unin yeb niXte chi-to-txutxwi ha' chak'an bittieno

habi,* iayoj, %i Comam.

T 21:8 Yayo anma xaj te' ch'ib yul isbeh Comam yuto caw chitzala anma yiri
Comam. Yet payxa tu' hac tu' chute anma yet chocto hunu naj rey yul iscoriob

* 21:95a1118:25-26 © 21:16 Sal 8:2

17 Lahwi tu' yel Comam yul coriob Jerusalén, isto yul coriob
Betania, bey tu' xin cancano Comam hune' ak'bal.

Yet istz'acti'rien Comam Jesus hune' te' higuera machi sat
(Mr 11:12-14, 20-26)
18 Haxa hunxa tz'ayic yiti caw sahab sac'ayalil, ismeltzo
Comam Jesus yul coriob Jerusalén. Yet ayco Comam yiri isbel

tu' isriohchacari. . o .
19 Yilnito Comam hune' te' higuera isti' beh, isto Comam

yich te', yilni Comam ta machi sat te', xajrie te' aycoj. Yalni
Comam yiri te' haca' ti':

—iMatxa bak'inal chachsatni! Xi Comam.

Yiririena tu' xin istajilo te'.

20 Hayet yilni ebnaj iscuywom Comam hune' tu', caw
c'aycati isc'ul ebnaj, isk'amben ebnaj tet Comam:

—¢Tzet mayu istajnalo te' yiri arie? Xi ebnaj.

21Yalni Comam tet ebnaj:

—Yiri caw yeli chiwalan teyet, ta caw cheyaco heyanma yiri
Comam Dios, machi xin chicabcon hec'ul, maXrietaj hune'
mayu yiti te' higuera ti' chisje hewatx'eni. Wal xin tato cheyal
tet hune' witz ti': “Heq'uilo haba bey ti' cat hato hawanoyto
haba xol ha' mar,” ta quexchi, chiyij isba tzet cheyala.

22 Yuxin ta yiri sunil heyanma chextxahli tet Comam Dios
yet chek'anni hunu tzet ye tu', chiak'lax teyet, Xi Comam.

K'ambelax bay chitit yip Comam Jesus
(Mr 11:27-33; L¢ 20:1-8)

23 Lahwi tu' xin, yapni Comam Jesus yul coriob Jerusalén,
yocto Comam yul yatut Comam Dios. Hayet larian iscuywa
Comam xin ishitzico ebnaj yahawil yiri ebnaj sacerdote, yeb
ebnaj ichamta winaj iswi'ehal yiri ebnaj Israel, isk'amben
ebnaj tet Comam:

—¢Mac cachchejni hawatx'en huntek'an hawatx'e yet ewi?
¢Mac ak'ni hawip? xi ebnaj.

24Tstak'wi Comam:

—Haquintu'an ay hune' ink'ambebalan teyet, ta chepajtze
wetan chiwalan mac ak'rie wipan inwatx'enan huntek'an tu'.

25 ;Mac chejniti naj Juan yanocari ha' iswi' anma? ¢Tom
Comam Dios mato ha' anma? xi Comam.

Yichico ebnaj yallen tet hunun haca' ti":

—Tato chijala' ta Comam Dios chejniti naj Juan tu',
chimyala' naj jet: “¢Tzet yiri Xin mach heyayto yul heyanma
yiri tzet yal naj?” %im naj.

26 “Yaja' ta chijalpaxoj ta ha' anma chejrie naj, chorixiw
jalni yuto sunil anma chianayto yul yanma tato naj Juan tu'
ischejab Comam Dios ye naj,” Xi ebnaj.

27Yuxin tak'wi ebnaj tet Comam:

—Mach johtajojari, Xi ebnaj. Yalni Comam tet ebnaj:

—Haquintu'an mach chiwalan mac ak'tie wipan
inwatx'enan huntek'an tu', Xi Comam.

Yechelyiri cawari ebnaj c'ahole

28 Yalnipaxo Comam Jesus tet ebnaj hunelxa:

—¢Tzet cheyute heyalni yiri hune' chiwalti'an? Ay hune'
naj mame ay cawari isc'ahol; yalni naj tet naj babel haca' ti":
“C'ahol, as munlahari xol te' uva,” Xi naj.

291stak'winaj: “jMach chintohan!” Xi naj. Yaja' tzujanxa xin
yoc yiri isnabal naj istohi.

30 Lahwi tu' yalnipaxo naj mame tu' tet naj iscab tato
chitopaxo naj munil; istak'winaj: “C'ultic'a mam chintohan,”
¥i naj. Yaja' xin mach to naj.

31 sMac xin najil yijen tzet yal ismam yiri ebnaj cawari tu'?
Xi Comam. Istak'wi ebnaj:

—Naj babel, %i ebnaj. Yalni Comam:

—Yiri caw yeli chiwalan teyet, ebnaj ik'omilo tohlabal yeb
ebix ix tx'oj ye iswi' ha' chioc babel yul isk'ab Comam Dios
tesataj.

32Yuto hulic'o naj Juan anicari ha' iswi' anma quexiscuyu'
yiri isc'ulal, yaja' mach heyayto yul heyanma yiri tzet yal
naj. Wal ebnaj ik'omilo tohlabal yeb ebix tx'oj ye iswi' yayto
yul yanma yiri tzet yal naj. Wal hex ti' xin, waxarica caw
heyil huntek'an tu' yaja' mach hehel hebeybal, yeb xin mach
heyayto yul heyanma, i Comam Jesus.

Yechelyiri ebnaj munlawom mach c'uloj
(Mr12:1-12; Lc 20:9-19)
33Yalnipaxo Comam Jesus tet ebnaj:

—Abewe hune'xa yechel chiwalti'an: “Ay hune' naj yahaw
munil tz'unni te' uva sat istx'otx', ispenayo naj istz'unub tu'.
Iswatx'en naj bay chiyatz'lax yal te', iswatx'enpaxocari naj
hune' fia nimajal yucatri istel yutie istartielax hune' peyab tu'.
Lahwi tu' Xin, yanito naj istz'unub tu' comonal tet huntek'an
ebnaj. Isto naj yul hune'xa coriob caw nahat.

34 Haxa yet yapni istiempohal yuxlax te' uva tu' xin, yanito
naj huntek'an ischejab ischahno ismajul tet ebnaj munla-
wom tu'.

35 Hayet yapni ebnaj chejab tu' xin, yoc ebnaj istzabnoyo
ebnaj, ismak'ni ebnaj hune' naj, hunxa naj mak'bil ispotx'ni
ebnaj, haxa hunxa naj xin k'ojlaxcatri naj.

36 Haxa yiri iscayel ec'balxa ebnaj chejab yato naj yahaw
munil, yaja' xin hactic'apax tu' utelax ebnaj yu ebnaj munla-
wom tu'.

37 Yirixa istzujanil xin, ha' caw isc'ahol naj yahaw munil
tu' yatoj, istxumni naj haca' ti": ‘Wal tet naj inc'aholti'an
chimisyije ebnaj,’ i naj.

38 Yaja' hayet yilni ebnaj yapni naj c'ahole tu', yalni ebnaj
tet hunun: ‘Ha' tet naj ti' chicancano hune' tx'o tx'otx' ti,
wal tinari copotx'owe camo naj haxinwal jetxa chuco hune'
istx'otx' naj ti';’ Xi ebnaj.

39 Yoc ebnaj istzabnoyo naj, yilaxilto naj yintalto peyab tu'
yu ebnaj, ispotx'ni ebnaj naj,” Xi Comam.

40Tsk'amben Comam tet ebnaj:

—Yet chihul naj yahaw munil tu!, ;tzettaxca chute naj ebnaj
munlawom tu' cheyute heyalni? Xi Comam.

41Tstak'wi ebnaj:

—Matxa chitz'ay isc'ul naj ispotx'ni ebnaj munlawom tx'oj
tu', cat yanito najistz'unub tu' comonal tet huntek'anxa ebnaj
munlawom tz'ajan chu yak'ni ismajul yet chiuxlax sat te' uva
tu', Xi ebnaj.

42Yalni Comam Jesus:

—¢Tom maxto cheyil yul Yum Comam Dios bay chal haca'
ti'?:

Ha'hune'ch'en ch'en mach isje ebnaj watx'emcatiria yak'aco
yiri ismunil, ha' ch'en caw ec'balto c'ul yoc xe'o r1ia.
Ha' Comam watx'erie hune' tu', caw xin chic'ay coc'ul
jilni,* %iayoj.

43 Yuxin chiwalan teyet ta nanxa coriobal chioc yul isk'ab

Comam Dios heseleloj, yuto yijem anma tu' yak'ni ismajul yiri

tzet chiswatx'e tet Comam. ) )
44 Wal hune' ch'en ch'en tu', ta ay mac chiayc'ay yibari ch'en

hayebtam isk'ahilal chioqui. Yaja' ta ha' ch'en chiayc'ay
yibari, chiquechmoto yalari ch'en, Xi Comam.

45 Hayet yaben ebnaj iswi'ehal ebnaj sacerdote, yeb ebnaj
fariseo yalni Comam haca' tu', istxumni ebnaj tato yiri ebnaj
yal Comam huntek'an yechel tu'.

46 Yuxin yoche ebnaj istzabayo Comam, yaja' xiw ebnaj tet
anma yuto sunil anma chalni tato ischejab Comam Dios ye
Comam Jesus.

22

Yechelyiri hune' k'iri yet mohyilal
(Lc14:15-24)
1Yichipaxico Comam Jesus yalni tet ebnaj, yanico Comam
huntek'an yechel yiri cuybanile tu', yalni Comam haca' ti':

* 21:42 sal 118:22-23

2 _Ha' anma awtebil yoc yul isk'ab Comam Dios, lahan
haca' yak'le anma yiri hune' K'ifi yec'tze hune' naj rey yet
ismohyi isc'ahol.

3 Hayet c'ulxa ye sunil, yanito naj ischejab yik'ati ebnaj
awtebil yiri hune' mohyilal tu'. Yaja' machi hunu ebnaj isjetij.

4 Lahwi tu' yanipaxto naj huntek'anxa ischejab, yalni
naj tet ebnaj haca' ti': “Halwe tet anma awtebil tu' tato
watx'ebilxa itah. Manchejan potx'laxo hayc'ori inwacaxan,
yeb hunmajanxa no nok' caw bak'ich, watx'ebilxa sunil.
‘Asi'we yiri K'iri tu',” quexchi,” i naj rey.

> Yaja' ebnaj awtebil tu', maxtic'a cam isc'ul ebnaj istita.
Hune' naj to ilno ismunil, hunxa naj xin to ilno istxori.

6 Haxa huntek'anxa ebnaj xin, oc ebnaj howal yiri ebnaj
chejab tu', ispotx'lax ebnaj yu ebnaj.

7 Hayet yaben naj rey hune' tu' caw tit ishowal naj.
Ischejni naj issoldado ispotx'no ebnaj potx'wawom tu',
isriuslaxpaxilo iscoriob ebnaj.

8 Lahwi tu' yalnipaxo naj rey tu' tet huntek'anxa ebnaj
ischejab: “Sunil tzet chiocnico yiri hune' K'ini ti' watx'ebilxa
sunil, yaja' ebnaj awtebil wuhan mach chisjeti ebnaj, yuxin
mach istzano ebnaj yul yiri hune' k'iri ti'.

9 Wal tinari asi'we yulaj calle cat hechejniti sunil mac chi-
ilcha heyu yiri hune' K'iri ti',” %i naj.

10 Yet yaben ebnaj chejab hune' tu', isto ebnaj yulaj calle,
yiniti ebnaj sunil anma chiec' bey tu'. Ay anma c'ul isheybal,
ay anma tx'oj isbeybal. Caw xin nohilo te' fia yu anma yiri
hune' k'izi tu'.

11 Hayet yocto naj rey yilno anma cutxanxaco tu', yilni naj
hune' naj mach ayoco xil isk'ap yet mohyilal.

12Yalni naj rey tet naj: “¢Tzet mayu hawocti bey ti', machi
xin xil hak'ap yet mohyilal aycoj?” %i naj. Yaja' xin maxtic'a
tak'winaj.

13Yalni naj rey tu' tet ebnaj ischejab: “C'albawe yoj hune'
naj ti' yeb isk'ab naj cat heyanilto naj xol k'ejholo, ha' bey tu'
xin chiok'o naj yir, cat isrietx'laho yeh naj,” Xi naj.

14 Wal xin chiwalan teyet, caw tx'i'al mac awtebil yu Co-
mam Dios yaja' haywaritie mac chissiq'uilo Comam, %i Co-
mam Jesus.

Ch'en tohlabal chiak'lax tet naj yahaw Roma
(Mr 12:13-17; Lc 20:20-26)
15 Lahwi tu' ishec'nilo isba ebnaj fariseo, islahti'tien isha
ebnaj yiri tzet chu yak'ni ayc'ayo ebnaj Comam yiri hunu
tzoti', cat yoc ebnaj ak'oc'ule yiti Comam yalni.



SAN MATEO 22:16 68 SAN MATEO 22:28

16 Yuxin yato ebnaj haywari ebnaj ayco yiri ispartido, yeb
haywari ebnaj ayco yiri ispartido naj Herodes isc'atari Co-
mam, yurie yilwen ebnaj Comam. Yalni ebnaj tet Comam:

—Mam cuywawom, caw johtajari tato hach ti' isyelalrietic'a
chawala, chacuynipaxo anma iswatx'en haca' choche isc'ul
Comam Dios. Machi xin comono chawabeto yiri tzet chal
anma, yuto lahan yelapno anma yul hasat.

17Yuxin, ¢ tzet chawute hawalni yiri hune'ti': Ch'en tohlabal
chiel jiri yu naj jahaw ay Roma, c'ulmi jak'ni ch'en mato
machoj? Xi ebnaj.

18 Yaja' wal Comam Jesus pet istxumnalo Comam tzet nabil
yu ebnaj. Yuxin yal Comam:

—Hex cheyal heba c'ulal ti', stzet yiri Xin chesay yiri tzet chu
wayc'ayan yul hek'ab?

19 Yewe hunu ch'en melyu cheyak' yiri hetohlabal tu'
wila'an nari, Xi Comam.

Yak'ni ebnaj hune' ch'en denario tet Comam.

20Tsk'amben Comam tet ebnaj:

—¢Mac najil ayco yechel sat yeb isbi yiri ch'en? Xi Comam.

211stak'wi ebnaj:

—Yechel sat naj jahaw ay bey Roma, yeb xin isbi naj ayco
yiri ch'en, %i ebnaj. Yalni Comam xin:

—Ak'we tet naj yahaw Roma, baytet yet naj yehi, cat
heyak'ni tet Comam Dios baytet yet Comam yehi, %i Comam.

22Yet yaben ebnaj yalni Comam hune' tu', caw c'ayilo isc'ul
ebnaj, ishejnicano ebnaj Comam.

Isk'ambe ebnaj saduceo yiri yet chiitzitzbicari camom
(Mr 12:18-27; Lc 20:27-40)

23Yiritic'a hune' tz'ayic tu', ay huntek'an ebnaj saduceo bey
ilno Comam Jesus. Ebnaj saduceo tu' mach chayto ebnaj yul
yanma tato itzitzbicari anma camnaxa, yuxin isk'ambe ebnaj
tet Comam:

24 _Mam cuywawom, halbilcano yiri isley naj Moisés haca'
ti": “Ta chicam yichamil hunu ix ix, machi xin yuninal naj yeb
ix, yilal yik'ni ix yuXta naj camna tu', yurie ay yuninal naj yeb
ix cat yoc yuninalo naj camna tu',” Xiayoj.

25Yaja' yet hunel, coxolti'ari ay hujwatii ebnaj yuxtarie isba.
Najbabel mohyiyeb hune'ix yaja' cam naj, machixin yuninal
naj yeb yixal tu', yuxin mohyi naj iscab yeb ix.

26 Yaja' campaxo naj, hactic'apax tu' yu naj isyox, masanta
apni yiri naj ishuj, sunil ebnaj ik'len ix.

27Lahwi tu' iscampaxo ix.

28Yuxin hayet chiitzitzbicari camom, ¢ mac ebnaj hujwari tu'
chioc yichamilo ix yuto ishujwatiil ebnaj mohyi yeb ix? Xi
ebnaj.



SAN MATEO 22:29 69 SAN MATEO 22:43

29Tstak'wi Comam Jesus tet ebnaj saduceo tu':

—Hex ti', maxtaj ha' ye heyu, yuto mach heyohtajo tzet chal
yul Yum Comam Dios, yeb mach heyohtajo yip Comam.

30 Wal xin hayet chiitzitzbicari anma camom matxa chimo-
hyi, yuto lahanxa chielico haca' ebnaj dngel ay satcari.

31Yiri yet chiitzitzbicari anma camom tu', ¢ tom maxto cheyil
yul Yum Comam Dios bay chal haca' ti'?:

32 “Haninti'an isDiosal naj Abraham, naj Isaac yeb naj
Jacob,” xiayoj. Yuxin waxarica cam ebnaj yaja' mach cam
ebnaj yiri hunelrie. Yuto mach isDiosalo camom ye Comam
Dios to isDiosal anma itzitz, Xi Comam.

33Yet yaben anma huntek'an cuybanile yal Comam tu' caw
c'ayilo isc'ul.

Chejbanile caw ec'bal yelapno yehi
(Mr 12:28-34)
34 Yet yaben ebnaj fariseo tato matxa yu istak'wi ebnaj
saduceo tet Comam Jesus, iscutxbanico isha ebnaj.
35 Xol ebnaj tu' xin ayco hune' naj cuywawom yiri ley, ha'
naj oc ilweno Comam, yalni naj:
36 _Mam cuywawom, ¢baytet chejbanile caw ec'bal yelapno
xo0l chejbanile aycano yu naj Moisés? Xi naj.
37Istak'wi Comam tet naj:
—0chewe Comam Dios yiri sunil hec'ul, heyanma yeb hen-

abal.
38 Ha' xin hune' chejbanile tu' ha' babel yeb ec'bal yelapno

xo0] huntek'anxa.

39Ha'hune'xaiscab xin, lahan haca'hune'babel, chal haca'
ti': “Xahan cheyil heyet anmahil haca' hexahanrien heba,”
Xiayoj.

40 Hayet chicoyijen cabeb chejbanile ti', larian coyijen
huntek'anxa cuybanile ak'bilcano yu naj Moisés, yeb tzet
tz'ibriebilcano yu ebnaj ischejab Comam Dios, Xi Comam tet
naj.

Comam Cristo Isc'ahol Comam Dios yehi
(Mr 12:35-37; L¢ 20:41-44)
41 Hayet cutxantoco ebnaj fariseo tu/,
42jsk'amben Comam Jesus tet ebnaj:
—¢Tzet cheyute hetxumni yiri naj Cristo? ¢Mac yiri chitit naj
heyalni? Xi Comam. Istak'wi ebnaj:
—Yiri naj rey David chitit naj, Xi ebnaj.
43Yalnipaxo Comam:
—Yaja' naj David tu', yal naj naj Cristo Yahawoj yet yak'lax
yala' naj yu Comam Espiritu Santo yet yalni naj haca' ti":

44 Yal Comam Dios tet Wahawilan: “Ayari tz'orino yin in-
watx'k'aban masanto chiwacojan mac ayco ishowal
tawiri yalari hawoj,” xi Comam,” %i naj David.

45 ; Tzet yiri xin yal naj David tu' naj Cristo Yahawiloj tato yiri

naj titna naj?* %i Comam.

46 Machi hunu ebnaj yu istak'wi yiri tzet yal Comam.

Ha'tic'ayiri hune'tz'ayic tu' xin matxatic'a hunu ebnaj hitzico

isk'amben hunu tzet ye tu' tet Comam.

23

Yalilo Comam Jesus istx'ojal ebnaj fariseo yeb ebnaj cuywa-
wom yiri ley
(Mr 12:38-40; Lc 11:37-54; 20:45-47)

1 Lahwi tu' yalni Comam Jesus tet anma yeb tet ebnaj
iscuywom:

2 _Ebnaj fariseo yeb ebnaj cuywawom yiri ley, ha' ismunil
ebnaj tu' ha' ton quexiscuyni yiri isley Moisés.

3 Yuxin sunil tzet chal ebnaj teyet yijewej, yaja' mach
chebeybalrieto tzet chiswatx'e ebnaj, yuto ha' tzet chal ebnaj
mach chisbeybalrie ebnaj.

4Ha' cuybanil chak' ebnaj tet anma, lahan haca' hunu ijatz
caw al, machimac chik'oji yinicari. Wal ebnaj xin nitam hunu
yiximal isk'ab ebnaj chishitzico yiri.

5 C'ul yub ebnaj, caw yijem chute isba ebnaj, yaja' yutie
yillax ebnaj yu anma. Caw nimej chute ebnaj sat no' tz'um
bay tz'ibriebilico Istzoti' Comam Dios cat yanico ebnaj no' yiri
isk'ab, maca yiri ispalati. Chanipaxico ebnaj huntek'an xil
isk'ap nimej ishojo isti'.

6 Yet chiawtelax ebnaj wa'o yiri k'iri, ha' huntek'an
tz'oriobal caw ay yelapnoj ha' chismajilo ebnaj, hac tu'
chutepaxo ebnaj yulaj capilla.

7Hayet chiec'paxo ebnaj yulaj calle yochebal ebnaj caw c'ul
chu istioxli anma tet ebnaj, yeb xin caw choche ebnaj yabe'
tato chihallax cuywawomal yiri ebnaj.

8 Wal hex ti' xin, machojab cheyoche chihallax cuywa-
womal teyiri, yuto hune'rie mac hecuywawom, wal xin
heyuxtarie heba.

9 Machi hunu mac cheyal hemamo yul sat yibarik'inal
ti', yuto hune'riech'an Hemam, ha' ton Comam Dios ay yul

satcari.
10 Machojab cheyoche chihallax iswi'ehal teyiti, yuto

hune'rie mac iswi'ehal yeco teyiri, ha' ton Comam Cristo.

* 22:44 Sal 110:1 * 22:45 Isyelo Comam Jesucristo ta titna yiti naj rey David,
yaj xin Yahawil naj ye Comam

11 wWal xin ha' mac ec'bal yelapno yehi, yak'abico isba
chejabo texol.

12 Yuto ha' mac chicari isba, chiilaxayoj, wal mac chiyiyo
isha xin, chiilaxcari.

13 Hex cuywawom yiri isley naj Moisés yeb hex fariseo hex
ti', cheyal heba c'ulal, jcaw c'anch'anex! yuto checach yoc
anma yul isk'ab Comam Dios. Mach cheyaco heba, machi xin
chejépaxo chioc mac choche yak'aco isba yul isk'ab Comam
Dios.

14 Hex cuywawom hex ti' yeb hex fariseo hex ti', cheyal
heba c'ulal, jcaw c'anch'anex! yuto cheyilo yatut ebix hun
ix, chilahwi tu' caw nimej cheyute yoj hetxah, haca'tarie
mach istx'ojal chewatx'e. Wal xin caw ec'balto isya'tajil chiay
teyibari.

15 Hex cuywawom yiti ley yeb xin hex fariseo hex ti' cheyal
heba c'ulal. jCaw c'anch'anex! yuto sunil yul sat yibarik'inal
ti' yeb yibari ha' mar chelahwilo heyeq'ui yurie hemontenico
anma teyintaj. Ha' mac chimoncha heyu tu' xin chisomcha-
canto yul iswi' heyu, cayel ec'balto chischah isya'tajil xol k'a
k'a' tesataj.

16 Hex ti' lahanex haca' hunu mac mach chu yilni, yaja'
cheyaco heba ijbalomal. jCaw c'anch'anex! Cheyalnipax
haca' ti": “Ta ay mac chiak'ni binaho yatut Comam Dios yet
chistak'wenico hunu tzet ye tu' yiri, mach yilalo chisyije. Yaj
ta ishi ch'en oro ayicto yul yatut Comam chak' binaho yiri
hunu tzet ye tu', caw yilal isyijeni,” quexchi.

17 jcaw suc hex! Lahanex haca' anma mach chu yilni.
¢Baytet ec'bal yelapno yehi? ;Tom ch'en oro mato yatut Co-
mam Dios? Wal xin, yu yatut Comam Dios yuxin ay yelapno
ye ch'en oro ayicto yul yatut tu'.

18 Cheyalnipaxoj: “Taay hunumac chiak'ni binaho altar yet
chistak'wenico hunu tzet ye tu' yibari, mach yilalo chisyije.
Yaja' ta ishi xahanbal ayahto yibatri altar tu' chak' binahoj,
caw yilal chisyije,” quexchi.

19 jcaw lahanex yeb anma mutz'an sat! ¢Baytet caw ec'bal
yelapno yehi? ¢ Tom ha' xahanbal ayahto yibati altar tu', mato
ha' altar hune' chianico ismay xahanbal tu'?

20 Wal xin ha' mac chiak'ni binaho altar yin tzet chala, ha'
hun tzet ayahto yibari altar tu' chak' binahoj.

21 Hacpax tu' mac chiak'ni binaho yatut Comam Dios yiri
tzet chala, ha' hun Comam Dios ay bey tu' chak' binahoj.

22Hacpax tu' mac chiak'ni binaho satcari yiri tzet chala, ha'
hun istz'oriobal Comam Dios chiyak' binahoj, cat yak'nipaxo
binaho Comam tz'orian yul yehobal tu'.

23 Hex cuywawom yiri isley naj Moisés yeb hex fariseo hex
ti', cheyal heba c'ulal. jC'anch'anex! cheyak'isdiezmohal te'
alawena, te' aniX, yeb te' comino, yaja' machi cam hec'ul hey-
ijen chejbanile caw ay yelapno aycano yu Comam Dios; ha'
ton hewatx'en istoholal, yeb istz'ay hec'ul yiri heyet anmahil,
yeb xin heyijen tzet chal Comam Dios, yeb heyanico heyanma
yiri Comam, ha' ton huntek'an ti' yilal heyijeni, machi xin
chebejpaxo heyijen huntek'anxa tu'.

24iHex ti'lahanex yeb anma mutz'an sat, yaja' cheyaco heba
ijbalomal yiri hunuxa maca. Hex ti' caw cheyila tato machi
hunu no' nich'an us chito xol heyitah, yaja' mach cheyabe
hebik'nito no' camello!

25 Hex cuywawom yiri isley naj Moisés yeb hex fariseo hex
ti', cheyal heba c'ulal, jcaw c'anch'anex! yuto caw c'ul cheyute
hetx'ahniyinta hevaso yeb hesec', yaja' wal yul xin, nohnayto
yu istz'ilal heyelek' yeb yu heyec'najil.

26 Hex fariseo hex ti', lahanex haca' hunu mac mutz'an
issat. Wal xin tx'ahwe babel yul hevaso yeb hesec', haxinwal
saj chielpaxico yintaj.

27Hex cuywawom hex yiri isley naj Moisés, yeb hex fariseo
hex ti', cheyal heba c'ulal. jCaw c'anch'anex! yuto lahanex
haca' hunu pante6n caw c'ul yehico istxohal; caw c'ulch'an
jilni, yaja' wal yul xin, nohna yu isbajil camom yeb tz'il.

28 Haca' huntek'an pantedn tu' haquex tu'. Harie yiri sat
anma caw c'ul cheyute heba, wal heyanma xin nohna yu
lek'ti'al yeb yu istx'ojal.

29 Hex cuywawom yiri isley naj Moisés yeb hex fariseo hex
ti', cheyal heba c'ulal. jCaw c'anch'anex! yuto checayerie
hetzantencari bay mujan ebnaj ischejab Comam Dios. Chet-
zantenpaxo bay mujan ebnaj c'ul iswatx'e,

30 cheyalni haca' ti': “Tato ayotiic'o yiti hune' tiempohal
yet ispotx'lax ebnaj ischejab Comam Dios yu ebnaj jichmam,
mach chimjaco coba copotx'ni ebnaj,” quexchi.

31 Hayet cheyalni haca' tu', hex caw ex cheyaliloj tato
yiri yuninal ebnaj potx'ni camo ebnaj ischejab Comam tu'
quextita.

32 ;wal xin ha' tzet ichebilxa yu ebnaj heyichmam tu', lah-
wecanoj!

33 Hex ti', lahanex yeb no' laba yuto caw helanex yiri
istx'ojal. ¢Tzettaxca chu hecolni heba tet isya'tajil xol k'a k'a'

mach istaribal? ] . ]
34 Chinchejtojan ischejab Comam Dios texol yeb mac itz'at

iswi'yiri yet Comam, yeb ebnaj cuywawom. Yaja'xin ay ebnaj
chepotx' yul hecapilla, ay ebnaj cheyacari yiri culus, aypaxo
ebnaj chemak' yul hecapilla, yeb xin ay ebnaj chetzumbec'o
yul hunun coriob.

35 Teyibari xin chititcano isya'tajil yu iscamical sunil
ebnaj potx'bil; ebnaj c'ul tzet iswatx'e chiichiti yiri iscam-
ical naj Abel masanta yiri iscamical naj Zacarias, isc'ahol
icham Berequias, potx'bil xolbal yatut Comam Dios yeb bay
chiak'lax xahanbal.

36 Yiri caw yeli chiwalan teyet, chititcano isya'tajil yibari
anma yiri hune' tiempohal ti' yu iscamical ebnaj tu', Xi Co-
mam.

Caw tz'ay isc'ul Comam Jesus yiri anma ay bey Jerusalén
(Lc13:34-35)

37Yalnipaxo Comam Jesus:

—iHex ah Jerusalénti' chepotx' camo ebnajischejab Comam
Dios, cat hek'ojni camo ebnaj ischejti Comam texol! jTx'i'al el
quexwawtecojan yul ink'aban, haca' chu yawtenico no' mi'e
chiyo nixte yunin yalari isxic', yaja' machi heje!

38 Abewecano tzet chiwalti'an, hune' hecoriob ti'
chebeja'canoj, chicancano mari anmahil.

39 Tinari xin chiwalcanojan teyet tato matxa chinheyilan
masanto yet cheyalni haca' ti': “jJak'awe tzalaho coc'ul yiri
mac chul coxol yu Comam Dios!” quexchi, ¥i Comam.

24

Yal Comam Jestis tato chiuchc'alaxayo yatut Comam Dios
(Mr 13:1-2; Lc 21:5-6)
1Lahwi tu', yelti Comam Jesus yul yatut Comam Dios. Hayet
larian yelti Comam tu' xin ishitzico ebnaj iscuywom Comam
isc'atari, yichico ebnaj isyeni huntek'an te' ria yetbi isba yeb
yatut Comam tu'.
2Yalni Comam tet ebnaj:
—Yiri caw yeli chiwalan teyet, huntek'an cheyil ti' chi-
apni istz'ayical bay chiuchc'alaxtoj. Machi hunu ch'en ch'en

latz'bil ti' chican yibari yet ch'enal,” %i Comam tet ebnaj.

Huntek'an yechel chu yet chihul islahobal tz'ayic
(Mr 13:3-23; Lc 17:22-24; 21:7-24)

3 Lahwi tu' isto Comam Jesus yiri istzalanil worian Olivo,
yay tz'otino Comam bey tu', ishitzico ebnajiscuywom Comam
isc'atari. Hayet ischuquil ebnaj yeb Comam tu' isk'amben
ebnaj tet Comam:

—Mamin, hal jetari, ¢bak'in chu huntek'an maxawal tu', yeb
baytet huntek'an yechel chisye isba yet toxa chaxhuli yeb yiri
yet chilahwi yul sat yibarik'inal ti'? %i ebnaj.

4Yichico Comam yalni tet ebnaj:

—Caw cheyil heba, machojab mac chexak'ni subchahoj.

* 24:2 Yij isba hune' ti' yu ebnaj soldado romano yiti habil 70 D.C

5Yuto tx'i'al ebnaj chuli cat isbalnico ebnaj inbihan yiri, cat
yalni: “Haninti'an Cristo inan,” %i ebnaj. Caw xin tx'i'al mac
chisubcha yu ebnaj.

6 Cheyaben yichicari howal bey ti', yeb yul huntek'anxa
coriob. Yaja' mach chexxiwi yuto yilal yul huntek'an tu!, yaj
maxto istaribalo yul sat yibarik'inal ti'.

7Chak'lecari howal ej tx'otx' nimeta coriob yeb huntek'anxa
tx'otx' nimeta coriob, cat yanipaxico howal hune' cotiob yiri
hune'xa coriob. Caw tx'i'al howal yeb yabil chuli, chulpaxo
wabhil yeb chixcab yul hunun cotiob.

8Yaja' yichebanilrie isya'ilal ye huntek'an tu'.

9 Hex ti', chexilaxto sata ebnaj yahaw coriob yu yak'lax
ec'oya' heyanma, cat xin quexispotx'ni camo ebnaj. Sunil
anma yul sat yibarik'inal ti' chexcajni yuto tzujanex wintajan.

10 Yiri hune' tiempohal tu', tx'i'al mac chiyilo yanma yiri
Comam Dios. Chioc ishowal anma yiri hunun, cat ishobnicari
anma lek'ti'al yiri hunun.

11Tx'i'al ebnaj chalico isba ischejabo Comam Dios, caw xin
tx'i'al mac chisubcha yu ebna,j.

12 Caw chiahcari anma iswatx'en istx'ojal, yuxin matxa
xahano chil anma yet anmahil.

13 Ha' mac chitecha yu masanto yiri islahobal, ha'
chicolchahi.

14 Yaja' wal Tzoti' c'ul yiti tzet chu yoc anma yul isk'ab
Comam Dios, yilal ispujbalaxic'o yul hunun coriob yurie
yohtariencanilo anma, lahwi tu' cat yul islahobal tz'ayic.

15 Tz'ibriebilcano yu hune' ischejab Comam Dios chiyij
Daniel yiri hune' naj chihul etanoto yatut Comam Dios yu
istx'ojal chiswatx'e naj. Mac chiilni hune' ti' istxumabiloj.*

16 Yuxin maquex ayexic'o yul coriob Judea ti' yet chiyuni
hune' tu' yilal heyelcari cat heto iswi'la witz.

17Ha'mac ayahto yibari yac'alil yatut, matxa chiayti yik'alti
hunu tzet ye tu' yul yatut, to beh yelcari.

18Wal mac ayto xol ismunil xin, matxa chimeltzo yik'alti xil
isk'ap yul yatut.

19ic'anch'an ebix ix ayxa tzet yehi, yeb ebix chi-to-txutxwi
nixte yunin yet chiyuni hune' tu'!

20 Yuxin k'anwe tet Comam Dios, haxinwal machojab yiri
riabil chu hune' tu', machojabpaxo yiti istz'ayical xewilal
chiyuhi.

21 Yuto hune' isya'tajil chul yiri hune' tiempohal tu',
caw nanxa islowi, ma%to hunelo chu yichitax iswatx'i yul
sat yibarik'inal ti', matxa bak'inal chupaxoj yet chilahwi
yec'canoj.

* 24:15Dn 9:27; 11:31; 12:11

22Yaja' tato mach chisc'otzba Comam Dios yoj hune' tiempo
tu', machim hunu mac chicolchahi. Wal xin chisc'otzba
Comam yu iscolni macta sic'bilxa yu.

23Yuxin ta ay mac chihalni teyet: “Ay naj Cristo bey ti', 1ah,”
maca “ay naj Cristo bey tu', lah,” ta %i, mach cheyayto yul
heyanma.

24 Yuto ay ebnaj chisbalico isba Cristohal, yeb ay ebnaj
chalico isha ischejabo Comam Dios. Chisye ebnaj huntek'an
yechel yeb c'aybalc'ule yurie issubcha anma yu ebnaj. Etza
xin chisubchapaxo mac sic'bilxa yu Comam Dios yu ebnaj.

25 Wal xin, ayto chiwalnicanojan huntek'an ti' teyet.

26 Yuxin ta ay mac chihalni teyet: “As ilwej, ay naj Cristo
bey tx'otx' desierto,” ta Xi, mach chextohi. Maca ta chihallax
teyet: “Ewan ye naj bey ti', lah,” ta Xi, mach cheyayto yul
heyanma.

27 Yuto haca' jilni isjebla c'uh bay chiahilo tz'ayic, cat
isjeplapaxo bay chito tz'ayic, hac tu' chu wulan Hanin
Ak'bilintijan texol yu Comam Dios.

28 Ha'tic'a bay ayayo isnimanil hunu camom, ha' tu' chis-
cutxba isha no' usmij, Xi Comam tet ebnaj iscuywom.

Yiri tzet chu yul Comam Jesucristo
(Mr 13:24-37; Lc 17:26-30, 34-36; 21:25-33)

29Yalnipaxo Comam Jesus:

—Chirielahwi yec'to huntek'an nimeta isya'tajil tu', cat
isk'ejholilo yoj tz'ayic, wal ixahaw matxa chimujli, cat is-
titc'ay tx'umel ay satcari, cat xin istzicobtarielax sunil tzet ay
yip yul satcari.

30 Lahwi tu' cat isyenicari isba yechel wulbalan yul satcari,
Hanin Ak'bilintijan texol yu Comam Dios. Wal anma ay yul
hunun coriob yul sat yibarik'inal ti', chixiwcari cat yoc ok'oj
yet chiyilni wulan xol moyan. Chinhulan yeb isk'ak'al wipan.

31 Hayet chiok' ch'en trompeta yiti caw ip, chinchejnico-
jan ebnaj angel iscutxbaco sunil macta sic'bilxa wuhan yul
yibarik'inal. Caw xin sunil yul sat yibarik'inal chiec' ebnaj
iscutxbacari anma sic'bilxa tu'.

32 Txumwec'anab yiri te' higuera, hayet chiyaxbilo ischon
isk'ab te' cat yelilo nikte xaj te', cheyohtarieloj ta toxa chioc
ha' riab.

33 Hacpax tu' xin yet cheyilni yijni isba sunil tzet chi-
walti'an, cheyohtatieloj tato cawilxa wetijan, haca' hunu mac
lirianxaco sat pulta.

34 Yiri caw yeli chiwalan teyet, sunil huntek'an ti' chij
isha yalarito maxto chicam huntek'an anma ayic'o yiri hune'
tiempohal ti'.

35 Ha' satcari yeb tx'o tx'otx' chitariiloj, yaja' wal intzoti'an
xin machi ec'to yet yijni isba tzet chala.

36 Yaja' wal yiri tzet tz'ayical yeb tzet orahil chinhultu'an,
machi mac ohtarie, nitam ebnaj angel ay satcari. Mach
wohtapaxojan hanin Isc'ahol Comam Dios inti'an, walxinto
haric'atie Inmaman ohtafie.

37Haca' yu anma yiri istiempohal naj Noé, hac tu' chuanma
yifi hune' tiempohal yet chinhulan, Hanin Ak'bilintijan texol
yu Comam Dios.

38 Yuto yet yalarito maxto chihul ha' niman yaxriab, caw
matzet chal isc'ul anma yiri tzet yal naj Noé, caw xin harie
wa'oj yeb ismohyi ayco yiri isc'ul masanto yet yocto naj Noé
yul te' barco.

39 Hayet tona nahul ay anma tu', yul hune' niman yaxriab
yibari, istariilo anma sunil. Haca' yu anma yiri hune' tiem-
pohal tu', hac tu' chu anma yet chinhul lemnahan, Hanin
Ak'bilintijan texol yu Comam Dios.

40 K'inalo ta ay cawario ebnaj winaj hune'tie chimunlahi
yet chiyuni hune' tu', hune' naj chiilaxtoj, hune'xa naj xin
chicancanoj.

41Yeb xin ta ay cawari ebix hune'rie larian iscawni, hune' ix
chiilaxtoj hune'xa ix chicancanoj.

42 Caw majwahariwej, yuto mach heyohtajo tzet tz'ayical
chinhulan, hanin Heyahaw inti'an.

43K'inalo ta yohta hunu naj yahaw ria tzet orahil chul hunu
naj elk'om yiri ak'balil, chimyilo naj iswayari. Hac tu' xin
mach chiocto naj elk'om tu' yelk'alti tzet ay naj.

44 Ha' quexpax tu' hex ti', helan cheyute heba, yuto yet
matxa nano heyu cat wul lemnahan, Hanin Ak'bilintijan
texol yu Comam Dios, Xi Comam Jesus.

Naj chejab yijem yeb naj mach yijemoj
(Lc12:41-48)

45Yalnipaxo Comam Jesus:

—K'inalo ta ay hunu naj yahaw munil ay haywario ischejab,
ham naj yijem yeb caw helan chacano naj seleloj yu yak'ni
tzet chislo ebnaj ismunlawom yet chic'ayayoj.

46 Sak'al yet naj chejab ta larian isyijen naj tzet halbilcano
tet yet chiapni naj yahaw tu'.

47Yiri caw yeli chiwalan teyet, naj yahaw munil tu' chaco
naj naj yijem tu' yahawo yiri sunil tzet aya.

48Yaja' ta mach c'ulyj chute isbha naj, cat yoc naj yalni haca'
ti": “Ya' wahawtu'an, ¢bak'intam chul ya'?” ta Xi naj.

49 Cat yoc naj ismak'ni ebnaj chejab tu', cat yoc naj wa'oj
yeb xin uc'u xol ebnaj ucum te'.

50 Haxa yet istz'ayical mach echmabilo yahaw naj tu' yu,
hayet tohna nahul ay naj cat yul lemna yahaw naj tu'.

51 Hac tu' xin chiak'lax ec'oya' yanma naj yu naj yahaw
tu', haca' yak'lax ec'oya' yanma huntek'an ebnaj chal isba
c'ulal. Ha' tu' xin chiok' naj cat istietx'la yeh naj yu isya'tajil,
Xi Comam.

25

Yechelyiri lahoriwari ebix k'opo

1Yalnipaxo Comam Jesus:

—Yet chioc Comam Dios Yahawo bey ti',lahan chak'le anma
haca' yu lahotiwari ebix k'opo to yiti hune' mohyilal yiri
ak'balil. Yito ebix iscantil, isto ebix chahwal yiti naj mohyom

!
tuz'Yaj a'xin ay howatri ebix mach helanoj, wal howarixa ebix

Xin caw helan ebix. _ ) _
3 Ebix mach helano tu', harie te' aceite ayayto yul iscantil

ebix, harie te' yito ebix.

4 Wal ebix helan xin isnohtze ebix iscantil, yinipaxto ebix
yak'bilxa yaceite yul islimeta.

5 Yaja' xin ec'to yorahil yulbal naj chimohyi tu', caw xin
k'ahan yechman ebix, matxa chitecha wayari yu ebix yuxin
waycari ebix sunil.

6 Haxa yiri chuman ak'bal, yaben ebix yallax haca' ti":
“jAhafiwewanoj! jLarian yul naj chimohyi lah! Elartiweti
hechaba naj,” Xi.

7 Yet yaben ebix hune' tu' yahwano ebix, yanico ebix k'a'
yiri iscantil.

8 Yalni ebix howari mach helano tu' tet ebix helan haca'

ti': “Ak'we nino heyaceite jetari yuto larian istariilo k'a' yiri
cocantllari lah,” %i ebix.

9 Istak'wi ebix helan tet ebix mach helano tu'' “Mach
chu jak'nihati heyet, yuto ta chijak'ari hanic'o heyet mach
chimchabe hanic' ti' teyiri, mach chimchabepaxocari jetari.
Wal xin, c'ul ta chexto helok'o heyet,” Xi ebix.

10Yet ayto ebix howari lok'o aceite tu', yapni naj chimohyi.
Wal ebix caw helan tu' octo ebix yinta naj yiri mohyilal tu',
lahwi tu' xin ispebalaxcanilti te' pulta.”

11 Hunepxatic'a xin yapni ebix howatri to lok'o aceite, yoc
ebix awocto sat pulta, yalni ebix: “Mamin, Mamin, haj pulta
jetari,” Xi ebix.

12 Tstak'wilti naj mohyom tu' tet ebix: “jMachoj! Yiri caw yel
chiwalan, mach quexwohtajojan,” Xi naj.

* 25:10 Mt 24:36-44

13Yuxin chiwalcanojan teyet, caw helan cheyute heba yuto
mach heyohtajoj tzet tz'ayical yeb tzet orahil chinhulan, Xi
Comam.

Yechel yiri ebnaj oxwari chejab chahni ch'en melyu
(Lc19:11-27)

14Yalnipaxo Comam Jesus:

—Yet chul Comam Dios Yahawoj, lahan chak'le anma haca'
yu ebnaj ischejab hune' naj yahaw munil. Oc yiri isnabal naj
isto bey hune'xa nan coriobal caw nahat, yaja' yet yalarito
maxto chito naj, yawten naj ebnaj ischejab yu yanicano naj
ismelyu yul isk'ab ebnaj.

15 Tet hune' naj, howeb mil quetzal yacano naj yul isk'ab
naj, waltethunxa naj xin, cab mil quetzal yacano naj, haxatet
hunxa naj xin mil quetzalrie yacano naj. Hatatic'a ishelanil
hunun ebnaj, hac tu' yu yanicano naj ch'en tet ebnaj. Lahwi
tu' isto naj.

16 Naj chejab chahnicano ch'en howeb mil quetzal, oc naj
munil yeb ch'en, caw xin howebto mil ch'en yik' naj yibariilo
ch'en howeb mil tu'.

17Hacpax tu' naj chahnicano ch'en cab mil, cab milto ch'en
yik'paxo naj yibatiilo ch'en cab mil tu'.

18 Wal naj chahnicano ch'en hune' mil, ishol naj tx'o tx'otx'
ismujni naj ch'en alaxcano tet yu naj yahaw tu'.

19 Yet caw nimanxa tiempo chielto xin, yul naj yahaw
melyu tu', yawten naj ebnaj ischejab yu yilni naj hantaxa
ismelyu.

20 Naj chahnicano ch'en howeb mil, ha' naj oc babel yiri
sat naj yahaw melyu tu'. Yanicano naj ch'en howeb mil
ak'lax tet yeb ch'en howeb mil yik' naj, yalni naj: “Mamin,
howeb mil ch'en hawacano wetan, yaja' xin howebxa mil
ch'en chiwik'an yibatriilo ch'en,” Xi naj.

21 Yalni naj yahaw melyu tu' tet naj: “Caw c'ul mayu
hamunlahi, yeb caw yijem maxawute haba. Yu caw c'ul
maxawute haba yiri hanic' wacanojan tawet, yuxinto caw
hantarieto tzet chiwacanicojan yul hak'ab. Tinari xin ocatri,
ak'tzalaho hac'ul inc'atarian,” Xi naj tet naj.

22 Lahwi tu' xin yapni naj chahnicano ch'en cab mil, yalni
najtetnajyahawmelyutu': “Mamin, cab mil ch'en hawacano
wetan, yaja' xin cabtopaxo mil ch'en wik'an yibatiilo ch'en,”
Xinaj.

23 Yalni naj yahaw melyu tu' tet naj: “Caw c'ul mayu
hamunlahi, yeb caw yijem maxawute haba. Yu caw c'ul
hawute haba yiri hanic' wacanojan tawet, yuxin caw nimanto
tzet chiwacanojan yul hak'ab. Wal tinari ocari, ak' tzalaho
hac'ul inc'atarian,” Xi naj.

24 Haxa yet yapni naj chahni ch'en hune' mil xin, yalni
naj tet naj yahaw melyu tu": “Mamin, wohtajan tato hach ti'
caw how hach, yuto chahatx' tzet ye tu' maxtajach tz'unrie;
chawinipaxocati tzet ye tu' maxtajach watx'erieloj.

25 Wal xin quinxiwan, yuxin inmujan hamelyu yalari
tx'otx', yaja' tinari xin chiwak'canojan ch'en tawet,” Xi naj.

26 Yalni naj yahaw melyu tu' tet naj haca' ti': “Hach ti'
caw mach c'ulo hamunlahi, caw isa hach. Ta hawohtaj
tato chinhatx'catian tzet ye tu' maxtajinan tz'unrie, yeb ta
chiwicarian tzet ye tu' maxtajinan watx'erieloj,

27 estam hawacto inmelyuti'an yul banco. Hayet maquin-
hulti'an xin, manchahnihan ch'en yeb yal,” Xi naj tet ischejab
tu'.

28 Lahwi tu' xin yalni naj tet ebnaj ischejab: “Iwelo ch'en
mil quetzal tet naj cat heyak'ni ch'en tet naj ik'rie ch'en
lahotieb mil.

29Yuto ha' mac ay tzet aya chiak'lax yak'bil tet, hac tu' xin
caw ec'balto tzet ay hune' mac tu'. Wal mac matzet ay xin, ha'
nich'an ay yul isk'ab tu', chiilaxilo tet.

30 Hune' naj chejab matzet chiel yiri ti' hawelto naj xol
k'ejholo, ha' bey tu' xin chiok' naj yiri, cat isrietx'la yeh naj yu
isya'tajil,” %i naj yahaw tu', Xi Comam.

Yet chilni Comam Jesucristo yiri tzet chielico anma
31Yalnipaxo Comam Jesus:

—Hanin Ak'bilintijan texol yu Comam Dios, chinhulan Ya-
hawilo yeb isk'ak'al wipan, cat yulpaxo ebnaj dngel wintajan,
cat way tz'otinojan yul incapilan.

32 Wal anma ay yul hunun coriob yul sat yibarik'inal ti',
chicutxico insatajan, cat inpohnihan xol, haca' chu ispohni
naj tatiem me', no' me' xol no' chiw.

33No' me' tu' yiri iswatx'k'ab naj chaco no', wal no' chiw xin
yiri ismeck'ab naj ch'oc no'.

34 Hanin Yahawil inti'an™ chiwalan tet anma ayco yiri
inwatx'k'aban haca' ti": “Hex xahechah isc'ulal Inmaman,
ocariwe yul hune' ehobal watx'ebil teyet yu Inmaman. Hune'
ti' watx'ebil yettax iswatx'i hune' yul sat yibarik'inal ti'.

35 Yuto hayet inriochahan, heyak'ni tzet chinlohan. Yet
istaj inti'an heyak'ni ha' wuc'u'an, yet wec'an ink'ana'an bay
chinwayan, heyak'ni bay quinwayan.

36 Yet larianxa wel t'ilnojan, heyak'ni xil ink'apan; yet
ya'ayinan, hebey quinhetuclenojan. Yet ayinictojan yul
preso, hebey quinheyilnojan,” quinchirietic'ahan tet anma
tu'.

%
25:34 Hune' tzoti' Rey yiri castilla chitzotel yiti Comam Jesucristo.



SAN MATEO 25:37 80 SAN MATEO 26:2

37 Ha' anma watx'en istoholal tu' xin, chisk'ambe wetan
haca' ti"' “Mamin, ¢bak'ini cachriohcha tu' jak'niharn tzet
chalo? yeb ¢bak'ini taj hati' jak'nihari ha' hawuc'u?

38 ;Bak'ini xin hak'an bay cachway jetari, jak'nihari bay
cachwayi? yeb ¢bak'ini matxa xil hak'ap, jak'nihar xil
hak'ap?

39 ¢Bak'ini cachyabilnipaxoj, cobeyati cachcotuclenojari,

yeb yet hawocto yul preso, coribeyati cachjilnojari?” Xi anma
!

40 Chiwalnihan tet haca' ti': “Yiti caw yeli chiwalan
teyet, yet hecolwa yiri hunu ebnaj wuXtajan, waxarica
caw comon yeq'ui, wifian hewatx'e sunil huntek'an tu',”
quinchirietic'ahan tet.

41 Lahwi tu' xin chiwalnihan tet anma ayco yin in-
meck'aban: “Elariwe yifi insatan hex tz'acti'riebilexxa ti',
asi'we xol k'a k'a' mach istaribal watx'ebilxa tet naj matzwalil
yeb tet ebnaj ischejab naj.

42Yuto yet inriohchahan, maxtic'a heyak'nino tzet inlohan,
yet istaj inti'an, maxtic'a heyak' nich'ano ha' wuc'u'an.

43 Yet wec'an ink'ana'an bay chinwayan, maxtic'a heyak'
bay quinwayan. Yet matxa xil ink'apan maxtic'a heyak' hunu
xil ink'apan. Yet ya'ayinan yeb yet ayinictojan yul preso,
maktic'a quinhetuclehan,” quinchirietic'ahan tet.

44 Yaja' chisk'ambe anma tu' wetan: “Mamin, ¢bak'ini
cachriohchahi, yeb istaj hati', cachec'paxo hak'ana' bay
cachwayi, yeb yet matxa xil hak'ap, machi xin coricolwahari
tawiri? Yebpaxo, ¢bak'ini cachyabilni yeb hawocto yul preso?
¢Machi Xin coricolwapaxojari tawiti hawalni?” Xi anma tu'.

45Yaja' chintak'wihan tet: “Yiri caw yeli chiwalan teyet, yet
mach quexcolwa yiri hunu ebnaj wuxtajan, yeb ebix wana-
ban, waxarica caw comontrie yeq'ui, witian mach quexcolwa
tu',” quinchirietic'ahan tet.

46 Ha' huntek'an anma tu' xin, chitocano yiri isya'tajil yiri
hunelrie. Wal anma watx'en isc'ulal, chischah isk'inal mach
istaribal, %i Comam Jesus.

26

Islahti'rie isha ebnaj Israel yiri tzet chu yak'ni camo ebnaj
Comam Jesus
(Mr 14:1-2; Lc 22:1-2; Jn 11:45-53)
1 Lahwi yalnicano Comam Jesds huntek'an tu' xin, yalni
Comam tet ebnaj iscuywom:
2 _Hex ti' heyohtaj tato cabexarie k'iri Pascua, yiri k'iti tu'
xin chinalaxicojan yulisk'ab anma cat walaxcarian yiri culus,
Hanin Ak'bilintijan texol yu Comam Dios, Xi Comam.

3 Yiritic'a hune' tz'ayic tu' xin, ebnaj iswi'ehal yiti ebnaj
sacerdote, yeb ebnaj ichamta winaj yul cotiob tu', iscutxbaco
isha ebnaj bey yatut naj Caiféds, naj yahawil yiri ebnaj sacer-
dote.

4 Islahti'tien isba ebnaj yir tzet lek'ti'al chal ebnaj yin
Comam Jesus, yutie istzabnayo ebnaj, cat yak'ni camo ebnaj
Comam yalni.

5Yalni ebnaj tet hunun:

—Yaja' mach yirio K'iri, haxinwal mach chiah bulna anma,
Xi ebnaj.

Yetisjobnayo hune'ix ix ari caw xuk' samyibariiswi' Comam
Jests
(Mr 14:3-9; Jn 12:1-8)

6Yet ayxa Comam Jesus yul coriob Betania xin, isto Comam
yatut naj Simon, naj aytic'aco yabil chiyij lepra yiri.

7Yet ayco Comam wa'o sat mexa, yapni hune' ix ix isc'atari
Comam. Ik'bil hune' ch'en limeta yu ix, alabastro isbi, nohna
ch'en yuhune'ari caw xuk'sam, yeb caw ayistohol. Isjobnayo
ix yibatri iswi' Comam.

8 Hayet yilni ebnajiscuywom Comam hune' tu'istitishowal
ebnaj yiri ix, yalni ebnaj:

—¢Tzet yini Xin totie chietalaxto hune' ari ti'?

9 Hune' ari ti' caw ay istohol, majaltam matxorilaxtoj, cat
ispohlaxcari istohol yiri anma meba!, Xi ebnaj.

10Hayet yaben Comam Jesus hune' tu', yalni Comam:

—¢Tzet yifi xin cheyiti hehowal yiri ix? Hune' maswatx'e ix
wiriti'an, caw c'ul.

11 Anma meba' ayrietic'aco texol, walinan xin mach sunil-
bal tiempo ayinic'ojan texol.

12Hune' ix ti' masjobayo ix hune' ari caw xuk' sam wibarian
yurie c'ulxa ye innimanilan yet chinmujlaxan.

13 Yiti caw yeli chiwalan teyet, bajxarietu'wal chihallax
Tzoti' c'ul yet colbanile chihallaxpaxo hune' maswatx'e ix
ti', hac tu' xin chiak'lax binaho ix, i Comam Jesus tet ebnaj
iscuywom.

Yaco naj Judas Comam Jestis yul isk'ab camical
(Mr 14:10-11; Lc 22:3-6)

14 Naj Judas Iscariote, naj ayco istz'ajo ebnaj cablahoriwari
iscuywom Comam Jesus, to naj isc'atari ebnaj iswi'ehal yiri
ebnaj sacerdote,

15 yalni naj tet ebnaj:

—¢Hanta cheyak' wetan, chiwacojan naj Jesus yul hek'ab? xi
naj. Yalten ebnaj treinta melyu naba plata tet naj.

16 Hac tu' Xin yu yichico naj issayni yiri tzet chu yanico naj
Comam yul isk'ab ebnaj.

Yet iswa'cano Comam Jesus yeb ebnaj iscuywom yiri kiri

Pascua
(Mr 14:12-25; L¢c 22:7-23; Jn 13:21-30; 1Co 11:23-26)

17 Haxa yet yayilo babel tz'ayic k'iri Pascua, yet chiwahlax
ixim pan machi yarial, ishitzico ebnaj iscuywom Comam
isc'atari, isk'amben ebnaj:

—Mamin, ¢baytu'wal chawoche chicowatx'ehati tzet chicolo
yiri K'iri Pascua ti'? %i ebnaj.

181stak'wi Comam:

—Asi'we yul coriob, yet chexapnoj cat heto bey yatut hune'
naj, cat heyalno tet naj: “Macotiischejtijati Comam cuywa-
wom jalari tawet tato hanic'xaftie tiempohal ayc'o coxolar,
yuxin ha'bey hawatut ti' chorihulari jec'tzehar k'iri Pascua ti'
yeb Comam,” quexchi, Xi Comam.

19 Lahwi tu', isto ebnaj iscuywom Comam Jesus, isyijen
ebna